
Luke

Chapter 1

1Ai nyo da ngumpul keyuh da antara kita. 2remu da senampei daen ngejung kita,da mesu awel neh jaji sesi
firman. 3Kahena yae,eku nyelidik keyuh da mesu awel neh,ku muka keputusan keyuh da tenanen emu. 4meda
emu mpuan,bawa keyuh naja emu munu.5Wa jamen Herodes, raja Yudea terdapat nyo imam begenen Zakharia
mesu kelumpokAbia. se neh berasal mesu keturaut Harun, ngen genen neh Elisabet. 6daen duweh se gela nyo
mene wa adap Allah, daen bejalat wa ketaatan ngejung seluruh perintah ngen gela ketetapan Allah. 7namun daen
nyek mpu nai nak pun, sebab Elisabet manul, ngen daen duweh jeh jirus umur neh.8Da wetu enu saet dedeng
kelumpok yae,Zakharia nyemah Tempa. 9Wetu da pilih,da mene neh,tengi nentu iman da betuges.yae da tiju
ngejung bait suci ngen ukapan yae. 10Sementara yae gela nyo ra begumpul da semeyang.wetu yae daen nyau
ukupan.11Malaikat da mayan jewi Zakariamijong pajeng entauh mesbah nyau ukupan. 12Entebek keyuh yae meda
dep neh teru. 13Tapi malaikat yae ngumong ngejung dep neh,ba teru,zakaria doa emu ngen Elisabet da kenabul
semua,nak da dari harus ngunah genen neh Yohanes.14Emu da senang,bawa ai nyo da ntebek nak emu lahir. 
15Sebab yae kaye neh nyeep keyuh da bisa ngen nyemah Tempa.16Yae meda nyo Israel balik ngejung Tempa,Allah
daen. 17ngen yae bejalan tain mesu Tempa ngen meda gela nyo kepa balik nyemah Tempa lagi.18Lalau Zakaria
mesik ngejung malaikat yae:"remunih eku mpuan,hal yae ra terejadi?sebab eku jeh tuuh sae eku pun jeh tuuh. 
19Malaikat yae nyena ngejung dep neh:"eku lah Gabriel da beda tempa nyampei ngejung kita jiguh. 20Sebab eku
tau ngumung ngen nyena,tutos enu yae,kahena emu kaye pecaya ngen eku nih da tenanen eku keyuh da ra
terejadi wetu yae.21Sementara yae nyo kepa nungu Zakaria.daen jaji mangap,bawa daen da tuwei da bait suci. 
22Wetu yae ruwah,yae kaye nceen ngumong ngen ngereti neh daen,bawa yae da ntebek da wa bait alah.lalau yae
mugan sarat ngejung daen,sebab yae tauu neh ngumong. 23Wetu neh selesei tuges jabatan neh,yae mering
ngejung remin.24Bayuh tuwei Elisabet,saee neh,betiya selama remuh bulan ngen mpaya dep neh,kuwen neh: 
25"Taii lah da tunah tempa ngejung eku,ngen yae sangup ngapus keyuh da beek da antong eku ngen da jewi
eku.'26Daeh buran enam Allah meda malaikat Gabriel ngejung da Galelia da genen Nazaret. 27Ngejung nyo
perawen da betunang ngen daut:genen perawen yae Maria. 28Wetu malaikat yae meret,ngejung remin Maria,yae
nyena''salam,hei emu da karuniai,tempa nyereta dep emu. 29Maria mangap ngkeping neh,lalau yae nyena wa
teng dep neh,enih kah reti salah yae.30Kuwen malaikat yae ngejung dep neh;''ba teru,hei Maria,sebab emu beulah
kasih da jewi Allah. 31Emu da ngeranak nak kinyo dari ngen genen neh Yesus. 32Yae ra jaji baas ngen Allah maha
datuh.ngen Tempa muga karunia tahta Daud,mang leluhur neh. 33Ngen yae jaji raja mesu keturun Yakub sampei
pagii.34Kuwen Maria ngejung Malaikat yae;''remunih yae ra mungkin terejadi,kahena eku nyek beneh?. 35Malaikat
yae mesik eku:Roh Kudus ra minga ngejung eku ngen kuasa Alaah maha datuhra menaungi emu;sebab nak da
ranak emu da tanang kudus nak Allah.36Da munu neh,Elisabet,dingan emu yae,yae jeh tuuh betiya nak dari taii
lah buran ke enam bagai yae,da senebut manul. 37Sebab bagai Allah nyek da mustahil. 38kuwen Maria:''Sesbab eku
hamba tempa;jaji lah emu remu da kuwen eku.''lalau malaikat yae ntegan eku.39Kuduh enu kejewi maria bejalan
ngejung kota antong Yahuda. 40Da terun yae,yae ra merut remin Zakaria.ngen mugan salam ngejung Elisabet. 
41Elisabet ngkeping salam mesu Maria,begerak lah nak da wa putung neh ngen Elisabet ds puno sagah Roh Kudus.
42Lalau beseru mengi suara datuh:"da bereket lah gela nyo dayung ngen bereket lah gela nak kinyo da wa putung.
43Sih kah eku etai sampei yang Tempa belaloh ngejung eku?. 44Sebab mene neh,sampei salam emu tutos keping
eku,nak da wa putung eku begerak. 45ngen sensng neh yae,da pecaya,sebab nih da tenanen emu ngejung tempa,ra
jaji.46Lalau kuwen maria;"jiwa eku muji emu tempa. 47ngen teeng eku senang kahena allah,juruslamat eku.48sebab
yae ntebek basa neh.mene mesu titai keloroga ntebek eku bahagia. 49kahena da maha kuasa da ngelaku keyuh
ngen genen neh kudus.50ngen rahmat neh turun temurun ngejung nyo da teru. 51yae da mpaya kuasa ngen meda
nyo da beek nyap.52yae meda nyo da datuh minga ngen meda nyo da ribu nyuma. 53yae meda nyo da ribuu aii
rejeki ngen meda nyo da sumong buu.54yae nulung nyo Israel,paja daen nginget rahmat neh. 55remu keyuh da
jenangi neh ngejung nyo sani ngen keturaun Abraham titai sampei pagaii.56Maria ngenei ngen Elisabet taruh
buran mes yae mering ngejung remin neh. 57titai Elisabet ra beranak,ngen nak dari bagai dep neh. 58gela dingan
dep neh ngeping tempa mugan mujizat ngejung Elisabet.59lalau, maii enu kejewi,daen nyunet nak kinyo
yae.genen neh Zakharia,sesuai ngen genen mang dep neh. 60yang yae nyena ngen nyaut,"ba ,genen neh Yohanes.' 
61daen ngumong ngejung dep neh,''nyek genen dingan emu samah ngen genen emu.62daen mugan sarat ngejung
mang dep nih genen da tengi. 63mang neh minta batuh da tengi nulis,''genen neh Yohanes.''lalau daen mangap.
64wetu yae beda neh tebuka ngen jila neh mayan,ngen yae nceen nyena ngen muji tempa. 65ngen deen jiguh teru

neh keyuh da ra terejadi da seluhuh wilayah Yudea. 66daen da ngkeping ba sampei nyo mpuan,''mes yae,ra jaji
nih kah nak taii pagii?sebab tengen tempa ngejung yae.67Zakharia,ngen mang neh puno sagah roh kudus,ngen
yae ngunah,kuwen yae. 68tepuji tempa,Allah Israel,sebab yae nulung ngen nyalan dedeng umet neh.69yae mugan
da selamat dedeng kita ngen keloroga daut hamba dep neh,mesu keturaun daut,hamba dep. 70remu da senampei
neh ngejung nabi nabi da tait. 71yae nyelamat kita mesu musuh ngen keyuh da beek.72yae da mpaya hal tai
ngejung nyo tuuh kita da tait,ngen nginget jangi dep neh da kudus. 73saet sumpah da tenangen dep neh ngejung
Abraham,nyetuuh sanii kita. 74yae besumpah karunia ngejung kita,bawa mes kita da pelepas neh mesu musauh
kita,ra ngelayan ba teru. 75ngen da kudus ngen da munu yae mpaya ngejung kita.76ngen emu,nak eku,ra da
senebut nabi mesu nyo da datuh paja neh tait mesu tempa ngen ngunah jeran bagai yae. 77ngen nyiap gela nyo,da
ra mugan pempuan tentang da selamat ngejung umat neh ngelalau pengampaun dusa daen.78tai da ra jaji
kelemut Allah kita,da remu siruu pagai,da meneng mesu semu ngejung kita. 79da nanyu daen putu ngen da wa
keyuh da kebes.yae da mimping kita ngejung jeran da damai.80lalau nak kinyo yae jaji baas, ngen jaji kuwet
antong roh,ngen yae ngenei antong gurun baru neh mpaya dep ngejung nyo nyo Israel.

Chapter 2

1da wetu yae,kaisar agustus meda nyatek gela nyo da mudip anntong dunia. 2tai lah sensus da peretama wetu
Kirenius jaji Gubernur Siria. 3sehingga nyo da meneng ngejung kota arus mendete dep neh.4Yesus ra buu ngejung
kota Nazaret da Galelia,ngen ketuwei neh bejalan ngejung kota Betlehem da Yudea,da kenenel kota Daut,sebab
yae koloroga Daut. 5yae ngen maria ra mendete,jeh yae betiya.6sementara daen wang in, Maria peli beranak ngen
nak neh dari. 7lalau yae ngeranak nak neh da dari, ngen da peratama, ngen yae nyeput neh mengi peleca. lalau
pegure neh pajeng julang, sebab antong neh nyek dedeng daen.8da antong da sama, gela nyo da ngkudip domba-
domba neh bengarum. 9tiba-tiba, Malaikat tempa mpaya dep neh ngejung daen, ngen kemuliaan neh nyewa da
antong daen, daen teru.10lalau Malaikat nyena ngejung daen, "ba teru, eku ra ngangen kabe da paguh ngejung
kine jiguh." 11enu tai da lahir sang juru selamat antong kota daut! yae lah Kristus tempa! 12tai lah tana da ra gan
eku emu, emu da ra nepun nak kinyo da mengi peleca ngen gure wa julang.13besama ngen Malaikat yae gela
tentara surgawi muji Allah, ngen nyena, 14"mulia dedeng Allah da antong da datuh, ngen kepaguh da dunia da
antara manusia da bekenang ngejung Allah.15gela Malaikat yae bu'u ngejung surga, bala gembala mesik nai-nai,
"jalat boh kita bu'u ngejung Betlehem, ngen ntebek gela keyouh da terejadi, da tempa niju dedeng kita. 16daen
lansong gaih ngejung Maria ngen Yusuf, ngen ntebek nak kinyo da ngure antong julang.17mes daen ntebek keyuh
tai, daen ngangen ngejung nyo kepa tentang nak kinyo tai. 18semua daen mangap ngkeping da kuwen gela
gembala yae. 19tapi Maria ngenei neh ngkeping hal yae ngen nyimpan neh wa teng dep. 20gela gembala balik, muji
ngen nyemah Allah tentang gela keyuh da kaping daen ngen da tebek, remu da senenak neh ngejung daen.21jeh
mai enu da jewi nak kinyo yae da ra senunet, lalau daen ngunah genen neh Yesus, genen da tunah Malaikat wetu
yae legi wa putung.22wetu da tengi nyuci da lalau, menurut kaum Musa, Yusuf ngen Maria aru ngeban yae
ngejung bait Allah da antong Yerusalem meda nyemah tempa. 23remu da tulis antong taurat tempa, " setiap gela
nak kinyo da tai tu'uh da lahirpasti da senebut kudus bagi tempa." 24daen meneng mugan keruban menurut
taurat tempa, "sepasang manuk merpati atau duweh nak merpati."25tebek lah, daen nyo dari mesu Yerusalem da
genen simon. yae lah nyo da mene ngen paguh. yae da nungu nyo da ngibu antong israel, ngen roh kudus da
ngelinong yae. 26da senampei ngejung roh kudus bawa yae kaye neh kebes sebelum ntebek kristus tempa.27mesu
pemimping roh kudus, simon ngejung bait tempa wetu mang neh ngeben Yesus meda neh suwa neh mengi
perintah taurat, 28lalau simon meni tengen neh da duweh wang semu Yesus, ngen muji Allah ngen nyena, 29titai sa
neh hamba emu bu'u da wa damai, ya tempa, sesuai firman emu30sebab eku ntebek penyelamet antong dep emu, 
31da seniap antong jewi nya kepa. 32yae jaji terang meda dep neh munu bela nyo da beken Yahudi ngen mulia nyo
Israel.33mang ngen yang Yesus bela tentang keyuh da ngenang yae. 34simon da mereket daen ngen ngumong
ngejung Maria, yang neh, "kaping paguh-paguh! nak tai da tenentu dedeng da rebu ngen mangkit bela nyo Israel
ngen tengi tana-tana nubuat_ 35remu pedang da ngacok jiwa emu_ remu pemike nyo kepa jaji mene.36nyo nabi de
genen Hana daen neh weit. yae nak da dayung mesu Fanuel suku Asyer. jeh ma neh tu'uh . yae ngen beneh neh
jeh iju sewa mes ne kawen, 37ngen jaji jana selama mai puru empet sewa. nyek kela neh ntegan bait Allah ngen
gaih-gaih ngejung Allah bedo'a, yap enu ngarum. 38da enu yae, yae meneng ngejung daen ngen ngucap sukur
ngejung Allah. yae nyena tentang nak kinyo yae sedang gela nyo nungu da selamet mesu Israel.39wetu daen jeh
nyelesei kewajiban da patut menurut kaum tempa, daen balik ngejung Galilea, kota daen, Nazaret. 40nak yae jaji
ba'as ngen kuwet, meki betamah menurut hikmat neh, ngen kasih karunia nyereta dep.41mang Yesus bu'u yap
sewa ngejung Israel raya Paskah. 42wetu Yesus seme'eng duweh sewa, daen gaih setiap enu raya. 43selama daen
ngenei wetu raya yae, daen balik ngejung remin remu Yesus tetap antong Yerusalem ngen mang neh nyek puan
hal yae. 44daen ngira Yesus bejalat ngen kelumpok, jaji daen jalat nai enu. lalau daen ngege Yesus da antara gela
kawel-kawel.45wetu daen nyek neh nepun Yesus,daen mering ngejung Yerusalem lalau ngege yae terun yae. 46hal
yae terejadi taruh enu,daen nepun neh antong bait Allah,gurau antong gela guru,ngkeping daen ngen nyaut
ngejung daen. 47semua gela nyo da ngkeping mangap ngen iran ngen keyuh da jenawap neh.48wetu Maria ngen
Yusuf ntebek yae,daen mangap.yang neh nyaut ngejung yae,,''nak eku,menih emu meda emaii meyaa remu taii?
kaping,mang emu ngen ekau ngege emu getigaihh. 49Yesus nyaut daen,''menih kine ngege eku?nyek kah kine
mpuan bawa eku ngenei antong remin mang eku?'' 50emai kayae ngereti nih da kuwen emu matai nyah.51mes yae
Yesus mering ngajah daen ngejung Nazaret.yang dep neh nyimpan gela keyuh antong teeng dep neh. 52tapi Yesus
meki betamah kuasa ngen kekuwet neh,ngen da senuka Allah ngen manusia.

Chapter 3

1da wetu sewa semeeng rimuh Kaisar Tiberius----wetu Pontius Pilatus jaji Gubernur Yudea,Herodes jaji wali
negeri Galelia,sodara Philipus jaji wali negeri iturea ngen Trakhonitis,ngen Lisanias jaji wali negeri Abilene. 
2ngen da wetu Ananias ngen Kayafas jaji imam baas---firman Allah meneng ngejung Yohanes,nak Zhakaria,da
padang gurun.3Yohanes berampe ngejung selurauh wilayah sungi Yordan,netap pembabtis betubat ngen
pengampuan dusa.4remu nyo da berseru antong padang gurun, 'gan lah jeran dedeng tempa,benujong jeran
bagai yae.5setiap lembah ra tenimun,setiap deren ngen bubung ra da nerata,jeran da bingkok ra benujong,ngen
jeran da kase ra beda neh alus. 6semua gela nyo ra ntebek da selamat mesu Allah.''7mesu keyuh yae berekat lah
Yohanes ngejung gela nyo da mugan dep neh peremani meda dep neh, ''emu keturaun nyipeh da bisa,sih da
ngangen ngejung emu gela keyuh da murka ra meneng?8asel betubat da paguk,ngen jeh nae ngumong ngejung
dep ngen dedep, 'emai daeh Abraham da jaji mang emai, 'sebab eku ngumong ngejung emu bawa Allah mampu
mangkit nak nak Abraham mesu batuh batuh taii.9daeh kapak da tengi nebeng wet keyuh.jaji,setiap gela betang
keyuh da nyek buwa da paguh,yae ra kapeng lalau betan ngejung wa puii.10lalau gela nyo da begumpul antong
terun yae,nyena, ''anih kah da arus eku tunah?'' 11yae nyaut ngen nyena ngejung daen, ''jika nyo yae empu duweh
jubah,yae arus mugan naii ngejung nyo da nyek ngen remu pemakan,ngelaku lah remu yae.''12lalau meneng
remu pengemit cukei ra peremani neh, ngen daen nyena ngejung neh, "guru, enih da arus emi perebuat?" 13yae
nyena ngejung daen, "ba nagih duet lebih mesu da emu arus tagih."14kuduh prejurit gai mesik neh ngen nyena,
"ngen remunih ngen emi? enih da arus emi perebuat? "yae nyena ngejung daen, "ba ngerampas duet mesu sih
pun mengi kekeras, ngen ba nuduh nyo beken mengi kelicik. cukup da neh edep mu ngen gajih emu."15kerene nyo
meru ngarap pemeneng Kristus, setiap nyo mesik wa teng daen tentang Yohanes enih kah mungkin yae sen
Kristus yae. 16Yohanes nyaut ngen nyena ngejung daen jigeh, "sebab eku, peremani emu ngen pi'int, tapi nyo da
meneng, da mpu kuasa lebih mesu eku, ngen eku kaye layak tengi muka terih pengkebet sepatu neh. yae ra
peremani emu ngen roh kudus ngen pui.17garepu penampi daeh wa tengan neh tengi ngereseh seluruh neh
antong pengirik neh ngen tengi ngumpul ganum ngejung wa lumbung neh. tapi yae ra nyeu bida' ngen pui da
kayae nce'en mpejap neh.18ngen gela macap pengangen gai, yae ngangen agah paguh ngejung bela nyo.19Yohanes
gai nyia Herodes sang wali negeri kerene ngawet sew pengedi neh, Herodias, ngen kerena semua kebe'ek da
perebuat Herodes. 20tapi mes yae Herodes ngunah keyuh da meru be'ek. ngen ngunci Yohanes wa penjara.21wetu
mes yae semua nyo da peremani Yohanes, ngen Yesus pun da peremani neh. wetu Yesus deng bedo'a, rengit
tebuka, 22ngen roh kudus minga ngejung semu neh wa rupa manuk merpati, wetu suara da kaping mesu rengit,
"emu mah nak ku da kenaseh. ngejung emu eku bekenan."23wetu Yesus mulai pelayanan neh, yae beumur kekira
taruh puru sewa. yae mah nak dari(remu kekira nyo) mesu Yusuf, nak dari Eli, 24nak dari Matat, nak dari Lewi,
nak dari Malkhi, nak dari Yanai, nak dari Yusuf.25Yusuf yae mah nak dari Matica, nak dari Amos, nak dari
Nahum, nak dari Hesli, nak dari Nagai, 26nak dari Maat, nak dari Matica, nak dari Simei, nak dari Yosekh, nak
dari Yoda.27Yoda yae mah nak dari Yohanan, nak dari Resa, nak dari Zerubabel, nak dari Sealtiel, nak dari Neri, 
28nak dari Malkhi, nak dari Adi, nak dari Kosam, nak dari Elmadam, nak dari Eri, 29nak dari Yesua, nak dari
Eliezer, nak dari Yorim, nak dari Matat, nak dari Lewi.30Lewi yae mah nak dari Simeon, nak dari Yehuda, nak dari
Yusuf, nak dariYonam, nak dari Eliakim, 31nak dari Melea, nak dari Mina, nak dari Matata, nak dari Natat, nak
dari Daud, 32nak dari Isai, nak dari Obed, nak dari Boas, nak dari Salmon, nak dari Nahason.33Nahason nak dari
mesu Aminadab, nak dari Admin, nak dari Arni, nak dari Hezron, nak dari Peres, nak dari Yehuda, 34nak dari
Yakub, nak dari Isak, nak dari Abraham, nak dari Terah, nak dari Nahor. 35nak dari serug, nak dari Rahu, nak dari
Peleg, nak dari Eber, nak dari Salmon.36Salmon nak dari mesu Kenan, nak dari Arphaksad, nak dari Sem, nak dari
Nuh, nak dari Lamekh, 37nak dari Metusalah, nak dari Enokh, nak dari Yared, nak dari Mahaleel, nak dari Kenan, 
38nak dari Enos, nak dari Set, nak dari Adam, nak dari Allah.

Chapter 4

1mes yae Yesus, puno segah roh kudus, balik mesu tipe Yordan, ngen da penimping mesu roh ngejung Padang
gurun 2da antong empat puru enu yae da ntakat iblis. yae kayae ma'an enu yae, ngen wetu yae, yae seberek.3iblis
ngumong ngejung neh, "kalau emu nak Allah, beda boh batuh tai jaji ruti," 4Yesus nyaut neh, " deh da tenulis,
"Manusia kayae neh mudip mesu ruti mah."5mes yae iblis ngeban yae ngejung antong da datuh, ngen ngangen
ngejung neh, semua kerajaan dunia antong da titai. 6iblis nyena ngejung neh, "eku ra mugan neh ngejung emu
kuasa tengi merintah seluruh kerajaan tai, ngen gela kemegah neh, kerena semua neh tai jeh senerah neh
ngejung eku, ngen eku nce'en mugah neh ngejung sih pun da eku kehendak. 7kerena yae, kalau emu ra sujud
ngen nyemah eku, tai ra jaji dedeng emu.8"tapi Yesus nyaut ngen nyena ngejung neh, "daeh da tenulis, "emu arus
nyemah tempa Allah emu, ngen emu arus ngelayat yae mah."9mes yae Iblis ngeban Yesus ngejung Yerusalem
ngen da mayan antonf da paling datuh da Bait Allah,ngen ngumong ngejung yae, 10''munu emu nak dari
Allah,perebu edep emu etaii. remu da tenulis. 11''yae meda Malaikat nyaga emu,meda ngelinong emu. ngen,daen
acam ra ngeket emu mengi tengen neh,sehingga keja emu kayau neh mesu batuh.12nyawab yae,Yesus kuwen neh,
''daeh tulis, 'ba ra ncuba Tempa Allah emu.'' 13wetu Iblis jeh mes ncuba Yesus,yae buu ngen ntegan yae da enu da
bukun.14lalau Yesua mering ngejung Galilea ngen kuasa mesu Roh, ngen kabe tentang yae da tesebe ngejung
selurauh wilayah. 15lalau yae ngaje antong sinagoge, ngen yae da penuji nyo kepa.16yae meneng ngejung
Nazaret,antong yae da baas,ngen antong yae da biasa,yae meret ngejung sinagoge wetu enu sabat,ngen mijong
maca kitab suci. 17keretes Kitab nabi Yesaya senerah neh ngejung dep neh. yae muka neh ngen ntebek baca da
tenulis,18roh tempa deh ngen eku,sebab yae mulai eku ngen mengkotbah kabe paguh ngejung nyo da mesiket. yae
ngutus eku meda nyena bagi tertawan, ngen mpaguh daen da bekap, meda ngelepas daen da sesat. 19meda nyena
sewa rahmat mesu tempa."20lalu yae nutup keyuh da beguluk, mperik ngejung pelayan sinagoge, ngen gurau,
seluruh nyo da antong sinagoge ntebek ngejung dep neh. 21yae mulai nyena ngejung daen, "da enu tai genap lah
firman da kaping emu." 22semua nyo da weit ntebek keyuh da senena ngen gela nyo mangap anugerah da kuen
yae. daen nyena, "beken neh yae nak Yusuf?"23yae nyena ngejung daen, "pasti emu nyena peribahasa tai ngejung
eku, "dutor, mpaguh edep emu ngen dedep. enih pun da emu perebuat wa kapernaum, perebuat mah yae da
samah wa antong asal emu." 24tapi yae ngangen, "semene neh eku nyena ngejung emu, nyek nabi da terima wa
antong asal dep neh ngen dedep.25namun eku ngangen ngejung emu wa da mene bawa ai jana wa israel wa
jamen Elia, wetu rengit kaye mpinga ujat selama taruh sewa ngen nem burant, wetu terejadi seberek ba'as
melanda seluruh negeri. 26tapi Elia kaye da nutus ngejung gela jana-jana yae, tapi da cuma ngejung da ngenei wa
Sarfat senei kota Sidon. 27gai ai nepun nyo kusta wa Israel wa masa nabi Elisa. tapi kaye nai nyo pun mesu daen
da penaguh neh kecuali Naaman nyo Siria.28semua nyo wa wak sinagoge da puno ngen peneruh wetu ngkeping
hal-hal tai. 29daen meket, maksa yae ruwah mesu kota, ngen ngeban yae ngejung bingaih deren antong kota daen
da benangun, daen ra nunyul yae ngejung bingaih jurang. 30tapi yae bejalat wa teda-teda daen ngen yae bu'u
ngejung antong beken.31mes yae, yae minga ngejung Kapernaum, kota wa Galilea, ngen yae mulai ngaje daen wa
nu sabat( nu mingu). 32daen heran ngen pengaje neh, sebab yae ngumong ngen kuasa.33wetu nu yae wa sinagoge
edeh nai nyo dari da kesarok saga muat najis, ngen yae megan ngen suara deras, 34"ah! enih da arus emi perebuat
ngen emu, Yesus mesu Nazaret? enih kah emu meneng ra ngkesing emi? eku puan esih emu--da kudus mesu
Allah!"35Yesus menghardik muat yae ngen nyena, "ngenei mah ngen ruwah mah mesu yae!" wetu muat mabeng
nyo dari yae wa teda-teda daen, yae ruwah kaye neh menai nyo dari yae. 36semua nyo peli ma takjub ngen daen
samah nyena hal tai nai ngen da beken. daen nyena, "sena remu enih kah tai? sebab yae meda roh najis ngen
wibawa ngen kuasa ngen daen ruwah?" 37jaji kabe dong Yesus mulai tesebe wa setiap antong yae.38wetu yae Yesus
ntegan sinagoge ngen merent ngejung remin Simon. tua Simon legi deng menam kerena mengeh datuh, ngen
daen minta ngen mene ngejung Yesus atas genen neh. 39jaji Yesus mijong wa bingaih neh ngen nyigan pengeh
neh, ngen yae paguh. jage yae meket ngen mulai ngelayat daen.40wetu beteh nu jeh timpo, bela nyo ngeban
ngejung Yesus gela nyo da menam ngen segela macap mudel penyakit. Yesus ngasen tengan neh wa semu gela
daen ngen daen da mpaguh neh. 41roh-roh ganas gai ruwah mesu ai wa antara daen, megan ngen nyena, "emu
mah nak Tempa!" Yesus menghardik daen ngen kaye meda daen nyena, sebab daen puan bawa Yesus yae mah
Kristus.42wetu lamat nu, yae bu'u ngejung sepa antong sunyi. kerumu nyo ai ngegeu yae ngen meneng ngejung
antong Yesus ngenei. daen ncubo tengi ntahat yae meda kaye bu'u mesu daen. 43tapi Yesus nyena ngejung daen,
"eku gai arus mugan kabe paguh tentang kerajaan Tempa ngejung nyo kepa wa kota-kota beken, sebab tai mah
alasan eku da nutus getai." 44lalau yae nyamong ngangen wa sinagoge-sinagoge wa seluruh daerah Yudea.

Chapter 5

1wetu bela nyo ngerumu ngelilaik Yesus ngen ngkeping firman Allah, lalau Yesus mijong wa bingaih sungi
Genesaret. 2yae ntebek duweh erun da tarik ngejung bingaih sungi. nelayan neh ruwah mesu erun ngen ngkupok
jaraik daen. 3Yesus nyekeh ngejung wa nai erun, da mpu Simon, ngen minta yae nunyul erun ngejung wa pi'int
jo'o mesu deyeh. lalau Yesus nguru ngen ngaje bela nyo da ngurau wa bingaih sungi.4wetu yae jeh nae
ngumong,yae ngumong ngejung simon, ''teban lah erun ngejung piin da turup ngen teen lah jaring emu meda
lebus dong.'' 5Simon nyaut ngen ngumong, ''Guru,amai kereja sampei bengarum, ngen nyap nepun nih nih,remu
da kuwen emu,eku ra mpinga jala eku.'' 6wetu daen ngelaku hal yae,daen ngumpul lebus aii,ngen jala daen
rumpong. 7jaji daen mugan sarat ngejung kawel da bukun meda neh mantu.daen meneng ngen mpuno run,meda
run daen runtum.8remu Simon Petrus,wetu yae ntebek hal tai,tekubam antong keja Yesus,ngen ngumong, ''buu
mah mesu eku,sebab eku nyo bedusa,ya Tempa.'' 9sebab yae mangap, remu yae gai nyo da samah, remu lebus da
dakep daen. 10meret, Yakobus ngen Yohanes, nak Zebedeus, da gela kawel Simon. ngen Yesus ngumong ngejung
Simon, "ba teru, kerena mulai enu tai emu ra nyala manusia." 11wetu daen ngeban run ngejung deyeh, daen
ntegan gela keyuh ngen ngajah Yesus.12da enu da beken yae ngenei antong kota, yae ntebek nyo da bekurap. wetu
yae ntebek Yesus, yae mubant ngen mohon ngejung dep neh, ngen nyena, "Tempa, jika mu ira, emu nce'en
mpaguh eku." 13lalau Yesus megek tengan yae, ngen nyena, "eku ra. jaji paguh." ngen jage yae paguh.14Yesus ba
emu nyena ngejung sih-sih, Yesus nyena, "bu'u, paya mah dep mu ngejung imam ngen keruban meda dep mu
paguh, remu keyuh da beda musa, tengi sesi mesu daen."15agah tentang Yesus jeh tesebar, ngen gela nyo ngkeping
yae ngen ntebek neh beriant. 16namun yae ngejung antong da sunyi ngen bedoa.17da nu ke jewi Yesus ngaje, daeh
nyo Farisi ngaje taurat gurau antong terut yae, gela nyo meneng mesu desa antong Galilea ngen Yudea, ngen
mesu kota Yerusalem. kuasa Tempa ngejung Yesus meda neh mpaguh nyo.18meneng gela nyo, ngeban nyo da
mangkuk antong sene'en, ngen daen ngege cara meda neh meret antong jewi Yesus. daen tau ngeban neh meret
kehena nyo kepa, 19lalau daen nyekeh ngejung muwan ngen mpinga ngejung lantei, gure lah yae antong jewi nyo
kepa, tepet antong jewi Yesus.20daen ntebek imam, Yesus nyena, "kawel, dusa emu jeh kenapus." 21gela ahli taurat
ngen Farisi mesik hal tai ngen nyena, "sih kah da ngumong remu tai tentang Allah? sih kah da nepun pengampun
dusa, kecuali Allah ngen dedep?"22remu Yesus, mpuan nih da peniker daen, "menih mu mesik tai antong teng dep
mu?" 23remu da mudah neh senena, 'dusa mu jeh kenapus' atau nyena, 'meket ngen jalat ne?' 24pecaya mah nak
manusia bekuasa antong dunia meda ngampunt dusa, eku nyena ngejung emu, 'meket lah, nereng sene'en emu,
ngen mering ngejung remin.''25jage neh meket antong jewi daen ngen ngereng sene'en dep neh ;lalau yae mering
ngejung remin ngen ngerumat ngejung Allah. 26remu nyo da mangap ngerumat ngejung Allah. daen jeh teru,
ngen nyena "kita ntebek keyuh da luar biasa da nu tai."27mes tai terejadi, Yesus bu'u mesu terut yae ngen ntebek
penagih pajak da genen Lewi gurau antong kantor pajak. Yesus nyena ngejung neh, "suwa ngajah ku." 28jaji Lewi
ngenteng gela keyuh, meket, ngen ngajah Yesus.29lalau Lewi nyiap perjamuan ugant Yesus wa antong remin dep
neh, ngen deh aii pemungut pajak wa eit, ngen bela nyo da beken da nyanar wa mija ngen maan berami ngen
daen . 30namun bela nyo Farisi ngen gela ahli taurat ngeluh ngejung bela murid neh, ngen nyena, "menih emu
maan ngen nye'ep ngen gela pemungut pajak ngen gela nyo bedusa?" 31Yesus nyaut daen, "gela nyo da sehat kayae
perelu dutor, ntong bela nyo da menam da merelu dutor, 32eku kayae meneng tengi ngaba bela nyo da mene tengi
betobat, namun ngaba bela nyo bedusa beda betobat.33daen nyena ngejung Yesus, "bela murid Yohanes peremani
anal neh puasa ngen bedoa, ngen bela murid Farisi ngunah hal da samah. tapi bela murid emu maan ngen
nye'ep." 34Yesus nyena ngejung daen, "nce'en kah nyo meda bela tamu kawent puasa, wetu penganten dari mege
ngenei ngen daen? 35namun ra tiba wetu neh penganten dari ra dengkant mesu daen, ngen wetu yae daen ra
puasa."36lalau Yesus nyena perumpamaan ngejung daen, "nyek nyo nyetak simper kaik mesu keyuh tengi da bauh
ngen mengi neh nempuk keyuh tengi da taint. jika yae ngunah hal yae, yae ra nyetak keyuh tengi da bauh, ngen
simper keyuh tengi mesu keyuh tengi da bauh yae kaye cucok ngen keyuh tengi da taint37gai, nyek nyo ngasant
anggur bauh ngejung wa plestik anggur da taint. jika yae ngunah hal yae, anggur da bauh ra nyetak plestik, ngen
anggur sent sebuh, ngen plestik anggur sent jaji rasah. 38namun anggur bauh arus dasant wa plestik anggur da
bauh. 39nyek nyo, mes nye'ep anggur taint , ira anggur da bauh, sebab yae nyena, "anggur da tu'uh lebih paguh."

Chapter 6

1titai ra terejadi wa nu sabat bawa Yesus legi bu'u ngkedeng meh gandum ngen bela murid neh ngemint gela kera
gandum, ngisu neh wa encah keduweh tengan daen, ngen ma'an gandum yae. 2namun deh nyo Farisi nyena,
"menih emu menai keyuh da kaye nce'en menai neh wa nu sabat?"3Yesus nyaut daen, kuan neh, "nyek kela kah
emu maca enih da tanai Daud wetu yae seberek, yae ngen gela nyo da ngen neh? 4yae meret ngejung uwa remin
Allah, ngen ngemint ruti da seniap ngen maan cek ruti neh, ngen mugant cek ngejung gela nyo da ngen neh beda
maan, semene neh untong gela imam da nce'en beda maan neh." 5lalau Yesus nyena ngejung daen, "nak manusia
sent mah Tempa wetu nu sabat."6lalau wetu nu sabat da beken wetu Yesus bu'u ngejung sinagoge ngen ngaje gela
nyo weih. deh nai nyo dari da tengan nteuh neh lumpuh. 7ahli-ahli taurat ngen bela nyo Farisi perati ntebek
Yesus tengi ntebek enih kah yae ra mpaguh nyo wetu nu sabat, me'en daen ra nepun alasan tengi nyalah yae
kerena ngunah keyuh da sesat. 8namun yae mpuant eni da peniker daen ngen nyena ngejung nyo dari da lumpuh
tengan neh yae, "meket da, ngen mijong da wa teda-teda nyo kepa." lalau nyo dari yae meket ngen mijong weih.
9Yesus nyena ngejung daen, "eku mesik ngejung mu, enih da nce'en wetu nu sabat, ngunah da paguh atau ngunah
da be'ek, nyelamet pemudip nyo atau ngkagat neh?" 10mes yae ntebek wa bingaih daen jigeh ngen nyena ngejung
nyo dari yae, "geti mah tengan mu." mes yae menai remu yae, ngen tengan neh paguh. 11namun daen deruh, ngen
daen nyena nai ngen da beken enih da nce'en daen perebuat ngejung Yesus.12mes yae wetu enu yae Yesus bu'u
ngejung semu deren ra bedoa. yae jirus bedoa nai ngarep ngejung Allah. 13wetu enu jeh nira, yae ngeba bela
murid neh meneng ngejung neh, ngen yae milih seme'eng duweh nyo mesu daen, da tunah neh genan "Rasul-
rasul."14bela genen Rasul yae sent Simon (da genenan neh Petrus) ngen gela pengedi neh da dari , Andreas,
Yakobus, Yohanes, Filipus, Bartolomeus, 15Matius, Tomas, Yakobus nak dari Alfeus, Simon, da senebut nyo Zelot, 
16Yudas nak dari Yakobus, ngen Yudas Iskariot, da muroi pengkhianat.17mes yae Yesus minga mesu deren ngen
daen ngen mijong wa antong da labak. kerumu da ba'as bela murid neh ngenei weih, ngen gela nyo kepa mesu
Yudea ngen Yerusalem, ngen mesu daerah pantei Tirus ngen Sidon. 18daen jeh meneng tengi ngkeping yae ngen
tengi da penaguh mesu segela kenamp daen. gela nyo da sesant ngen roh-roh be'ek gai penaguh neh. 19setiap nyo
wa kerumu yae mela ncubo ra megek neh kerena kuasa tengi mpaguh neh ruwah mesu dep neh, ngen yae
mpaguh daen jigeh.20lalau yae ntebek ngejung bela murid neh, ngen nyena, "berekat lah emu da mesiket, kerena
bagi emu mah kerajaan Allah. 21berekat lah emu da titai seberek, sebab emu ra jaji biso. berekat lah emu da titai
nengaih, sebab emu ra netew.22berekat lah emu wetu bela nyo tigai beteh ngen emu ngen wetu daen kaye nerima
emu ngen daen nyena genen emu tengi keyuh da be'ek, demi nak manusia.23senang mah wetu enu tai ngen
lancaet mah kerena sukacita, sebab emu pasti ra nepun upah da ba'as wa suruga, sebab teyung berak daen
mempelaku gela nabi ngen cara da samah.24tapi celaka mah emu da kaya! sebab emu jeh nerima pengibur. 
25celaka mah emu da titai biso! sebab emu ra seberek mes yae. celaka mah emu da titai netew! sebab emu ra
bedukacita ngen nengaih mes yae.26celaka mah emu, wetu nyo kepa ngangen da paguh tentang emu! sebab
teyung berak daen mempelaku gela nabi pelesu ngen cara da samah.2728tetapi eku nyena ngejung emu da
ngkeping neh, kenaseh mah bela musuh mu ngen bebuat da paguh ngejung daen da tigaii beteh ntebek emu.
bereket mah nyo da ngutuk emu ngen bedoa dedeng nyo da nganiaya emu.29ngejung yae da nampe pening
emu,tampe lah da sebelah neh lagai. jika nyo ra ngemit jubah emu,ba nahan bejuh emu da bukun. 30gan lah
ngejung nyo da minta ngejung emu.jika nyo ra ngemit da dep emu empu,ba meda neh minta ngejung emu.
31remunih emu meda nyo da ra bebuwet ngejung emu,emu arus remu yae ngejung daen. 32jika emu ntok ngaseh
nyo da ngaseh emu,nih kah pah taii? sebab nyo da bedusa pun ra neh ngaseh daen. 33jika emu ntok paguh ngen
nyo da paguh ngejung emu,nih kah pah emu taii? sebab nyo da bedusa pun ngelaku hal da remu yae. 34jika emu
minyam keyuh nyo da ga emu mpering ngejung emu,nih kah pah taii? sebab nyo da bedusa pun minyam ngejung
nyo da bedusa,ngen ngarap neh pering remu nih da peniyam neh.35tapi kenaseh lah musauh emu ngen paguh lah
ngejung daen.beda lah daen minyam,ba kuater ra nepun da benales nih-nih,ngen pah emu jaji ba'as.emu ra jaji
nak da maha datuh,sebab dep sendirai ga neh terima kaseh ngejung nyo da be'ek. 36medun lah te'eng emu,sama
ngen mang emu paguh te'eng.37ba menghakimi, ngen emu kayae ra dong hakim. ba ngutuk, ngen emu kayae ra da
kenutuk. nampunt mah nyo beken, ngen emu ra dong nampun.38ugan mah ngejung nyo da beken, ngen emu gai
ra ugan. pemugan wa jumlah da aii_da benadeng neh, da genuyut ngen sampei ngkurak _daen jigaeh ra
melimpah ngejung pangku emu. sebab ngen ukuran enih pun da tengi emu ngukur, ukuran da samah yae gai da
tengai ngukur emu."39mes yae Yesus gai ngangen ngejung daen sebuah perumpaan, "nce'en kah nyo da bekap
ngeban nyo bekap da beken? jika yae ngelaku neh, daen duweh ra rebu ngejung rubak, beken kah meyae? 40nyo
da murid kayae lebih lehai mesu guru neh, tapi setiap nyo wetu yae ngkesing pelajaran neh ra muroi samah
remu guru neh.41ngen menih emu ntebek simper geruguh wa beteh dingan emu, namun emu kayae perati balok

betak da wa beteh mu senirai? 42remunih emu nce'en nyena ngejung dingan mu. "dingan, kedep neh eku ngemit
simper guruguh wa beteh mu, wetu emu senirai gai kaye ntebek balok betak wa beteh mu senirai? emu nyo
munafik! lebih tait temit mah balok betak da wa beteh mu senirai, ngen mes yae emu ra ntebek ngen jelas tengi
peruwah simper geruguh wa beteh dingan mu.43sebab nyek betak da paguh ngasel bua da kayae paguh, gai nyek
betak da kaye paguh ngasel bua da paguh. 44sebab setiap betak da kenenal menurut bua da nasel neh. sebab nyo
kayae ngumpul bua ara mesu uduh da reja, daen gai kayae ngumpul bua anggur mesu betak da reja.45nyo da
paguh mesu uwa teng neh da paguh ngasel keyuh da paguh, ngen nyo da be'ek mesu uwa teng neh da be'ek
ngasel keyuh da be'ek. sebab mesu wa teng neh mah beba neh ngumong.46menih emu ngaba eku, 'Tempa, Tempa'
ngen emu mege kaye taat segela hal da tenanen eku? 47setiap nyo da meneng ngejung eku ngen ngkeping sena
eku remunih kah yae. 48yae remu nyo da mangun remin, ngen ngkeraih tana terep-terep ngen mangun dasar
remin yae wa batuh da kuwet. wetu banjir meneng, aruk pi'int banjir wa remin yae, namun kayae nce'en
nguyaut neh, kerena remin yae jeh benangun ngen paguh.49tetapi nyo da ngkeping gela sena eku ngen kayae
ntaat daen, yae remu nyo da mangun remin wa tunuh tana nyek dasar. wetu aliran pi'int banjir wa remin yae,
remin yae jageh rungkam, ngen remin yae rasah parah.

Chapter 7

1jeh mes Yesus ngkesing semua da tenanen neh ngejung gela nyo da ngkeping neh, yae bu'u ngejung Kapernaum.
2deh nyo hamba mesu perwira, da ,meru berega dedeng neh, deng neh rungao ngen hampir kebes. 3mes neh
ngkeping tentang Yesus, perwira yae ngutus ngejung neh nyetu'uh nyo Yahudi, minta neh meneng ngen nyelamet
hamba neh mesu kebes. 4wetu daen meneng nyesek ngejung Yesus, daen memohon ngejung neh, ngen nyena,
"yae layak emu nulong neh, 5kerena yae ngaseh bangsa kita, ngen yae mah da mangun sinagoge dedeng
kita."6Yesus lalau nyamong penyalat neh ngen daen. tetapi wetu yae ngenei kayae jo'o mesu remin yae, sang
perwira ngutus kuduh gela dingan neh beda nyampei ngejung Yesus, "Tempa, ba nyusah edep emu, kerena eku
kayae layak nerima emu wa remin eku. 7tengi alasan tai mah eku gai nganggap edep ku kayae cukup layak
meneng ngejung emu, namun nangen mah sena ngen hamba eku ra paguh. 8sebab eku gai tai mah nyo da ngenei
wa sega kekuasaan ngen eku mpu perejurit wa sega eku. eku nyena ngejung nyo tai, 'bu'u mah' ngen yae bu'u ,
ngen ngejung hamba eku, 'tunah mah tai,' ngen yae ngunah neh."9wetu Yesus ngkeping hal tai, yae kagum ngen
neh, ngen bebalik ngejung gela nyo kepa da ngajah neh ngen nyena, "eku nyena ngejung emu, bahkan wa Israel
kayae ku ntepun nyo da mpu iman seba'as tai." 10mes yae gela nyo da kenirim yae balik ngejung remin yae ngen
ntepun hamba yae wa keadaan da sehat.11kuduh enu jeh mes yae terejadi, Yesus legai ngejung kota da begenen
Nain. gela murid neh bu'u ngen neh, ngen gela nyo kepa. 12wetu nyesek gerebang kota, jeh tebek nae, edeh nyo da
jeh kebes legai tebat ngejung sepa, nak kinyo dari da nai kera mesu yang neh. yae mah nyo da jana, ngen cukup
aii nyo mesu kota yae ngajah neh. 13ntebek jana yae, begerak lah eteng Tempa ngen masai da seja terep ngen
nyena ngejung neh, "ba nengaih." 14lalau yae nyesek ngen megek pepant mayat yae, ngen gela pengusung mege
mijong. Yesus nyena, "nak muda, eku nyena ngejung emu, meket da." 15nyo da kebes yae meket ngen mulai
ngumong. lalau Yesus nyerah neh ngejung yang neh.16mes yae gela nyo peli teru. daen mela muji Allah ngen
nyena, "nyo da nabi ba'as jeh meket wa teda kita" ngen "Allah jeh ntebek umat neh." 17agah tentang Yesus tai
tesebe luas ngejung seluruh Yudea ngen seluruh wilayah wa bingaih neh.18gela murid Yohanes nyena ngejung
neh tentang gela hal tai. 19lalau Yohanes ngaba duweh murid neh ngen ngutus daen ngejung Tempa tengi nyena,
"emu kah da ra meneng yae, atau edeh kah da beken da arus gageu emi?" 20wetu daen nyesek Yesus, daen nyena,
"Yohanes peremani jeh ngutus emi ngejung emu tengi nyena, emu kah da ra meneng yae, atau deh kah da beken
da arus gageu emi?"21wetu yae ngeriat neh aii nyo mesu kenam penyakit ngen penderitaan ngen mesu roh-roh
be'ek, ngen ngejung gela nyo bekam, yae mugant pengrejeh. 22Yesus nyaut ngen nyena ngejung daen, "jeh mes
emu balik, senampei mah ngejung Yohanes enih da jeh tebek emu ngen kaping. gela nyo bekam nce'en ntebek,
gela nyo lumpuh nce'en bejalan, gela nyo kusta mpaguh neh, gela nyo gening nce'en ngkeping, gela nyo kebes da
benangkit neh, ngen ngejung gela nyo mesiket da senampei neh agah paguh. 23daen da nyek kela singah pecaya
ngejung eku kerena perebuatan-perebuatan eku, dong bereket."24jeh bu'u nae gela utusan Yohanes, Yesus mulai
nyena ngejung nyo kepa menganai Yohanes, " enih kah emu bu'u ngejung padang gurun ntebek sepedak da
genuyut me'u? 25tapi ntebek enih kah emu bu'u ruwah, nyo da mengi keyuh tengi da alus? tebek, gela nyo da
mengi keyuh tengi da seja paguh ngen mudip kemewahan deh wa istana-istana gela raja. 26tapi tengi ntebek enih
kah emu bu'u ruwah, nyo nabi? ek, eku nyena ngejung emu, bahkan lebih mesu nyo nabi .27tai mah yae da tengi
yae tai tetulis,'tebek lah, eku ngutus utusan eku wa jewi emu, da ra nyiap jerat dedeng emu.' 28eku nyena ngejung
emu, wa antara daen da lahir mesu nyo dayung, nyek da ba'as mesu Yohanes, namun nyo da icek wa kerajaan
Allah lebih ba'as mesu yae.29wetu nyo kepa ngkeping hal tai, temasuk gela pengemit pajak, daen ngangen bawa
Allah sent adil. daen yae sent kuduh wa antara gela nyo da peremani mesu peremani Yohanes. 30tetapi gela nyo
Farisi ngen gela ahli Taurat, da kayae neh peremani mesu neh, nulak hikmat Allah ugant dep daen.31wa enih kah
arus eku maning neh gela nyo mesu generasi tai? remunih kah daen? 32daen remu nak kinyo berubi wa pase, da
ngurau ngen ngaba nai ngen da beken ngen nyena, 'emi ngerubi suling dedeng emu, ngen emu kayae menari.
emi berkabung, ngen emu kayae nengaih.'33Yohanes peremani da meneng kayae ma'an ruti ngen kayae nye'ep
anggur, ngen emu nyena, 'yae kesarok muat.' 34Nak Manusia meneng ma'an ngen nye'ep ngen emu nyena, 'tebek
mah, yae nyo sibut ngen penye'ep, dinga mesu pemungut pajak ngen gela nyo bedusa!' 35tetapi hikmat da
benunar mesu semua da nerima neh."36nyo Farisi minta Yesus nyera ngen neh. jeh mes Yesus meret ngejung
remin nyo Farisi yae, yae ngurau wa mija ra ma'an. 37deh nyo dayung wa kota yae sent nyo pendusa. yae mpuan
bawa Yesus deng nyera wa remin nyo Farisi yae, ngen yae ngeban nai butol minyak wangi. 38yae mijong wa
kenang Yesus senek keja neh ngen nengaih. mes yae mulai misa keja neh ngen pi'int beteh neh, ngen ngantus neh
mengi burauh neh, nyunok keja neh, ngen ngkudong minyak neh mengi minyak wangi.39wetu nyo Farisi da
ngundang Yesus ntebek hal tai, yae nyena wa aseng neh, kuan neh, "jika yae tai nyo nabi, maka yae searus neh
puan sih ngen dayung remunih kah da megek neh sebab yae sent nyo da pendusa."40Yesus nyaut ngen nyena

ngejung neh, "Simon, deh keyuh da ra tenanen ku ngejung emu," yae nyena, "nangen mah, guru!"41Yesus nyena,
"deh duweh nyo da ngutang ngejung nyo pemugat pinjaman. da nai nyo ngutang rimaeh ratus dinar, ngen da
beken neh ngutang rimaeh puru dinar. 42kerena daen nyek duet tengi mayer, yae ngampunt daen duweh. ngen
remu yae, esih kah wa antara daen da ra lebih ngaseh yae?" 43Simon nyaut neh ngen nyena, "eku kira yae da jeh
nampun lebih aii. "Yesus nyena ngejung neh, "emu mene."44Yesus bebalik ngejung dayung yae ngen nyena
ngejung Simon, "emu ntebek dayung tai, eku jeh meret ngejung wa remin emu. emu kayae mugant eku pi'int
tengi keja ku, tetapi yae, ngen pi'int beteh neh, jeh misa keja ku ngen ngantus neh ngen burauh neh. 45emu kayae
nyunok eku , tetapi yae, mesu petama eku meneng, yae kayae singah-singah nyunok keja ku.46emu kayae
meminyaki ba'ak ku ngen minyak, tapi yae jeh meminyaki keja ku ngen minyak wangi. 47akan hal tai, eku nyena
ngejung emu bawa yae da aii dusa ngen jeh lebih aii da namput, yae gai da lebih aii bebuat kaseh. namun yae da
hanya icek da nampunt, gai ngaseh hanya icek.48lalau yae nyena ngejung dayung yae, "dusa-dusa mu jrh dong
nampunt." 49daen da ngurau ma'an berami mulai nyena wa antara daen, "esih kah yae tai da bahkan ngampunt
dusa-dusa?" 50lalau Yesus nyena ngejung dayung yae, " iman emu jeh nyelamet emu. bu'u mah wa damai."

Chapter 8

1kayae tuwei mes yae Yesus mulai keliliek wa gela kota ngen desa, berkotbah ngen ngangen kabe paguh tentang
kerajaan Allah ngen ke seme'eng duweh murid neh suwa ngen neh, 2gai ngen gela dayung da jeh dong penaguh
mesu roh-roh be'ek ngen kenam penyakit. daen yae mah Maria da senebut Magdalena, da mesu yae iju sitat jeh
bu'u ruwah, 3Yohana, sae mesu Khuza, bendahara Herodes, Susana, ngen aii dayung da beken, da nyiap perelu
dedeng daen mesu reta daen senirai.4titai, wetu nyo kepa jeh begumpul samah, temasuk gela nyo da meneng
ngejung neh mesu gela kota da bebeken, yae nyena ngejung daen mengi perumpamaan. 5Nyo pengamur bu'u ra
ngamur bine. sementara yae ngamur, deh bine rebau wa bingaih jerat ngen da jumpe-jumpe, ngen gela manuk
wa semu neraet neh. 6gela bine da beken rebu wa tana da bebatuh ngen jage neh muroi pempurauh, daen
langsong layu, kerena tana neh da bedae.7Gela bine da beken rebu wa antara pempurauh da reja, ngen
pempurauh da reja yae mudip ngen gela bine yae ngen ngampaek neh mudip. 8namun kuduh bine da rebu wa
tana da subur ngen ngasel bua seratus kali lebih aii," mes Yesus ngangen semua tai, yae ngangen, "barang esih da
deh keping, hendak mah yae ngkeping."9Mes yae gela murid neh mesik ngejung neh enih mesud perumpaan tai. 
10Yesus nyena ngejung daen, "ngejung emu jeh ugan hak istimewa tengi ngereti resia-resia mesu kerajaan Allah,
namun gela nyo beken hanya ra dong naje ngen perumpaan, sehingga 'ngen ntebek daen kayae ra mene-mene
ntebek, ngen ngkeping daen kayae ra mene-mene ngereti.11titai tik mah reti mesu perumpaan yae. bine yae se
mah firman Allah. 12Bine da rebu wa bingaih jerat se mahgela nyo da ngkeping firman, namun iblis da meneng
ngen ngemit firman yae mesu teng daen, sehingga daen kayae pecaya ngen kayae neh selamet. 13Lalau, bine da
rebu wa tana bebatuh yae se mah nyo da, wetu daen ngkeping firman, nerima ngen sukacita, tetapi daen nyek
wat; daen hanya pecaya tengi sesaat mah, ngen wetu daen dong nuji daen gagal.14Bine da rebu wa antara
pempurauh reja yae mah daen da ngkeping firman, namun wa jerat neh, daen dong seningah saga kewater ngen
kekayaan ngen mudip senang, ngen daen kayae ngasel bua kedewasaan. 15Namun bine da rebu wa tana da subur,
daen yae mah gela nyo da, ngen teng tulus ngen paguh, jeh mes daen ngkeping firman yae, nyimpant neh ngen
paguh ngen ngasel bua kerejek.16Titai, nyek nyo, da wetu yae ncait lampu, nutu neh ngen mengkuk atau ngasaet
neh wa ribo sene'en. sebalik neh, yae ngasaet neh wa mija sehingga setiap nyo da meret nce'en ntebek terak yae. 
17Sebab nyek hal da senuka, da ra paya, ataupun keyuh da senuka, da ra kayae nyo mpuan ngen jaji nampak. 18Jaji
kaping mah ngen telitai, kerena barang esih da ngkeping neh, ngejung neh ra ugant lebih aii, ngen barang esih da
kayae , mesu dep neh ra dong temit enih da penikir neh da dep neh.19Mes yae yang Yesus ngen gela saudara neh
meneng, tetapi daen kayae nce'en nyesek neh kerena meru aii nyo. 20Ngen nangen neh ngejung neh, "Yangmu
ngen gela saudara mu legai mijong wa sepa, ra bedepun ngen emu." 21Namun Yesus nyaut daen ngen nyena,
"Yang ku ngen gela saudara ku se mah daen da ngkeping firman Allah, ngen menaati neh."22Mes yae wetu Yesus
ngen gela murid neh meret ngejung wa run, ngen yae nyena ngejung daen, "boh kita belaye ngejung bingaih da
beken mesu danau tai." lalau daen masang laye. 23Namun wetu daen belaye, Yesus bu'us, ngen buyok da meru
dahsyat melanda danau yae, ngen run daen mulai puno saga pi'int, ngen daen wa keadaan da meru bahaya.
24Lalau gela murid Yesus meneng ngejung neh ngen ngekat neh, samil nyena, "Guru! Guru! kita hamper kebes!"
Yesus meket, ngen nyena ngen keres ngejung me'u ngen pi'int da bergelora ngen daen pun singah, ngen jaji
sayae. 25Lalau Yesus nyena ngejung gela murid neh, "wa pih kah iman emu?" deng teru, daen meru heran, ngen
nyena nai ngen da beken, "esih kah yae tai, sehingga yae mugant perintah bahkan ngejung me'u ngen pi'int, ngen
daen menaati neh?"26Daen tos wa wilayah Garesa, da bingaih Galilea. 27wetu Yesus minga ngejung tana, nyo mesu
kota ngejung yae, ngen nyo tai deh roh-roh be'ek wa uwa neh. wa wetu da tuwei yae nyek mengi bejuh, ngen
kayae ngenei wa remin, tapi wa kubur.28Wetu yae ntebek Yesus, yae megant, ngen tesungkur wa jewi neh. ngen
suara deres yae nyena, "enih da arus eku perebuat ngejung emu, Yesus, Nak Allah da Mahadatuh? eku mohon
ngejung emu, ba nyiksa eku." 29Sebab Yesus meda roh be'ek yae ruwah mesu nyo yae, kerena anal roh-roh yae
mencengkram neh. meski yae dong kabet ngen rantaei ngen belenggu ngen ngenei wa ribo penjaga, yae ra
ngketa pengkebet yae ngen dong tebat roh-roh be'ek ngejung padang belantara.30Lalau Yesus mesik ngejung neh,
"esih kah genen emu?" ngen yae nyena, "Legion," sebab aii mene roh-roh be'ek da meret ngejung uwa dep neh. 
31Roh-roh be'ek yae memohon meda Yesus kayae meda daen bu'u ngejung rubak da meru terep.32Deng gela
pengan ngenei waih deng ma'an wa semu deren, lalau roh-roh be'ek yae memohon ngejung Yesus tengi ngijet
daen meret ngejung gela pengan yae. Yesus ngijet daen menai hal yae. 33Jaji roh-roh be'ek yae ruwah mesu nyo
yae ngen meret ngejung gela pengan yae, mes yae gela pengan yae minga ngejung jurang ngejung danau ngen
rentem.34Wetu gela nyo da ngawas gela pengan yae ntebek enih da terejadi, daen jage-jage beraseng ngen
ngelapor neh wa kota ngen wa gela kampok da sekitar. 35Lalau gela nyo ngkeping peristiwa yae ruwah ra ntebek
enih da terejadi, lalau daen meneng ngejung Yesus ngen ntepun nyo da mesu uwa neh roh-roh be'ek yae ruwah.

yae jeh bepakei ngen yae waras, ngurau senei keja Yesus, ngen daen teru.36Mes yae nyo da ntebek enih da terejadi
nyena ngejung da beken neh tentang remunih nyo da meret roh-roh be'ek yae da selamet neh. 37semua nyo da
wilayah Garesa ngen daerah sekitar neh minta Yesus ntegant daen, sebab daen jeh seneput peneru da ba'as. jaji
meret lah Yesus ngejung uwa run ngen balik.38Nyo dari da mesu neh roh-roh be'ek yae jeh ruwah memohon
ngejung Yesus ra suwa bu'u ngen neh, tetapi Yesus meda neh mering, ngen nyena, 39Balik mah ngejung remin
emu ngen cerita mah semua keyuh da ba'as da jeh mes ne Allah ngereja ugant emu . "Lalau nyo yae mering,
ngangen ngejung seluruh kota semua keyuh da ba'as da jeh mes ne Yesus ngereja neh ugant neh.40Wetu Yesus
balik, gela nyo kepa nyamut yae, sebab daen jigeh jeh nungu-nungu neh. 41Mes yae, meneng nyo da begenen
Yairus, yae mah salahsatu mesu pemimpin wa antong ibadat. Yairus tesungkur wa keja Yesus ngen memohon
ngen sangat ngejung Yesus meda meneng ngejung remin neh. 42Sebab yae deh nak dayung neh nai kera yae,
berumur kira-kira seme'eng duweh sewa, ngen yae legai sekarat. namun wetu Yesus bu'u, nyo kepa ngesak-
ngesak yae.43Deh nyo dayung weit da menam pendarahan selama seme'eng duweh sewa ngen jeh ngkesing
semua duwent neh {gela ahli kayae sepakat enihkah frasa "[yae] jeh ngkesing semua duwent neh" searus neh
peberet neh wetai.} tetapi kayae nce'en neh paguh saga esih pun. 44yae meneng ngejung kenang Yesus ngen
megek bingaih jubah neh, ngen jage pendarahan neh ko'ont.45Yesus nyena, "esih yae da jeh megek eku?" wetu
semua nyo kayae ngangku neh , Petrus nyena, "Guru, nyo kepa ngesak-ngesak ngen ngerumu emu." 46Tetapi Yesus
nyena, "deh nyo jeh megek eku, sebab eku mpuant bawa edeh kuasa da ruwah mesu eku."47Wetu dayung yae
ntebek bawa dep neh tau'k nyuka enih da jeh tunah neh, yae meneg samel ngegeng teru. tesungkur wa jewi
Yesus, yae ngangen wa jewi nyo kepa alasan yae megek neh ngen remunih yae paguh seketika. 48Mes yae Yesus
nyena ngejung neh, "nak ku, iman emu jeh mpaguh emu. bu'u mah ngen damai49Wetu Yesus legai sementara
nyena, deh nyo meneng mesu remin pemimpaik sinagoge yae, ngen nyena, "Nak dayung mu jeh kebes. ba mu
nyulit Guru." 50Tetapi wetu Yesus ngkeping neh, yae nyaut, "ba teru. pecaya mah, ngen nak mu ra selamet."51Ngen
wetu yae tos wa remin, yae kayae ngijet nai nyo pun meret ngejung uwa ngen neh, kecuali Petrus, Yohanes, ngen
Yakobus, mang nak yae, ngen yang neh. 52Titai semua nyo weit legai berkabung ngen ngewang neh, tetapi Yesus
nyena, "ba ngewang. yae kayae kebes, tapi cuma be'es." 53Namun daen netew neh ngen ngulo, kerena daen puant
bawa nak dayung yae jeh kebes.54Tapi yae, megaek nak dayung yae wa tengen neh, ngumong, kuan neh, "Hai
anak, meket da." 55Roh neh mering, ngen yae pun jagae meket. yae meda mugant keyuh ngejung nak kinyo yae
tengi ra na'an. 56nyo tu'uh neh jaji heran, namun Yesus meda daen kayae ngangen ngejung esih pun enih da jeh
terejadi.

Chapter 9

1Yae ngaba ke seme'eng duweh murid neh begumpul besamah, ngen mugant daen kuasa ngen wewenang atas
semua sitat ngen tengi ngeriat penyakit. 2Yae ngirim daen tengi ngangen kerajaan Allah ngen tengi ngeriat nyo
menam.3Yae nyena ngejung daen, "ba ngebant enih pun tengi penyalat emu_ kayae tungkaet, maupun dumpet,
atau ruti, atau duwent_ataupun ngebant duweh pasang bejuh. 4Remin epih pun da peberet mu, ngenei lah weit
sampei emu bu'u mesu antong yae.5Apabila edeh nyo da kayae nerima emu, wetu emu ntegant kota yae, kebas
mah debu mesu keja emu tengi sesi atas penulak daen. 6Mes yae bu'u lah daen ngen ngejung desa-desa, samel
ngangen kabe paguh ngen ngeriat gela nyo menam wa epih-epih.7Herodes, raja wilayah yae, jeh ngkeping semua
da terejadi yae seja teganggu, kerena deh nyo nyena bawa Yohanes peremani jeh bangkit wa antara nyo kebes, 
8Ngen deh da ngangen bawa Elia jeh mayan, ngen sebagian beken ngangen bawa nai mesu nabi-nabi tait jeh
bangkit mesu kebes. 9Maka Herodes nyena, "eku jeh mangcok ba'ak Yohanes, tetapi esih kah nyo tai da cerita neh
aii ku ngkeping?" remu yae lah Herodes berusaha ngege jeraet tengi bedepun ngen Yesus.10Wetu gela murid yae
balik, daen ngerita semua neh ngejung Yesus enih da jeh tunah daen. mes yae Yesus ngebant daen, yae bu'u tengi
ngen dedep wa sebuah kota da begenen Betsaida. 11Tetapi aii nyo jeh ngkeping hal tai ngen ngajah yae, ngen
Yesus nerima daen, ngen nyena ngejung daen tentang kerajaan Allah, ngen yae ngeriat gela nyo da merelu
paguh.12Betehnu mulai rentem, ngen ke seme'eng duweh murid meneng ngejung neh ngen nyena, "beda lah daen
bu'u ngejung desa-desa ngen daerah sekitar neh ngege antong nginap ngen ma'an, kerena kita ngenei wa antong
da terpencil." 13Tetapi yae nyena ngejung daen, "emu ugant lah ngejung daen keyuh da ra na'an." daen nyena,
"emi hanya edeh kayae lebih mesu rimaeh buah ruti ngen duweh berek lebus, kecuali kalau emi bu'u ngen
miraih pemakaet tengi nyo kepa tai." 14(Deh sekitar rimaeh ribu nyo dari waih.) yae nyena ngejung gela murid
neh, "beda lah daen ngurau bekelumpok rimaeh puru nyo nai kelumpok."15Maka gela murid ngunah neh, ngen
semua nyo ngurau bekelumpok. 16yae ngemit rimeh buah ruti ngen duweh berek lebus, ngen ntebek ngejung
rengit, mereket ruti ngen lebus yae, ngen ngutah-ngutah neh, lalau mugant neh ngejung gela murid neh ra
dadeng ngejung nyo kepa. 17Daen semua ma'an sampei puas, ngen sisa-sisa pemakaet genumpul sampei seme'eng
duweh bakul puno.18Edeh enu, wetu yae bedoa ngen dedep, gela murid neh besamah ngen neh ngen yae mesik
ngejung daen, "kuan nyo kepa esih kah eku tai?" 19Daen nyaut, "deh da ngangen Yohanes peremani, tetapi da
beken ngangen Elia, ngen edeh gai nyo beken da ngangen bawa emu se mah salah satu mesu nabi jamen ngemai
da jeh benangkit lagai."20Yae nyena ngejung daen, "tetapi menurut kine esih kah eku tai?" Petrus nyaut, "Kristus
mesu Allah" 21Tetapi Yesus ngingat daen , ngen perintah neh supaya kayae cerita neh ngejung esih pun. 22Yae
nyena bawa Nak Manusia arus menderita aii hal ngen da tenulak saga nyetu'uh, imam-imam kepala ngen ahli-
ahli taurat, ngen yae ra kenebes, ngen wetu enu ketaruh ra benangkit balik.23Yae nyena ngejung daen semua,
"jika daeh nyo ra jaji murid eku, yae arus nyangkal dep neh, ngerek salib neh setiap enu. ngen ngajah eku. 24Esih
pun da ira ntakan't nyelamet nyawa neh, yae ra bagant nyawa neh, tetapi esih pun da bagant nyawa neh kerena
eku, yae ra nyelamet neh. 25Enih kah guna neh dedeng manusia, apabila yae ntepun seluruh dunia tetapi bagant
atau keruban nyawa neh senirai?26Esih pun da meya akan eku ngen akan sena ku, ngejung neh Nak Manusia gai
ra meya wetu yae meneng wa kemuliaan neh, ngen wa kemuliaan Bapa ngen wa kemuliaan maleket-maleket da
kudus. 27Tetapi eku nyena ngejung emu ngen sunguh-sunguh, bawa deh wa antara kine weti, da kayae kebes
sebayuh daen ntebek kerajaan Allah.28Kira-kira me'ai enu jeh mes Yesus nyena remu yae, yae ngebant Petrus,
Yohanes, ngen Yakobus, bu'u ngejung semu deren tengi bedoa. 29wetu Yesus deng bedoa, paras jewi neh berubah,
ngen pakei neh jaji buda ngen sileu.30Tiba-tiba, deh duweh urak deng ngumong ngen yae! daen se mah Musa
ngen Elia, 31da nampak mulia. daen ngumong tentang keberangkatan neh, da ra genenap neh wa Yerusalem.
32Titai Petrus, ngen daen da besamah neh legai bu'us lelek. tetapi wetu daen meket, daen ntebek kemuliaan neh
ngen duweh rang da legai mijong ngen yae. 33Mes yae terejadi, sementara daen ra ntegant Yesus, Petrus nyena
ngejung neh, "Guru, alangkah paguh bagi emai ngenei wetai ngen emai arus ngunah taruh kemah. kedep neh
emi da ngunah nai kemah tengai emu, nai tengai Musa, ngen nai tengai Elia." (yae kayae ngereti enih da senena
neh.)34Wetu yae ngangen hal-hal yae, meneng lah awan ngen mayok daen; ngen daen teru wetu dong kelilaik
saga remang. 35deh suara da ruwah mesu remang, nyena, "tai mah NakKu da penilaih eku, kaping mah yae." 
36wetu suara yae jeh lalau, Yesus nampak ngen dedep. daen tetap ngenei, ngen selama enu yae daen kayae cerita
neh ngejung esih pun atas kejadian da seneksai daen.37Mes yae terejadi, wetu enu mes yae, wetu daen minga
mesu deren, sekelumpok nyo kepa ntepun yae. 38deh nyo mesu antara daen yae nyena, kuan neh, "Guru, eku
mohon tebek lah nak ku, kerena yae lah nak ku da nai neh. 39emu ntebek, roh be'ek nguasai neh, ngen tiba-tiba
yae megant, ngen yae meda neh rebetuh ngen bude' wa beba neh . roh yae ngenei wa uwa dep neh. 40eku jeh
mohon ngejung gela murid mu beda nyigant neh, tetapi daen kayae mampu."41Yesus nyaut kuan neh, "Hai emu

nyo da kayae pecaya ngen generasi da be'ek, kudauh ketuwei lagai eku arus ngenei ngen emu ngen sabar
terhadap emu? tebant lah nak mu getai." 42wetu nak yae meneng, roh be'ek nempas ngen nguyut neh geremaeh.
tetapi Yesus neruh roh be'ek yae, ngen mpaguh nak yae, ngen mperaik neh ngejung mang neh.43Daen jigeh takjub
ngen kesabaran Allah. tetapi wetu daen semua legai heran ngen segela hal da yae perebuwet, yae nyena ngejung
gela murid neh, 44"kedep neh gela sena tai purauh terep-terep wa keping emu, sebab Nak Manusia ra senerah
ngejung tengan manusia." 45Tetapi daen kayae ngereti sena yae, ngen megae nyuka neh mesu daen, sehingga
daen kayae memahami neh. daen teru ra mesik ngejung neh tentang perkataan yae.46Mes yae timpo peneruh wa
antara daen, tentang esih da ba'as wa antara daen. 47tetapi wetu Yesus nyadar enih da edeh wa teng daen, yae
ngemit nak kinyo, ngen ngasaent neh wa bingaih neh, 48ngen nyena ngejung daen, "jika nyo nerima nak tai wa
genen eku, yaei gai nerima eku, ngen jika nyo nerima eku, yae gai nerima nyo da ngutus eku. sebab nyo da paling
icek wa antara emu semua, yae lah da paling ba'as.49Yohanes nyaut ngen nyena, "Guru, emi ntebek nyo da nguser
sitat wa genen emu ngen emi pesingah neh, kerena yae beken pengajah kita," 50tetapi Yesu nyena ngejung neh,
"ba pesingah neh, kerena esih pun da kayae ngelawant emu bereti yae wa pihak emu."51tai mah da terejadi, jeh
sinek wetu neh bagi yae tengi nyekeh ngejung seruga, yae mutus ra bu'u ngejung Yerusalem. 52yae ngirim gela
utusan beda tait, ngen daen bu'u ngen meret ngejung desa Samaria tengi nyiap pemeneng neh. 53tetapi gela nyo
weih kayae nerima neh, kerena yae jeh siap ra bu'u ngejung Yerusalem.54mes yae wetu Yakobus ngen Yohanes
murid neh ntebek hal tai, daen nyena, "Tempa, enih kah emu ira meda emi merintah puii mesu rengit beda
minga ngen ngancur daen?" 55tetapi yae bebalik ngen neruh daen. 56mes yae daen bu'u ngejung desa da beket.
57wetu daen legai wa jerat, deh nyo nyena ngejung neh, "eku ra ngajah emu gepih pun emu bu'u." 58Yesus nyena
ngejung neh, "gela serigala daeh rubak, ngen gela manuk wa udara deh seri neh, tetapi Nak Manusia nyek antong
tengi ngasaet ba'ak neh."59mes yae yae nyena ngejung nyo da beken, "tajah mah eku," tetapi yae nyena, "Tempa
nijet lah eku bu'u ngen ngubur mang ku taneh. 60tetapi yae nyena ngejung neh, "kedep neh nyo kebes ngubur deh
neh senirai, tetapi emu bu'u mah ngen nangen mah Kerajaan Allah."61nyo da beket lagai nyena, "eku ira ngajah
emu, ya Tempa, tapi sebayuh neh nijet lah eku tengi ngangen kata bepisah ngejung daen da wa remin eku taneh. 
62tetapi Yesus nyena ngejung neh, "nyek nai nyo pun, da ngasat tengan neh tengi mbajak ngen ntebek ngejung
kenang, da layak tengi Kerajan Allah."

Chapter 10

1Mes segala da terejadi, Tempa mpaya iju puru {aii salinan kuno da paguh benaca "iju puru" tetapi deh da benaca
"iju puru duweh"} nyo beken, ngen ngutus daen bepasangan tengi bu'u tait ngejung setiap kota ngen antong da
yae senirai ra bu'u. 2nyena lah yae ngejung daen, "Tuaian aii, tetapi kereja neh icek. oleh kerena yae, bedoa lah
jage ngejung Tempa da mpu tuaian, supaya yae ngirim gela pekereja tengi menuai tuaian neh.3Bu'u lah. ningat
lah bawa eku ngutus kine sebagei domba-domba wa teda-teda serigala. 4ba ngebant kantong duwet, nyek tas
jerat, atau pun sanel, ngen ba lah nyia esih pun wa jerat.5ngejung remin epih pun da kine pantes meret, petama
nangen, "Damai sejahtera bagi remin tai." 6apabila deh nyo da damai weih, kedamain emu ra menetap ngejung
neh, tetapi kalau kayae, maka kedamain ra balik ngejung emu. 7menetap mah wa remin da samah, ma'an ngen
nye'ep da seniap daen, kerena nyo pekereja layak tengi nerima upah neh. ba lah bu'u mesu remin nai ngejung
remin da beken.8KOta enih pun da peberet kine, ngen daen nerima kine, na'an mah enih da seniap daen, 9ngen
mpaguh lah nyo menam weih. nyena lah ngejung daen, "Kerajaan Allah jeh senek ngen emu."10Tetapi kota enih
pun da perebet kine, ngen daen kayae kayae nerima kine, bu'u lah ngejung jerat ngen nyena, 11"Meskipun debu
mesu kota tai da ntikel wa keja emi, akan emi kebas tengi ngelawant kine! tetapi puant lah hal tai, bawa Kerajaan
Allah jeh sinek." 12eku nyena ngejung kine bawa wetu enu penghakiman Sodom ra lebih nyangen mesu kota tai.
13celaka mah emu Khorazim! celaka mah emu Betsaida! apabila mujizat da terejadi wa antara kine jeh terejadi
wa Tirus ngen Sidon, maka daen jeh tuwei betobat, ngurau ngen kaik guni wa semu debu. 14Tetapi Tirus ngen
Sidon ra lebih nyangen wetu enu penghakiman mesu emu. 15emu, Kapernaun, enih kah emu bepiker bawa emu
ra kanteng ngejung seruga? kayae, emu ra tebant minga ngejung neraka.16barang esih da ngkepik emu ra ngkepik
eku, ngen barang esi da nulak emu nulak eku, ngen barang esih da nulak eku samah mah nulak Yae da ngirim
eku.17da ke iju puru balik ngen sukacita, nyena, "Tempa, walaupun gela iblis pun tunuk ngejung emi wa Genen
Emu. 18"Yesus nyena ngejung daen, "eku nyeksi iblis rebu mesu rengit remu kilat. 19tebek mah, eku jeh mugant
kine kuasa tengi nyumpe nyipeh ngen kala, ngen atas kekuwet musuh, ngen nyek enih pun da ra nyakiti kine. 
20walaupun remu yae, ba mah bersukacita hanya kerena hal tai, bawa gela roh takluk ngejung kine, melainkan
besuka cita mah lebih lagai kerena genan kine jeh nukir wa suruga."21Wa wetu da samah, yae sangat besukacita
wa Roh Kudus, ngen nyena, "eku memuji emu ya Bapa, Allah mesu rengit ngen bumi, kerena emu jeh nyuka hal-
hal mesu gela nyo da bijak ngen puno pengertian, ngen ngangen ngejung daen da sederhana remu nak kinyo. Ya
Bapa, kerena yae mah da bekenen wa emu22segala keyuh jeh da pecaya ngejung eku mesu Mang Ku, ngen nyek
nai pun da kenel esih Nak neh kecuali Mang, ngen nyek nai pun da ngenel esih yae Mang kecuali Nak, ngen esih
pun da kehendaki Nak tengi niju ngejung neh."23Yesus nyiraik ngejung gela murid neh, yae nyena secara pribadi,
"da bereket lah daen da ntebek segala hal da tebek kine. 24eku nyena ngejung kine, bawa aii gela nabi ngen gela
raja ira neh ntebek segala hal da tebek kine, ngen kayae nce'en ntebek, ngen tengi ngkeping segala hal da kapik
kine, ngen kayae nce'en ngkeping neh."25Tebek lah, deh nyo guru hukum Yahudi mijong, tengi nguji, nyena,
"Guru, enih kah da arus eku perebuwet tengi mewarisi mudip kekel?" 26Yesus nyena ngejung neh, "enih kah da
tetulis wa hukum Taurat? remunih emu maca neh?" 27yae nyaut, kuan neh, "Emu arus mengasihi Tempa Allah
emu ngen segenap teng mu, ngen segenap jiwa emu, ngen segenap kekuwet emu, ngen segenap akal budi emu,
ngen kenaseh lah sesama emu remu dep mu senirai." 28Yesus nyena ngejung neh, "emu jeh nyaut neh ngen mene.
perebuwet lah hal yae, maka emu ra mudip."29tetapi nyo guru yae, ngen ira tengi meda dep neh mene, nyena
ngejung Yesus, "Ngen esih kah sesama eku?" 30Yesus nyaut, kuan neh, "Deh nyo bu'u minga mesu Yerusalem
ngejung Yeriko. yae rebu wa tengen gela perampok, da ngerampok neh kasing, ngen pelapah neh, ngen ntegan
neh setengah kebes.31secara kayae sengaja, nyo imam gai minga wa jerat da samah, ngen wa wetu yae ntebek
neh, yae nyeseng neh wa bingaih jerat. 32remu yae gai nyo Lewi, wetu yae tos wa antong yae ngen ntebek neh,
yae nyeseng neh wa bingaih jerat.33tetapi edeh nyo Samaria, wetu yae wa jerat, tos wa antong wepih yae ngenei.
wa saat yae ntebek neh, ewak neh masai. 34yae nyesek neh ngen merut gela tak neh, ngelei neh ngen minyak
ngen anggur wa tak neh. yae ngeket neh wa semu binatak tunggangan neh, ngen ngeban neh ngejung
penginapan, ngen ngerawat neh. 35wa enu pagi neh yae ngeban duweh dinar ngen mugan neh ngejung nyo mpu
penginapan, ngen nyena, "rawat mah yae ngen apabila deh pengeluaran lebih, wa wetu balik, eku nganti duwet
emu."36Esih kah wa antara ketaruh nyo yae, menurut emu, kerabat mesu nyo da rebu ngejung tengan gela
penyamun?" 37nyo guru yae nyena, "nyo da mpaya kemasai ngejung neh." Yesus nyena ngejung neh, "bu'u lah
ngen perebuwet hal da samah."38Remu yae lah daen nyamok penyalat, wa wetu yae peberet suatu desa, deh nyo
dayung da genen neh Marta, nyamut neh wa remin. 39yae deh saudara dayung genen neh Maria, da ngurau wa
senek keja Tempa ngen ngkeping sena neh.40tetapi Marta seja sibuk nyiap pemakat. yae meneng nyesek Yesus
ngen nyena, "Tempa, enih kah emu kayae peduli kalau saudara eku ntegan eku tengi mantu eku." 41tetapi Tempa

nyaut neh, "Marta, Marta, emu water tentang aii hal, 42tetapi nai hal mah da penting. Maria jeh milih neh da
paling paguh, da nyek esih pun da ra ngemit neh mesu yae."

Chapter 11

1Yae terejadi wetu Yesus deng bedoa wa suatu antong, nai mesu gela murid neh nyena, "Tempa, naje emi bedoa
samah remu Yohanes ngaje gela murid neh."2Yesus nyena ngejung daen, "wetu emu bedoa senena mah, "Bapa,
dimuliakanlah genen Emu. meneng lah kerajaan Emu.3ugant lah emi pemakat emi tiap enu. 4nampun lah gela
dusa emi, remu emi ngampun esih pun da besalah ngejung emi. ba miar emi da benimbing meret ngejung uwa
pencobaan."5Yesus nyena ngejung daen, "setiap emu ra mpu dingan, ngen bu'u ngejung neh wa tengah ngarem,
ngen nyena ngejung neh, "dingan pinyam ngejung eku taruh ruti, 6sebab sahabat eku wa jerat, ngen eku nyek
pemakat ugant sahabat eku yae." 7ngen yae da wa remin nyena remu yae, "ba nyusah eku! nyiga jeh kenunci
ngen eku sereta gela nak ku jeh be'es eku kayae nce'en meket ngen mugan ruti yae. 8eku nyena ngejung emu,
meskipun emu se mah kawel neh yae kayae ira meket ngen mugant keyuh ngejung emu. tetapi justru kerena
emu kayae merasa meya ra selarat minta ngejung neh, maka yae ra meket ngen mugant neh ngejung emu enih
da perelu mu.9eku gai nyena ngejung emu, minta mah ngen yae gai ra ugant ngejung emu; gageu lah, ngen emu
ra ntepun neh; gutong lah, ngen maka ra benuka neh dedeng emu. 10bagi setiap nyo da minta ra nerima; ngen nyo
da ngegeu ra ntepun; ngen ngejung nyo da ngutong, maka ra benuka.11Wa antara emu, mang sapih da jikalau nak
neh minta lebus, ra mugant neh nyipeh tengi ganti lebus? 12atau jika yae minta ntulo, enih kah emu ra mugant
neh kala ngejung neh? 13kerena yae, jika emu mah da be'ek puan mugant hal da paguh ngejung nak mu, terlebih
lagai Mang mu da wa seruga mugant Roh Kudus ngejung gela nyo da minta ngejung neh?"14Mes yae, Yesus nguser
ruwah roh be'ek, ngen roh be'ek yae meda nyo jaji bisu. yae terejadi wetu roh be'ek dong nuser ruwah, dari da
bisu yae ngumong. aii nyo takjub! 15tetapi deh nyo nyena, "mesu Beelzebul, penguasa sitat yae, Yae nguser ruwah
gela roh be'ek yae."16gela nyo da beken ncubo neh ngen minta ngejung neh supaya ngangen tana mesu seruga. 
17tetapi Yesus mpuant maksud daen ngen nyena ngejung daen, "setiap kerajaan da benagi ngelawat dep neh
senirai, ra ancur ngen remin da benagi maka ra ngelawan dep neh senirai ngen ra rebu.18jika sitat ngelawant dep
neh senirai, remunih kerajaan neh ra betahat? kerena emu nyena eku nguser roh be'ek yae ngen kuasa
Beelzebul. 19jika eku nguser roh be'ek ngen kuasa Beelzebul, ngen kuasa esih gela pengikut emu nguser gela sitat
yae? gela pengikut emu yae mah da membuktikan senirai bawa kine sesat. 20tetapi jika eku nguser sitat ngen
kuasa Allah, ngen yae bereti bawa kerajaan Allah jeh meneng ngejung emu.21wetu nyo da kuwet deh gela senjata
da lengkap wa remin neh, yae ngerasa aman, 22tetapi wetu nyo da kuwet meneng ngejung neh, nyo da lebih
kuwet ngerebut senjata neh mesu nyo yae ngen ngerampas reta neh. 23nyo da kayae neh samah-samah ngen eku
yae mah lawan eku ngen nyo da kayae ngumpul neh besamah ngen eku ra nyerei-berei neh.24wetu roh be'ek
ruwah mesu nyo yae, maka yae ra menjelajah ngen ntebek antong singah, ngen wetu nyek ntepun antong, yae
nyena, 25eku ra balik ngejung remin ngejung antong eku meneng.' jeh mes meneng balik, yae ntepun antong yae
senapu reseh ngen rapi. 26lalau yae bu'u ngen ngeban iju roh da lebih be'ek mesu yae. mes yae daen meret ngen
ngenei wa nyo yae lalau ngenei weit. ngen pengabis neh keadaan nyo yae jaji lebih be'ek mesu keadaan da
semula.27Jeh mes hal yae terejadi, mes yae yae ngangen tai, nyo dayung mesu daen nyena, "da bereket lah nyo da
ngelahir emu ngen da nyemen em." 28tetapi yae nyena, "da bereket lah daen da jeh ngkeping firman Tempa ngen
nyimpat neh."29sementara semakin aii gela nyo ngerumu, yae mulai nyena, "Generasi tai se mah generasi be'ek.
daen minta tana, tetapi daen kayae ra dong ugant tana yae selain tana mesu nabi Yunus. 30samah remu tana nabi
Yunus wa Niniwe, meyae gai Nak Manusia ra mugant tana ngejung generasi tai.31wa enu penghakiman ratu
selatan ra benangkit samah-samah ngen nyo zamen tai, ngen nuduh daen, sebab tengi ngkeping pengaje Salomo
da bijak, ratu tai ngunah penyalat da seja jo'o mesu ujung bumi tetapi wetai da titai deh nyo da lebih ba'as mesu
Salomo.32Wa enu penghakiman gela nyo Niniwe rabenangkit besamah ngen generasi tai, ngen nuduh daen, sebab
gela nyo Niniwe yae betobat mesu dusa-dusa daen wetu Yunus berkotbah ngejung daen. ngen tebek lah, nyo da
lebih ba'as mesu Yunus deh wetai.33nyek nyo da ncait lampu mes yae ngaset neh wa antong pete nutu neh ngaset
neh wa keranyak, tetapi yae ra ngaset neh wa mija sehingga nyo da meret nce'en ntebek terak neh. 34beteh emu
se mah cahaya tibau emu. wetu beteh emu paguh, maka paguh lah seluruh tibau mu. tetapi wetu beteh mu be'ek,
maka tibau mu jaji pete begedap. 35kerena yae, hati-hati mah ba sampei terak da deh wa tibau mu jaji pete. 
36lalau, seluruh tibau mu terak ngen nyek bagian da pete, maka seluruh tibau mu terak remu wetu dong
penancar saga cahaya lampu.37wetu yae selesei nyena, nyo Farisi minta ma'an wa remin neh, lalau Yesus bu'u
ngen ma'an ngen neh. 38ngen nyo Farisi heran ntebek neh kayae ngkupok tengan sebayauh ma'an.39tetapi Tempa
nyena ngejung neh, "titai kine nyo Farisi hanya ngkupok bagian sepa cawet ngen mengkuk mah, tetapi wa uwa
dep mu kine puno ngen keserakahan ngen kebe'ek. 40emu nyo da budo! beken kah Allah da memuat bagian sepa
neh ngen bagian uwa neh? 41ugant ngejung nyo mesiket enih da deh wa uwa, ngen mes yae semua hal ra jaji
bereseh bagi emu.42celaka lah emu nyo Farisi, kerena perseme'eng asel pempurauh mu remu selasih, inggu ngen

Chapter 11

Page 19 of 54 generated on Thu Dec 5 21:11:25 2024



segela pempurauh gela rai, tetapi emu ngirew keadilan ngen kaseh Allah. ma' perelu tengi melakukan keadilan
ngen kaseh Allah tanpa ngirew hal da beken.43celaka lah kine nyo Farisi, kerena emu suka ngurau wa adap wa
remin semeyang ngen ngarep penghormatan wa pase. 44celaka lah emu, kerena emu remu kubur da nyek minsat;
nyo bejalat mesu neh, tanpa nyader neh."45deh nyo guru agama Yahudi nyaut neh ngen nyena, "Guru, dedeng
nyena reyu yae bereti menghina emi gai." 46Yesus nyena, "celaka lah emu, gela guru agama kine menuntut hal-hal
da sulit ngen mugant gela peraturan da benek, tetapi emu bahkan nyek kela nulok nyo nyalet neh."47celaka lah
emu, kerena emu ngunah kubur tengi ngenang gela nabi, ngen teyuk berak mu lah da ngebes daen. 48jaji emu se
mah sesi beteh mesu enih da tunah teyuk berak mu, kerena memang daen lah da ngebes gela nabi yae, ngen emu
da ngunah kubur neh.49ngen alasan tai gai, kebijaksanaan Allah nyena, 'eku ra ngirim neh ngejung daen gela nabi
ngen gela rasul, ngen daen ra seniksa ngen kenebes. 50generasi tai, da ra bertanggung jawab atas deya' daen mesu
dunia da jaji, 51mulai mesu deya' Habel sampei ngen Zakharia, da kebes wa antara mezbah ngen remin Tempa.
Ya, eku ngangen ngejung emu, generasi tai ra bertanggung jawab akan hal yae.52celaka lah emu pemimpaik
Yahudi, kerena emu ngemait kunci mesu ilmu pengetahuan; ngen emu senirai kayae meret ngejung uwa neh,
ngen emu ngampek nyo meret ngejung uwa neh."53Jeh mes Yesus bu'u mesu weaih, ahli taurat ngen gela nyo
Farisi nentang neh ngen da menanggapi neh tentang aii hal, 54ncuba ra njebak neh mesu sena neh.

Chapter 12

1sementara yae, wetu beribu-ribu nyo begumpul besamah, meru aii sampei nyumpe-nyumpe naii ngen da beken,
yae mulai nyena petama ngejung gela murid neh, "waspada mah ngen ragi gela nyo Farisi, yae mah
kemunafikan.2tetapi nyek resia, da kayae terungkap, ngen nyek hal da senuka, da kayae nyo mpuant. 3jaji enih
pun da senena emu wa terut pete ra kaping wa terut nyewa ngen da jeh nangen mu wa keping wa kamar-kamar
ra tenanen mesu semu mungan.4eku nyena ngejung emu, hai gela sahabat eku, ba lah teru ngen daen da ngebes
tibau ngen mes yae nyek lagai da nce'en daen menai neh. 5tetapi eku ngingat kine tentang esih da arus teneru
kine. teru mah ngejung Neh, da jeh yae ngebes, deh kuasa tengi mabek emu ngejung uwa neraka. mene, eku
nyena ngejung emu, teru mah ngejung Neh.6beken kah rimaeh berek manuk pi'it da jua rega neh duweh kera
mata duwet kok? namun nyek naii pun mesu daen da kenemet Allah. 7tetapi mes yae, buruh wa ba'ak mu nce'en
ngitok. ba mah teru. emu lebih berega mesu gela manuk pi'it da aii.8eku nyena ngejung emu, setiap nyo da
ngangku eku wa adap mmanusia, Nak Manusia gai ra ngangku neh wa adap gela maleket Allah, 9tetapi nyo da
nulak eku wa adap manusia ra tenulak wa adap gela maleket Allah. 10semua nyo da nyena ngelawat Nak
Manusia, yae ra nampunt, tetapi ngejung neh da ngutuk Roh Kudus, kayae ra dong nampunt.11wetu daen ngebant
emu ngejung sinagoge, gela pengusaha ngen gela pejabet, ba mah water tentang enih da ra senana emu tengi
membela edep mu, atau enih da ra senena mu, 12kerena Roh Kudus ra ngaje emu wa wetu emu arus
ngumong."13mes yae deh nyo mesu antara nyo kepa nyena ngejung neh, "Guru, nangen ngejung saudara eku
meda magai warisan ngen eku." 14Yesus nyena ngejung neh, "manusia, esih kah da njaji eku tengi hakim atau
perantara atas emu?" 15ngen yae nyena ngejung daen, "bejaga mah supaya emu nyaga dep mu senirai mesu
semua keinginan da serakah, kerena mudip manusia kayae neh mijong mesu reta benda neh da belimpah."16mes
yae Yesus cerita ngejung daen suatu perumpamaan, da you neh, "meh nyo kaya mugant asel da belimpah, 17ngen
yae nyena ngejung dep neh senirai, "enih da tanai ku, kerena eku nyek tengi antong nyimpant asel panen ku?" 
18yae nyena, 'tai mah da ra tanai ku. eku ra mungkar gudang ku ngen mangun da lebih ba'as lagai ngen waih mah
eku ra nyimpant semua asel panen ngen gela barak da beken. 19eku ra nyena ngejung jiwa eku, "jiwa, emu deh aii
gela barak da jimpant tengi be'sewa-sewa. istirahat mah ngen tenteram, ma'an mah, nye'ep mah, ngen senang-
senang mah."20tetapi Allah nyena ngejung neh, "nyo budo, ngarum tai nyawa mu ra ntegant emu ngen ra jaji mpu
esih kah segala neh da seniap emu?" 21remu yae mah nyo da nyimpant reta tengi dep neh senirai ngen beken
kaya wa adap Allah."22Yesus nyena ngejung gela murid neh, "kerena yae, eku nyena ngejung emu, ba mah water
tentang mudip emu_enih da ra na'an mu, atau tentang tibau emu_enih da ra tengai mu. 23kerena mudip tai lebih
mesu pemakat ngen tibau tai lebih mesu pakei.24tebek manuk engkew, daen kayae ngamur maupun ngemit. daen
nyek gudang maupun lumbung, tetapi Allah mugant daen pemakat. betapa lebih benilai neh emu mesu gela
manuk yae! 25ngen esih kah wa antara emu da kerena jaji kewater, mampu namah sehasta ngejung masa mudip
neh? 26jika emu kayae nce'en ngunah hal da icek, menih emu water tentang hal beket?27perati bunga
bakung_remunih daen tumbuh. daen beken pekereja, maupun penenun. walaupun remu yae eku nyena ngejung
emu, bahkan Salomo ngen segela kemuliaan neh kayae bepakei remu gela bunga tai. 28jika Allah mugant pakei
ngejung udauh wa meh, da deh wa enu tai, ngen enu pagi benabek ngejung wa tungku, betapa lebih aii lagai yae
ra mugant emu pakei, hai emu da kurak beriman!29ba mah miker enih da ra na'an mu ngen enih da ra se'ep mu,
ngen ba kuawater. 30kerena semua bangsa wa seluruh dunia ngege gela hal tai, ngen Mang mu mpuant bawa emu
merelu gela hal tai.31tetapi gageu mah kerajaan Neh, ngen gela hal tai ra tenamah ngejung emu. 32ba teru, hai
kawel icek, kerena Mang mu meru bekenan mugant ngejung emu kerejaan yae.33jua mah segela keyuh mu ngen
ugant mah ngejung da mesiket. tunah lah ugant dep mu senirai pundi-pundi da kayae neh rasah_reta wa seruga
da kayae neh ra esing-esing, antong nyek pencuri da nyesek neh ngen nyek penyinget da ngancur neh. 34kerena
wapih reta mu daeh, wait gai teng mu ngenei.35kedep neh jubah mu senelip wa ribo kebet pingak mu, ngen kedep
neh lampu mu mela nyait 36ngen jaji remu manusia da ngege tuan neh wetu yae merik mesu pesta kawet,
sehingga wetu yae meneng ngen ngutong, daen jagae muka nyiga ugant neh.37berbahagia mah gela hamba da
bejaga wetu tuan neh meneng. sesungguh neh eku nyena ngejung emu bawa yae ra nyelip jubah neh wa kebet
pingak, ngebant daen ngurau ma'an ngen ra meneng ngelayat daen. 38jika sang tuan meneng wetu besami jaga
keduweh wetu bengarem, atau bahkan wetu besami jaga ketaruh, ngen ntepun daen siap, dong bereket lah gela
hamba yae.39puant lah hal tai, bawa apabila tuan remin mpuant jap pemeneng penengku. dia kayae ra mier
remin neh dong beneret penengku. 40besiap mah gai, kerena emu kayae mpuat wetu Nak Manusia
meneng."41Petrus nyena, "Tempa, enih kah emu cerita perumpamaan tai hanya ngejung emi, atau gai ngejung
semua nyo?" 42Tempa nyena, "lalau esih kah pengurus da bijak da setia ngen bijaksana da tuan neh ra ngeket
lebih datuh mesu gela hamba da beken tengi mugant pemakat wa wetu da tepet? 43berbahagia mah hamba yae,

da dong depun legai deng kereja wetu tuan neh meneng. 44sesungguh neh eku nyena ngejung emu bawa yae ra
ngeket neh tengai ngawas semua reta mpu dep neh.45tetapi apabila hamba yae nyena wa teng neh, 'tuan ku
nunda pemerik neh,' ngen mulai pelapah gela pelayat dari ngen gela pelayat dayung ngen ma'an ngen nye'ep
sampei mebek, 46pada wetu enu tuan pelayat yae merik tanpa daen nduga ngen wetu jap yae, yae nyap mpaunt,
maka tuan neh ra ngukup neh ngen ngirim neh ngejung antong samoh ngen da kayae setia.47Pelayat yae mpuant
kehendak tuan neh ngen kayae nyiap neh atau melakukan neh sesuai ngen kehendak tuan neh, maka aii neh ra
penangkok. 48tetapi barak esih da nyek mpuat, ngen melakukan keyuh da layak penangkok, maka ra nerima icek
dong penangkok. setiap nyo da ugant aii, maka aii gai da narap mesu yae ngen da dong pecaya lebih aii, daen
dong narap lebih aii lagai mesu yae.49eku meneng tengi ngamur pui ngejung bumi, ngen eku ngarap yae jeh nyait.
50tetapi eku deh peremani da semesti neh ngen remunih eku ngalami penderitaan sampei semua dong
pelengkap!.51enih kah kine bepiker bawa eku meneng ngejung dunia tengai ngebant damai? kayae, eku nyena
ngejung kine sebalik neh eku ngebant bepecah. 52kerena mulai titai, apabila deh rimaeh wa uwa remin ra
benagi_tarauh nyo ngelawant duweh ngen duweh nyo ngelawant tarauh. 53daen ra penecah, mang ngelawant
nak, nak ngelawant mang, yang ngelawat nak dayung neh ngen nak dayung ngelawant yang neh; yang tua neh
ngelawant ibant dayung neh, ngen ibant dayung ngelawant ngelawant yang tua neh.54Yesus gai nyena ngejung
nyo kepa, "wetu kine ntebek awan mayan wa sebelah barat, ngen jage kine nyena, 'ujant ra minga,' maka terejadi
mah ujant. 55ngen wetu me'u ngumpo mesu selatan, kine nyena, 'enu tai ra peras mene,' ngen yae terejadi. 56nyo
munafik, kine puant remunih neser kejadian wa bumi ngen wa rengit, tetapi remunih kine kayae mpuat cara
neser segela da terejadi wa masa titai?57menih emu kayae ngehakim enih da mene bagi dep mu senirai? 58kerena
wetu emu bu'u ngadap hakim besamah lawant mu, wa jerat emu berusaha ra nyelesei urusan ngen neh supaya
kayae dong nadap ngejung hakim, sehingga hakim kayae nyerah emu ngejung tengan petugas ngen petugas yae
kayae peberet emu ngejung wa penjara. 59eku nyena ngejung emu, emu kayae nce'en ruwah mesu waih sampei
emu maye neh ngen lunas."

Chapter 13

1Pada wetu yae, deh nyo weih nyena ngejung neh tentang gela nyo Galilea da deya neh cenampur ngen keruban
daen senirai saga Pilatus. 2Yesus nyaut ngen nyena ngejung daen, "enih kah kine bepiker bawa gela nyo Galilea
yaelebih bedusa mesu da beken kerena arus menderita remu yae? 3kayae, eku nyena ngejung kine, tetapi apabila
kine kayae betobat maka kine semua ra binasa remu daen.4atau remu seme'eng mai nyo wa Siloam da kebes
kerena dong tantek menara, enih kah kine bepiker daen lebih bedusa mesu gela nyo wa Yerusalem? 5eku nyena,
samah sekali kayae. tetapi apabila kine kayae betobat, maka kine semua gai ra binasa."6Yesus nyampei
perumpamaan tai, "deh nyo mpurauh betak ara wa kebot anggur neh ngen yae meneng tengi ntebek bua wa
betak yae tetapi yae nyek ntepun nai kera bua. 7maka nyo yae nyena ngejung tukang kebot neh, 'tebek mah, jeh
taruh sewa eku meneng ngen ncubo ntepun bua wa betak ara tai tetapi nyek nai pun da depun. tabek mah betak
tai. menih miar neh tengi nyia-nyia tana?'8tukang kebot neh nyaut ngen nyena, 'kedep neh betak yae nai sewa tai
samel eku ngkeraih wa kelilaik neh ngen ngaset abok. 9apabila betak yae bebua sewa bauh, yae paguh; tetapi
apabila kayae, maka tabek mah!"10titai Yesus ngaje wa salah satau remin semeyang wa enu sabat(mingu). 11tebek
mah, deh nyo dayung da jeh seme'eng mai sewa kesarok roh lumah, ngen yae bungkuk ngen tau' mijong tegep.
12wetu Yesus ntebek neh, yae ngaba neh ngen nyena, "hai yang, emu jeh benebas mesu kelumahan emu." 13yae
ngasat tengan neh wa semu neh, ngen jage yae jaji tegap ngen yae memuji Allah. 14tetapi kepala remin semeyang
jaji deruh kerena Yesus mpaguh neh wa enu sabat. maka kepala remin semeyang nyaut ngen nyena ngejung nyo
kepa, "deh nem enu da tengai kereja. tengai mah wetu yae tengai mpaguh neh, tetapi kayae wetu enu
sabat."15Tempa nyaut neh ngen nyena, "munafik! kayae kah setiap nyo mesu kine pelesat keledai ngen sapi kine
mesu kerungen ngen ngebant neh ngejung antong nye'ep wetu enu sabat? 16remu yae gai nak dayung Abraham
tai, da jeh beret iblis selama seme'eng mai sewa, kayae nce'en kah yae lepeas mesu belenggu neh wa enu
sabat?"17wetu yae ngumong remu yae, daen da ngelawant neh jaji meya, tetapi semua nyo kepa bersukacita atas
segela hal hebat da yae lakukan.18mes yae Yesus nyena, "remu enih kah karajaan Allah, ngen enih kah eku nce'en
manding neh? 19kerajaan Allah yae remu ruwa sesawi da temit manusia ngen namur wa kebot, ngen mudip jaji
betak da ba'as, ngen gela manuk wa rengit ngunah gela seri daen wa gela betak neh."20sekali lagai yae nyena,
"ngen enih kah eku nce'en ngumpama kerajaan Allah? 21kerajaan Allah yae remu ragi da temit mesu nyo dayung
ngen cenampur ngen taruh takar tepuk sampei kemak."22Yesus ngejung setiap kota ngen desa wa jerat ngejung
Yerusalem ngen ngaje daen. 23deh nyo nyena ngejung neh, "Tempa, enih kah hanya deh nyo mah da dong
selamet?" maka saut neh ngejung daen, 24"bejuang mah tengai meret mesu nyiga da sempit, kerena aii da ncuba
tetapi kayae nce'en meret.25jika nyo da mpu remin jeh meket ngen ngunci nyiga, maka kine ra mijng wa sepa
ngen ngutong nyiga ngen ngaeh, 'Tuan, tuan, kedep neh emi meret.' ngen yae ra nyaut ngen nyena ngejung kine,
'eku kayae ngenel kine maupun mesu pih asal kine.' 26mes yae kine ra nyena, 'emi jeh ma'an ngen nye'ep wa adap
tuan ngen tuan ngaje emi wa jerat.' 27tetapi yae ra nyaut, 'eku nyena ngejung kine, eku kayae mpuat mesu pih asal
kine. bu'u mah mesu eku, kine pengunah kebe'ek!"28maka ra deh tengaih ngen jipeh keriyek wetu kine ntebek
Abraham, ishak, ngen Yakub ngen semua gela nabi wa kerajaan Allah, tetapi kine--kine ra benabek ruwah. 29daen
ra meneng mesu timur, barat, utara, ngen selatan, ngen ma'an jamuan ma'an bengarep wa kerajaan Allah. 30ngen
puant lah tai, bawa nyo da pengabis jaji petama, ngen nyo da petama ra jaji da pengabis."31kayae tuwei mes yae,
deh nyo Farisi hadir ngen nyena ngejung neh, "bu'u ngen ntegat mah antong tai kerena Herodes ra ngebes emu." 
32Yesus nyena , "bu'u ngen nangen mah ngejung serigala yae, 'tebek mah, eku nguser gela sitat, ngen mpaguh enu
tai ngen enu pagi, ngen wa enu da ketaruh eku ra ncapei tujuan ku.' 33remunih pun gai, penting bagi eku tengi
nyamok neh enu tai, enu pagi, ngen enu da ra meneng, kerena kayae searus neh ngebes nyo nabi jo'o mesu
Yerusalem.34Yerusalem, Yerusalem, da ngebes gela nabi ngen mabek mengi batuh sampei kebes daen da kenirim
ngejung kine. bekali-kali eku ra ngumpul kine remu nae siyo da ngumpul gela nak neh tengi ngelinok wa ribo
ran neh. tetapi kine ga. 35tebek mah, remin kine jeh ntegant neh. eku nyena ngejung kine, kine kayae ra ntebek
eku sampei kine nyena, 'dong bereket lah yae da meneng wa genen Tempa."

Chapter 14

1wa enu sabat, wetu yae meneng ngejung remin nyo pemimpaik mesu gela nyo Farisi ra ma'an wait. semua da
hadir ntebek yae ngen seksama. 2tiba-tiba meneng lah nyo da menam busung pi'it mijong wa adap-neh. 3Yesus
nyena ngejung gela ahli taurat ngen gela nyo Farisi yae, kuan-Neh: "dong beda kah mpaguh nyo wa enu sabat
atau kayae?"4tetapi daen semua ngenei. lalau yae megek tengan nyo menam yae ngen mpaguh neh ngen meda
neh bu'u. 5mes yae, yae nyena ngejung daen: "esih kah wa antara emu da kayae jage nerik ruwah nak neh atau
jerak neh kalau telasur ngejung wa sumur, meskipun wa enu saba?" 6daen kayae sangup mbantah neh.7wetu
Yesus ntebek, bawa gela tamu berusaha ngurau gela antong kehormatan, yae ngangen perumpamaan tai ngejung
daen: 8"wetu emu dong nundang nyo ngejung pesta kawet, ba mah ngurau wa antong kehormatan, sebab
mungkin nyo yae jeh nundang nyo da lebih terhormat mesu emu. 9wetu nyo da ngundang emu ngen yae meneng
ngejung emu, ngen ra nyena ngejung emu: "ugant mah antong ngurau tai ngejung nyo yae", lalau emu ngen meya
arus bu'u ngurau wa antong da paling renah.10tetapi wetu emu dong nundang, bu'u ngen ngurau mah wa antong
da renah, jaji wetu nyo da ngundang emu meneng, yae ra nyena ngejung emu, "saudara ku, boh ngurau wa
antong da terhormat." lalau emu ra ngurau ngen jaji nyo da terhormat wa acara yae. 11bagi esih pun da pedatuh
dep neh ra dong renah, ngen barak esih da perenah dep neh ra dong pedatuh."12Yesus gai nyena ngejung nyo da
ngundang Yae, "wetu emu mugant ma'an nira' atau ma'an bengarem, ba mah emu ngundang gela sahabat mu
atau gela saudara mu atau sanak saudara mu atau tetangga mu da kaya, kerena daen nce'en saja balik ngundang
emu, sehingga emu ra benalas balik.13tetapi apabila emu ngada perjamuan, nundang mah daen da mesiket,
timpang, lumpauh, ngen bekap, 14ngen emu ra dong bereket, kerenadaen kayae mampu malas emu. kerena emu
ra nerima balasan wetu kebangkitan gela nyo mene."15wetu salah satau mesu daen da ngurau wa mija ngen Yesus
ngkeping gela hal tai , yae nyena ngejung neh, "dong bereket lah yae da ra ma'an ruti wa kerajaan Allah!" 16tetapi
Yesus nyena ngejung neh, "deh nyo nyedia jamuan ma'an da ba'as ngen ngundang nyo kepa. 17wetu jamuan ma'an
jeh siap, yae meda hamba neh ngangen daen da nundang, 'boh, kerena semua neh titai jeh siap.'18lalau daen
semua neh mulai berdalih. da peretama nyena ngejung neh, 'eku jeh miraih sebidang tana, ngen eku arus bu'u
ngen ntebek neh. maafkan eku.' 19ngen da beken nyena, 'eku jeh miraih rimaeh pasak jerak, ngen eku arus ncuba
neh. maafkan eku.' 20ngen nyo beken nyena, 'eku pejit kawet, kerena yae eku kayae nce'en meneng.'21hamba yae
pun balik ngen ngangen ngejung tuan neh tentang gela hal tai. lalau deruh lah tuan remin yae ngen nyena
ngejung hamba neh, 'bu'u mah jagae ngejung gela jerat ngen gela gang kota ngen tebat mah gela nyo mesiket,
timpang, bekap, ngen lumpauh.' 22tetapi hamba yae nyena, "tuan, enih da emu jeh perintah jeh selesei dong
ngereja, namun legai mege antong.'23lalau tuan yae nyena ngejung hamba yae, 'bu'u mah ngejung gela jerat ngen
gela lorong ngen tebat mah daen meret, ngen mes yae remin ku terisi puno. 24kerena eku nyena ngejung emu,
nyek nai nyo pun mesu daen da peretama nundang ra ntakant jamuan ma'an eku."25suatu wetu aii nyo berajah-
rajah ngajah Yesus wa jerat neh. samel nyiraik yae nyena ngejung daen, 26"jikalau nyo meneng ngejung eku ngen
yae kayae tigai ngen mang neh, yang neh, se neh, gela nak neh, gela saudara neh da dari atau da dayung, bahkan
nyawa neh senirai, yae kayae nce'en jaji murid eku. 27barak esih kayae ngerek salib neh senirai ngen ngajah eku,
yae kayae nce'en jaji murid eku.28sebab esih kah wa anatara emu, da kalau ra mpijong menara kayae ngurau
taneh ngunah anggaran biaya neh, jika cukup kebutuhan neh tengai nyelesei kereja yae? 29supaya jikalau yae jeh
ngasat dasar neh ngen kayae nce'en nyelesei neh, jangan-jangan nyo da ntebek neh, mulai ngulok neh, 30nyena:
nyo yae mulai mpijong neh, tetapi kayae sangup nyelesei neh.31atau raja pih kah, kalau yae bu'u nyerak raja
beken tengai beperak, yae kayae ngurau taneh ngen minta nasehat enih kah yae mampu ngen seme'eng ribu nyo
dari tengai ngalah raja beken da meneng nyerak yae ngen duweh puru ribu nyo dari? 32ngen jika kayae, selama
tentara da beken legai jo'o , yae ngirim nyu utusan ngen mesik gela persyaratan tengai damai. 33remu yae gai,
esih pun mesu antara emu da kayae nyerah seluruh pemudip neh kayae nce'en jaji murid eku.34galo yae beguna,
tetapi jika galo jeh bagat rasa neh, remunih galo yae dong tunah pide lagai? 35yae kayae beguna lagai tengai meh
maupun jaji pupuk. galo yae ra betant. esih da mpu kepik tengai ngkepik, kedep neh yae ngkepik."

Chapter 15

1Titai semua pemungut cukei ngen gela nyo bedusa beken neh meneng ngejung Yesus tengai ngkeping yae. 2baik
gela kaum Farisi ngen gela ahli taurat menggerutu ngejung nai ngen da beken, daen nyena, "nyo tai nyamut gela
nyo bedusa, ngen bahkan ma'an samah-samah ngen daen."3Yesus cerita perumpamaan tai ngejung daen, yae
nyena, 4epih kah mesu emu, jika emu mpu seratus domba lalau bagat nai wa antara daen, kayae ra ntegant peri'i
puru peri'i wa padang belantara, ngen bu'u ngege nai domba da bagant yae hingga yae ntepun neh? 5lalau wetu
yae jeh ntepunneh, yae ngasaet neh wa semu pungo neh ngen bersukacita.6wetu yae tos wa remin, yae ngaba
ngen gela kawel nehngen gela tetangga neh lalau ngangen ngejung daen, 'bersukacita lah ngen eku, kerena eku
jeh ntepun domba ku da bagant.' 7eku nyena ngejung emu bawa meskipun, ra deh kesenang wa seruga atas nai
nyo bedusa da betobat, lebih mesu peri'i puru peri'i gela nyo mene da kayae perelu ra betobat.8atau enih kah
dayung da deh seme'eng koin perak, jika yae bagant nai koin, kayae ra pesait lampu, ngipas remin, ngen ngege
ngen sunguh-sunguh hingga yae ntepun neh? 9ngen wetu yae ntepun neh, yae ngaba ngen gela kawel neh ngen
gela tetangga neh, ngen nyena, 'bersukacitalah ngen eku, kerena eku jeh ntepun nai koin da kagat ku.' 10meyae
gai, eku nyena ngejung emu, deh kesenang mesu gela maleket Allah atas nai nyo bedusa da betobat."11Mes yae
Yesus nyena, "deh nyo dari da mpu duweh nak dari, 12ngen da lebih muda mesu daen nyena ngejung mang neh,
'mang, ugant eku bagian mesu kekaya da jaji bagian eku.' maka yae magai reta wa antara daen.13kuduh enu mes
yae, nak dari da lebih muda ngumpul semua da mpu dep neh ngen bu'u ngejung sebuah negeri da jo'o, ngen
waih yae ngkesing duwet neh, miraih gela barak da kayae neh merelu , ngen ngkesing duwet neh wa pemudip da
sebengari. 14titai wetu yae jeh ngkesing segela neh, seberek hebat melanda negara yae, ngen yaepun rebu
mesiket.15Yae bu'u ngen mulai nawar dep neh kereja ngejung salah satau nyo da ngenei wa negeri yae, mes yae
nyo yae meda neh ngejung meh neh tengai mugant ma'an gela pengan. 16ngen yae ngen senang wak ma'an gela
kurit buncis da jaji pemakat gela pengan yae kerena nyek nai nyo pun da mugant neh yae keyuh da na'an.17tetapi
wetu nak dari da muda yae meneng ngejung neh, yae nyena, 'mang ku deh aii gela pelayat da kereja ngen deh
lebih mesu cukup pemakat, ngen eku wetai, kebes seberek! 18eku ra ntegat tai ngen bu'u ngejung mang ku, ngen
ra nyena ngejung neh, "mang, eku jeh bedusa ngelawat seruga, ngen wa pandangan emu. 19eku kayae pantas
lagai dong senebut nak mu, jaji eku sebagei salah satau mesu gela pelayat emu."20maka nak dari da muda bu'u
ngen meneng ntepun mang neh. sementara yae legai jo'o, mang neh ntebek yae, tegerak mah teng neh ngen belas
kasihan, yae beraseng, lalau nepak neh ngen nyunok neh. 21Nak dari yae nyena ngejung neh, 'mang, eku jeh
bedusa ngelawat seruga ngen wa pandangan emu. eku kayae pantas dong senebut nak mu.'22mang yae nyena
ngejung gela pelayat, 'jagae tebant jubah da paguh, ngen kasek ugant neh, ngen dasat mah cincaik wa tengan
neh, ngen alas keja wa keja neh. 23mes yae tebat mah nai berek nak sapi da simet ngen penutong mah. boh kita
ngeraya neh ngen pesta! 24ugant nak dari ku da ngemai nyah kebes, ngen titai yae mudip. yae ngemai bagat, ngen
titai yae dong depun.' lalau daen mulai tengai ngeraya kan neh.25deh pun nak kinyo dari da lebih tu'uh ngenei wa
meh. wetu yae meneng ngen nyesek remin, yae ngkepik music ngen tarian. 26yae ngaba salah satau mesu pelayan
neh ngen mesik enih da deng terejadi. 27pelayat yae nyena ngejung neh, "saudara mu da dari jeh merik ngen
mang mu jeh mutong nai berek nak sapi da simet, sebab yae jeh merik ngen selamet."28Nak dari da tu'uh deruh
ngen kayae ra bu'u meret, lalau mang neh ruwah, ngen memohon ngejung neh. 29tetapi nak dari nyaut ngen
nyena ngejung mang neh, 'tebek mah, kuduh sewa tai eku kereja keras ugant emu, ngen eku kayae ngelanggar
peraturan mesu emu, namun emu nyek kela mugant eku nai berek kemik muda da ra eku rayakan ngen gela
dingan ku, 30tetapi wetu nak mu meneng, da jeh ngancur pemudip mu ngen gela pelacur , emu mutong nai berek
sapi da simet ugant neh.'31mang neh nyena ngejung neh, 'nak, emu selalu ngen eku, ngen semua da eku mpu neh
yae mah mpu emu. 32tetapi tai pantas bagi kita tengai ngada pesta ngen senang, kerena saudara dari mu da
ngemai nyah kebes, titai jeh mudip; yae ngemai nyah bagat ngen titai jeh dong depun."

Chapter 16

1Yesus gai nyena ngejung gela murid neh "deh nyo kaya da mpu menejer, ngen yae ntepun laporan bawa menejer
yae ngkesing reta neh. 2jaji nyo kaya yae ngaba yae ngen nyena ngejung neh, "hal enih kah da kapik ku tentang
emu? ugant catatan keuangan da ngereja mu, kerena emu kayae lagai kereja sebagei menejer."3menejer yae
nyena wa teng neh, "eni da arus tanai ku, setelah tuanku ngemit kereja ku? eku nyek kekuwet tengai nyangkul,
ngen eku meya ra ngemis. 4eku puat enih da arus tanai ku, jaji wetu eku beda ko'ot mesu kereja eku, gela nyo ra
nerima eku ngejung wa remin daen.5lalau menejer yae ngaba ngenginai nyo da ngutak ngejung tuan neh, ngen
yae mesik ngejung nyo peretama, "kuduh aii utak mu ngejung tuan ku? 6"yae nyena, "seratus payat minyak
zaitun." ngen yae nyena ngejung neh, "temit tagihan mu, jagae mah ngurau, ngen tenulis rimaeh puru." 7lalau
menejer yae nyena ngejung da beken, "ngen kuduh ke aii utak emu? yae nyena, "seratus tengerek ganum." yae
nyena ngejung daen, "temit tagihan mu, ngen tenulis mai puru."8lalu tua yae muji menejer da kayae jujur yae
kerena besikap cerdik. kerena gela nak dunia lebih cerdik wa belaku ngejuk gela nyo daen da benanding ngejung
gela nak terang. 9eku nyena ngejung emu, gage lah kawel tengai emu mesu duwet da kayae jujur, jaji wetu duwet
yae bagat, daen da nerima emu wa antong da kekel.10yae da setia wa hal da icek, yae gai ra setia wa hal da ba'as,
ngen yae da kayae jujur wa hal da icek, yae gai kayae ra jujur wa hal da ba'as. 11jika emu bayuh setia ngen
keuangan da icek, esih da ra pecaya ngejung emu kekayaan da sejati? 12ngen jika emu bayuh setia wa nguna
duwet mpu nyo, esih da ra mugant ngejung emu duwet mu senirai?13nyek hamba da nce'en melayani duweh
Tempa, kerena nce'en jaji yae ra tigai beteh ngen salah satau ngen mencintai da beken neh, atau yae ra setia
ngejung salah satau ngen ngerenah da beken neh. emu kayae nce'en melayani Tempa ngen kekayaan.14mes yae
gela nyo Farisi, daen da mencintai duwet, ngkepik gela hal tai, ngen daen ngulok yae. 15ngen yae nyena ngejung
daen, "kine meda dep kine mene wa pandangan manusia, tetapi Allah mpuan teng kine. kerena enih da pedatuh
manusia da tigai beteh Allah ngen neh.16hukum taurat ngen kitab gela nabi belaku sampei pemeneng Yohanes.
mesu wetu yae, injil kerajaan Allah da nangen, ngen semua nyo ncubo ncapei neh. 17tetapi lebih mudah tengai
seruga ngen bumi esing mesu hal icek mesu hukum taurat jaji kayae mene.18barak esih ncerei se neh ngen kawet
ngen dayung da beken, yae berzinah, ngen barak esih kawet ngen dayung da cenerei benaeh neh, yae berzinah.
19deh nyo dari kaya da bepakei warena ungu mesu kaik lenan alus ngen deng menikmati kekayaan neh setiap
enu. 20ngen deh nyo pengemis da begenen Lazarus da gegalei wa adap gerbang nyo kaya yae, puno saga gela tak, 
21ngen yae minta dong ugant ma'an mesu pemakat da rebau mesu mija nyo kaya yae--ngen selain yae, gela kesuh
meneng ngen ngilet gela tak neh.2223lalau mes yae pengemis yae kebes ngen dong tebat gela maleket ngejung
bingaih Abraham, nyo kaya yae gai kebes ngen dong kenubur, ngen wa neraka, yae dong seniksa, yae ntebek
ngejung semu ngen ntebek Abraham mesu jo'o ngen Lazarus wa adap neh.24ngen yae nengaih ngen nyena, "Bapa
Abraham, kenaseh lah eku ngen kirim lah Lazarus, meda supaya yae peberet ujung bua tengan neh ngejung uwa
pi'it ngen ngkedun jila ku, kerena eku menderita wa pui,"25tetapi Abraham nyena, "nak, ningat mah bawa uwa
mudip mu emu nerima gela hal da paguh, ngen Lazarus nerima gela hal da be'ek. tetapi titai yae jeh me'en wetai,
ngen emu ngenei wa penderitaan. 26ngen wa bingaih semua neh tai, jurang da terep jeh tenempet, sehingga barak
esih da ra nyebrang mesu tai ngejung emu kayae nce'en , ngen nyek nai nyo pun da nce'en meneng nyebrang
mesu weaih ngejung emi."27nyo kaya yae nyena, "eku memohon ngejung emu, Bapa Abraham, meda supaya emu
ra ngirim yae ngejung remin mang ku-- 28kerena eku deh rimaeh saudara dari--supaya yae ngingat daen, tengai
teru meneng ngejung uwa antong penyiksaan tai."29tetapi Abraham nyena, "daen jeh deh Musa ngen gela Nabi;
kedep neh keluarga mu ngkepik daen." 30nyo kaya yae nyaut, "kayae, Bapa Abraham, tetapi jika nyo da jeh kebes
nce'en bu'u ngejung daen, daen ra betobat." 31tetapi Abraham nyena ngejung neh, "jika daen kayae ngkepik Musa
ngen gela Nabi, daen kayae gai ra dong yaket saga nyo da bangkit mesu kebes."

Chapter 17

1Yesus nyena ngejung gela muri neh, "jeh pasti ra deh gela hal da medakita bedusa, tetapi celaka mah nyo da
ngada neh! 2ra lebih paguh bagi neh jika sebuah bathu kilangan dasat wa bingaih kuko neh ngen yae benabek
ngejung wa laut, daripada yae arus nyebab salah satau mesu nak kinyo tai jaji tekekat.3jenaga mah edep mu. jika
saudara mu ngunah dusa, tenegur mah yae, ngen jika yae betobat, maafkan yae. 4jikalau yae ngunah dusa lagai
ngejung emu iju kali nai enu, ngen iju kali yae balik ngejung emu, ngen nyena "eku nyesal," emu arus ngamput
yae!"5gela Rasul yae nyena ngejung Tempa, "tenamah iman emi." 6Tempa nyena, "jika emu mpu iman seba'as
ruwa sesawi, emu ra nyena ngejung betak ara tai, 'jaji lah rungkam, ngen mudip wa laut,' ngen betak yae ra
mematuhi emu.7tetapi esih kah wa antara emu, da mpu hamba da mbajak tana ngen menggembala domba, ra
nyena ngejung neh wetu yae meneng mesu meh, "meneng mah jagae ngen ngurau tengai ma'an" 8kayae kah yae
ngangen ngejung neh, 'seniap keyuh dedeng eku tengai ma'an, ngen tengai selendang wa bingaih pakei emu ngen
ngelayat eku sampei eku ko'ot ma'an ngen nye'ep. mes yae emu ra ma'an ngen nye'ep'?9yae kayae ra
berterimakasih kerena pelayat yae jeh melakukan perintah beken? 10remuyae gai emu, wetu emu jeh melakukan
segela keyuh da dong perintah ngejung emu, maka emu ra nyena, "emi mah hamba da kayae layak. emi hanya
melakuka enih da arus emi lakukan."11hal tai terejadi wetu yae deng wa jerat ngejung Yerusalem, yae bejalat
ngkedeng perbatasan Samaria ngen Galilea. 12wetu yae meret wa suatu desa, waih yae bedepun ngen seme'eng
nyo da menderita kusta.daen mijong jo'o mesu neh. 13ngen daen megan ngen kuwet, "Yesus, guru, kasihanilah
kami."14wetu yae ntebek daen, yae nyena ngejung daen, "bu'u ngen paya dep mu ngejung gela imam." wa jerat,
wetu daen bu'u, daen jaji paguh. 15wetu salah satau mesu daen ntebek bawa dep neh jeh paguh, yae bebalik, ngen
suara deras memuliakan Allah. 16yae sujud wa keja Yesus, berterimakasih ngejung neh. yae se mah nyo Samaria.
17Yesus nyaut, kuan neh "beken kah seme'eng da paguh? wepih da peri'i? 18nyek kah da beken balik tengai
memuliakan Allah, kecuali nyo asing tai?" 19yae nyena ngejung neh, "meket mah, ngen bu'u. iman mu jeh mpaguh
emu."20mes yae gela nyo Farisi mesik wa menih kerajaan Allah ra meneng, Yesus nyaut daen ngen nyena,
"kerajaan Allah beken lah keyuh da nce'en dong tebek secara lahiriah. 21daen kayae ra ngangen, 'tebek wetai!
atau tebek waih!" kerena kerajaan Allah deh wa antara emu."22Yesus nyena ngejung gela murid neh, enu tai ra
meneng wetu emu ira ntebek nai mesu gela enu Putra Manusia, tetapi emu kayae ra ntebek neh. 23daen ra
ngangen ngejung emu, "tebek, waih! tebek, wetai!" tetapi ba bu'u ngege, atau ngajah daen, 24sebagei menih kilat
mayan mesu rengit ngen bercahaya mesu nai bagian rengit ngejung bagian rengit beken, remuyae lah Putra
Manusia wetu enu neh.25tetapi yae arus nangok aii penderitaan ngen tenulak saga generasi tai. 26remu da terejadi
sewaktu zaman Nuh, remuyae ra hal yae gai terejadi wetu gela enu Putra Manusia. 27daen ma'an, daen mebek,
daen kawet, ngen daen kawet mawin, sampei enu Nuh meret ngejung uwa bahtera--ngen banjir meneng ngen
ngancur daen semua.28bahkan remu da terejadi wa zamen Lot, daen ma'an, mebek, bejua miraih, mpurauh, ngen
daen membangun. 29tetapi wa enu yae Lot ruwah mesu Sodom, ujat pui ngen belerang mesu rengit ngen ngancur
daen semua.30remuyae mah keadaan neh matai wa enu Putra Manusia dong nyatakan. 31wa enu yae ba miar yae
da ngenei wa semu mungen ba mah bu'u ngejung sega tengai ngebat gela barak ruwah mesu remin. ngen ba
miar neh yae da wa sawah balik.32ninget mah se Lot. 33esih pun da berusaha tengai ntepun nyawa neh ra bagat
nyawa, tetapi barak esih bagat nyawa neh, yae ra nyelamet neh.34eku nyena ngejung emu, wa ngarem yae ra deh
duweh rang wa nai antong be'es. nai nyo ra tebat, ngen da beken neh ra kanteng. 35ra deh duweh dayung
ngempeh samah-samah. nai nyo ra tebat, ngen da beken neh ra kanteng. 36{luk. 17:36 salinan kuno da paguh
ngkagat ayat 36 ("ra deh duweh wa meh; nai nyo ra tebant, ngen da beken neh ra kanteng.")} 37daen mesik yae,
"wepih, Tempa?" ngen yae ngangen ngejung daen, "wepih deh tibau, weit ra deh gai gela manuk pema'an bangkei
begumpul samah."37Lalau murit mesik ngejung yesus, ''epih tempa?'' saut yesus ngejung daen, ''epih da daeh
butut,wait lah daeh bauh da begumpul.''

Chapter 18

1Mes yae yae ngengen sebuah perumpamaan ngejung daen tentang remunih daen arus neh selalau bedua, ngen
kayae jaji leju, 2kuan neh, "wa suatu kota, deh nyo hakim da kayae teru ngen Allah ngen yae kayae pedulia ngen
nyo beken.3ngen edeh gai nyo janawa kota yae, ngen yae anel meneng ngejung neh, ngen nyena, "benantu lah
eku tengai ntepun keadilan terhadap lawat ku." 4tengai wetu da tuwei yae kayae besedia tengai mantu neh, tapi
jeh kuduh wetu yae nyena ngejung dep neh, "meskipun eku kayae teru ngen Allah atau menghargai nyo beken, 
5namun kerena jana tai nyusah eku, eku ra mantu neh ntepun keadilan, sehingga yae kayae selarat meneng ngen
nyulit eku."6lalau Tempa nyena, "kaping mah enih da tenanen hakim da kayae adil yae. 7titai kayae kah Allah gai
ra mugant keadilan ngejung gela nyo da tepilih da besru ngejung neh nyewa ngen ngarem? akan kah yae yae
menunda nulok daen? 8eku ngengen ngejung emu bawa yae ra ngebat keadilan ngejung daen jagae. namun wetu
Putra Manusia jeh meneng, akan kah yae ntepun iman wa bumi?"9lalau yae gai ngangen perumpamaan tai
ngejung beberapa da nganggap dep neh mene ngen perenah nyo beken, 10"deh duweh nyo bu'u ngejung Bait
Allah tengai bedoa--da nai se mah nyo Farisi ngen da beken se mah nyo pemungut cukei.11nyo Farisi yae mijong
ngen bedoa wa teng, 'ya Allah, eku ngucap syukur bawa eku kayae remu nyo beken da adalah perampok, beken
nyo lalim, beken pezina, atau remu pemungut pajak tai. 12eku puasa duweh kali wa semingu. eku mugant
seperseme'eng mesu semua da depun ku.'13tapi pemungut pajak tai mijong wa kejo'o, bahkan kayae pegat ngeket
beteh neh ngejung rengit, tetapi nipa' isu'k neh, ngen nyena, "Tempa, kasihanilah eku, da bedusa tai." 14eku nyena
ngejung emu, nyo tai merik ngejung remin ngen lebih dong mene mesu da beken neh, kerena semua nyo da
pedatuh dep neh ra perenah, tapi semua nyo da perenah dep neh ra pedatuh."15gela nyo gai ngebat ngejung neh
gela nak kinyo daen, sehingga yae nce'en megek daen, tetapi wetu gela murid ntebek hal yae, daen negur daen. 
16tetapi Yesus ngaba daen ngen nyena, "kedep neh gela nak kinyo icek yae meneng ngejung eku, ngen ba
ngampek-ngampek daen. sebab gela nyo remu yae mah da mpu kerajaan Allah. 17sesungguh neh eku nyena
ngejung emu, esih pun da kayae nerima kerajaan Allah remu nerima nak kinyo icek, yae kayae ra meret ngejung
uwa neh."18nyo da datuh nyena ngejung neh,kuwen neh, "guru da paguh,enih da tengi meda mudip dep kekal?" 
19Yesus nyena ngejung neh, "menih emu ngaba eku paguh?nyek nyo da paguh,kecuali Allah ngen dedep. 20kine
puwan perintah Allah---ba bejinah,ba ngebes,ba nengku,ba jaji sesi kayau menau,rumat yang ngen mang emu." 
21nyo yae ntyena, "semua gela keyuh yae eku taat mesu eku legi bujang."22wetu Yesus ngkeping hal yae,yae nyena
ngejung neh, "enai hal da kurang.coba emu nyuwa keyuh emu da deh lalau benagi ngejung nyo da mesiken,ngen
emu nepun heta antong seruga---ngen meneng lah,suwa ngen eku," 23tapi nyo kaya ngkeping hal tai,yae jaji
sedih,kahena maa neh kaya.24lalau Yesus,ntebek yae,ngen jaji sedih{gela ahli sepakat nih kah FrasaL: "[yae]jaji
sedih, "arus neh peberet antong terun tai.baning ayat23.}ngen kuwen neh, "betapa susah neh nyo da kaya meret
antong kerajaan Allah! 25sebab lebaih gampang unta meret ngejung rubang jarum,mesu nyo da kaya meret
ngejung kerajaan Allah. "26daen da ngkepik neh nyena, "lalau esih kah da nce'en dong selamet?" 27Yesus nyaut,
"gela hal da kayae mungkin bagi manusia mungkin bagi Allah."28Petrus nyena, "emi jeh ntegan segela da mpu emi
ngen jeh ngajah emu." 29mes yae Yesus nyena ngejung daen, "sesungguh neh, eku nyena ngejung emu bawa nyek
nyo pun da jeh ntegan remin, atau se, atau gela saudara, atau nyetu'uh , atau gela nak neh, demi kerajaan Allah, 
30da kayae ra nerima lebih lagai wa dunia tai, ngen wa dunia da ra meneng, yakni mudip kekel."31jeh mes yae
ngumpul ke seme'eng duweh murid neh, yae nyena ngejung daen, "puat lah, kita ra bu'u ngejung Yerusalem,
ngen semua hal da tenulis gela nabi tentang Putra Manusia ra genenap. 32sebab yae ra senerah ngejung gela nyo
beken Yahudi, ngen ra dong hina, ngen keneya, ngen dong ruja. 33jeh mes ncambuk neh, daen ra ngebes neh ngen
wa enu ke taruh yae ra bangkit."34daen kayae maham nai pun mesu gela hal tai, ngen perkataan tai dong senuka
mesu daen, ngen daen kayae ngereti tentang hal da tenanen yae.35wetu Yesus hamper tos wa Yerikho, nyo da
bekap deng ngurau wa bingaih jerat samel ngemis, 36ngen ngkeping nyo kepa nyeseng, yae mesik enih da terejadi.
37daen ngangen ngejung yae bawa Yesus mesu Nazaret deng nyeseng.38maka nyo bekap yae megant, ngangen,
"Yesus, Nak dari Daud, kenaseh lah eku." 39gela nyo da bejalat wa adap neruh nyo bekap yae, ngangen ngejung
neh beda ngenei. tetapi yae megant lebih keres, "Nak Daud, kenaseh lah eku."40lalau Yesus singah ngen perintah
meda nyo yae dong tebat ngejung neh. mes yae wetu nyo bekap yae nyesek , Yesus mesik ngejung neh, 41"enih da
emu ira eku ngelaku ugat dep mu?" yae nyena, "Tempa, eku ira ntepun pengrejeh eku."42Yesus nyena ngejung
emu, "terima mah pengrejeh mu. iman mu jeh mpaguh emu." 43seketika yae ntepun pengrejeh neh, ngen ngajah
Yesus, samel memuliaakan Allah. nyeksi hal tai, semua nyo mugant pujian ngejung Allah.

Chapter 19

1Yesus meret ngen ngkedeng kota Yerikho. 2tebek mah, weaih deh nyo dari begenen Zakheus. yae se mah nyo
kepala pemungut cukei ngen kaya.3yae ncubo ra ntebek esih Yesus yae, tetapi kayae berasel kerena nyo kepa,
kerena tibau neh kedek. 4jaji, kerena Yesus ra nyeseng jerat yae, yae beraseng tait mesu nyo kepa ngen nyekeh
betak ara tengai ntebek neh.5wetu Yesus tos ngejung antong yae, yae ntebek ngejung semu ngen nyena ngejung
neh, "Zakheus jage nyah minga, sebab enu tai eku arus numpak wa remin emu." 6jaji yae begegas, minga ngen
nyamut neh ngen sukacita. 7wetu semua nyo ntebek tai, daen semua ngeluh, ngangen, "yae jeh bu'u tengai
ngejung nyo da bedusa."8Zakheus mijong ngen nyena ngejung Tempa, "Tempa, tebek lah, setengah mesu reta ku
ra ugant ku ngejung nyo mesiket, ngen jika eku jeh nipu esih pun tentang enih pun, eku ra mperik empat kali
lipat." 9Yesus nyena ngejung Zakheus, "enu tai jeh meneng keselametan wa remin tai, kerena yae gai nak
Abraham. 10kerena Nak Manusia meneng tengai ngege ngen tengai nyelamet gela nyo da seset."11wetu daen
ngkepik hal tai, yae mela nyena ngen ngangen sebuah perumpamaan, sebab yae jeh senek wa Yerusalem, ngen
daen bepiker bawa kerajaan Allah jagae meneng. 12kerena yae nyena, " nyo bangsawan bu'u ngejung sebuah
negeri da jo'o tengai dong nobat jaji raja ngen mes yae balik.13yae ngaba seme'eng nyo pelayat neh, ngen mugant
daen seme'eng mina, ngen nyena ngejung daen, 'berusaha mah ngolah neh sampei eku meneng balik.' 14tapi
penduduk neh tigai beteh ngen yae, lalau ngirim utusan jeh mes yae, nyena, 'emi kayae ra miar nyo tai merintah
atas emi.' 15hal yae terejadi wetu yae balik lagai, jeh mes nerima kerajaan, yae merintah gela pelayan yae ngejung
esih yae da jeh mugant duwet tengai ngaba ngejung neh, supaya yae nce'en mpuant kuduh keuntungan da daen
depun ngen melakukan usaha.16nyo da peretama meneng ngejung adap neh, nyena, "tuan, mina da mpu emu jeh
ngasel seme'eng mina agai." 17bangasawan yae nyena ngejung neh, "meru paguh, pelayat da paguh. kerena emu
setia wa hal da icek, emu ra mpu kekuasaan atas seme'eng kota."18da keduweh meneng, ngen nyena, "Mina da
mpu emu, tuan, jeh ngasel rimaeh mina." 19Bangsawan yae nyena ngejung neh, "emu bertanggung jawab atas
rimaeh kota."20ngen da beken meneng, lalau nyena, "Tuan, tai mina mpu emu, da jimpat ku ngen aman wa bejuh, 
21kerena eku teru ngen emu, kerena emu seh nyo da keres. emu ngemit enih da emu kayae mpurauh neh, ngen
menuai enih da emu kayae ngamur neh."22Bangsawan yae nyena ngejung neh, "ngen gela sena mu senirai eku ra
ngehakimi emu, emu pelayat da be'ek. emu puantbawa eku tih nyo da keres, da ngemitenih da eku kayae
mpurauh neh, ngen menuai enih da kayae eku ngamur neh. 23lalau menih emu kayae ngasat duwet ku wa bank,
supaya wetu eku balik ra ngemit duwet yae sereta ngen bunga neh?"24lalau bangsawan yae mijong ngen nyena
ngejung daen, "temit balik mesu neh mina yae, ngen ugat mah ngejung pelayat da mpu seme'eng mina." 25daen
nyena ngejung neh, "tuan, yae jeh mpu seme'eng mina."26"eku nyena ngejung emu, bawa setiap nyo da mpu ra
dong ugat lebih aii, tetapi barak esih da kayae mpu mesu neh ra dong temit, gai enih da edeh wa neh. 27tapi
musuh ku tai, daen da kayae ira eku jaji raja semu daen, tebat mah daen getai ngen kenebes mah daen wa adap
eku."28wetu yae ngangen semua tai, yae bejalat wa adap, ngejung Yerusalem.29wetu yae nyesek Betfage ngen
Betania, ngejung deren da senebut Zaitun, Yesus meda duweh rang murid, 30lalau yae nyena, "bu'u mah ngejung
desa berikut neh. wetu emu meret desa yae, emu ra ntepun nai berek keledai muda da nyek kela ngkesek neh.
pelepes ngen tebat mah ngejung eku. 31jika deh da mesik ngejung emu, "menih emu pelepes keledai yae?" nangen,
"Tempa merelu neh."32daen da beda bu'u ngen ntepun keledai remu da jeh tenanen Yesus. 33wetu daen deng
pelepes keledai yae, kuan nyo da mpu keledai yae ngejung daen, "menih emu pelepes keledai yae?" 34daen nyena,
Tempa merelu neh." 35daen ngebat keledai yae ngejung Yesus, ngen daen daen mabek pakei daen ngejung keledai
yae ngen Yesus ngurau wa semu neh. 36wetu yae bu'u, daen nguban pakei daen wa jerat.37wetu yae, wetu yae
nyesek suatu antong wa jerat da minga mesu deren Zaitun, seluruh murid mulai bersukacita ngen memuji Allah
ngen suara deres saga segela mujizat da jeh tebek daen, 38daen nyena, "dong bereket lah raja da meneng wa
genen Tempa! damai wa seruga ngen kemuliaan wa antong da meru datuh!"39kududh nyo Farisi da ngenei wa
kerumu yae nyena ngejung neh: "guru, tenegur lah gela murid mu." 40Yesus nyaut ngen nyena, "eku nyena
ngejung emu, jika gela batuh tai kayae bisu, gela batuh tai ra megant."41wetu Yesus nyesek kota yae, yae nengaih
neh, 42yae nyena, "kalau saja emu puant wa enu tai, bahkan emu, gela hal da ngebat emu ngejung damai
sejahtera! tapi titai hal yae dong senuka mesu beteh mu.43kerena gela enu yae ra meneng atas emu, wetu musuh
mu ra ngeket pengampek wa sekeliliaik emu, ngen ngkepuk emu, ngen ngimpit emu mesu segela penjuru. 44daen
ra nyerak emu sampei rebu ngejung tana ngen gela nak mu besamah ngen emu. daen kayae ra nyisa nai batuh
pun wa semu batuh beken, sebab emu kayae ngenel neh wetu Allah deng berusaha tengai nyelamet emu."45Yesus
meret ngejung Bait Suci ngen mulai lah yae nguser semua da bejua , 46yae nyena ngejung daen, "deh tetulis,
'remin eku se mah remin doa,' tetapi emu jeh jaji neh seri penyamun."47maka Yesus nai enu-enu ngaje wa Bait

Suci. gela imam kepala ngen gela ahli Taurat ngen gela pemimpaik ra ngebes neh, 48namun daen kayae nce'en
ntepun cara tengai melakukan neh, kerena semua gela nyo ngen sunguh-sunguh ira ngkepik Yesus.

Chapter 20

1Suatu enu wetu Yesus ngaje nyo kepa wa Bait Allah ngen ngangen Injil, meneng lah gela imam kepala ngen gela
ahli taurat ngejung neh ngen gela nyetu'uh. 2daen ngumong, ngangen ngejung neh, "nangen ngejung emi ngen
kuasa esih emu melakukan semua tai? atau esih kah yae da mugant emu perintah tai?"3yae nyaut ngen nyena
ngejung daen, "eku gai ra ngaju petanyaan. nangen ngejung eku: 4peremani Yohanes. yae , mesu seruga atau
manusia?"5daen diskusi wa antara daen, ngen ngangen, "jika kita nyena, mesu seruga, yae ra ngangen, 'lalau
menih emu kayae pecaya ngen neh?' 6tetapi jika kita ngangen mesu manusia, semua nyo ra nyangkuh kita ngen
batuh, kerena daen yakin bawa Yohanes se nyo nabi."7lalau daen nyaut bawa daen nyek mpuat mesu pih
peremani Yohanes berasal. 8Yesus nyena ngejung daen, "jika meyae, eku pun kayae ngangen ngejung emu ngen
kuasa enih kah eku melakukan gela hal tai."9yae ngangen ngejung gela nyo suatu perumpamaan, "nyo dari muka
kebot anggur, lalau nyewa neh ngejung petani anggur, ngen yae pun bu'u ngejung negara beken wa wetu da
tuwei. 10wa wetu da tenentu yae meda nyo hamba ngejung petani anggur, bawa daen arus mugant asel mesu
kebot anggur yae. tetapi petani anggur pelapah neh, lalau meda neh bu'u ngen tengan kusok.11mes yae kenirim
neh gai hamba beken, ngen daen gai pelapah neh, sereta ngkeya neh, lalau meda neh bu'u ngen tengan kusok. 
12yae gai ngirim hamba da ke taruh ngen daen gai menai neh, ngen mabek neh ngejung sepa kebot.13lalau tuan da
mpu kebot anggur yae nyena, "enih da ra tanai ku? eku ra ngirim nak dari ku tercinta. mungkin daen ra
ngerumet neh." 14tapi wetu petani anggur ntebek neh, daen diskusi wa antara daen senirai, ngangen, 'tai se mah
si ahli waris'. boh kita ngebes neh, sehingga warisan neh mungkin jaji dedeng kita."15daen mabek neh ngejung
sepa kebot anggur yae, lalau ngebes neh. titai enih da ra tanai tuan da mpu kebot anggur yae ngejung daen? 16yae
ra meneng ngen ngancur petani anggur yae, ngen ra mugant kebot anggur yae ngejung nyo beken. ngen wetu
daen ngkepik hal yae, daen nyena, "Tempa ngelarak!"17tetapi Yesus ntebek daen ngen nyena, "enih reti neh nets
tai? 'batuh da betant mesu tukak, jeh jaji batuh da peretama'? 18setiap nyo da rebu wa batuh yae ra ancur. ngen
barak esih dong tantek batuh yae ra butah, bekeping keping"19jaji gela ahli taurat ngen gela imam kepala
berusaha nekep yae wa wetu yae gai, kerena daen puant bawa yae jeh ngumong perumpamaan tai da ngarah
ngejung daen. tetapi daen teru ngejung nyo kepa. 20lalau daen ngawas neh ngen hati-hati, daen ngirim mata-mata
da pura-pura jaji nyo mene, bawa daen mungkin ntepun kesesat ngen pengaje neh, sehingga nce'en nyerah yae
ngejung gela peraturan ngen kewenangan gubernur.21lalau mesik ngejung neh, kuan neh: "guru, emi puant bawa
emu nyena ngen ngaje da mene, ngen kayae dong pengaruh esih pun, tetapi emu ngaje kemene tentang jerat
Allah. 22enih kah da nce'en bagi emi tengai maye pajak ngejung kaisar atau kayae?"23tetapi Yesus maham
kecerdikan daen, ngen nyena ngejung daen, 24"paya dinar ngejung eku. gamer ngen tulisan esih da deh wa semu
neh?" daen nyena, "Kaisar"25yae nyena ngejung daen, "ngen ugant mah ngejung kaisar enih da patut kaisar
terima, ngen ngejung Allah, da pantes dedeng Allah." 26gela ahli taurat ngen gela imam kepala kayae nce'en
ngkritik enih da jeh tenanen wa adap gela nyo. daen ngagum penyaut neh ngen daen ngenei.27wetu deh nyo
saduki meneng ngejung neh, gela nyo da ngangen bawa nyek kebangkitan, 28daen mesik ngejung neh, kuan daen:
"guru, Musa nulis ngejung kita bawa jika deh saudara dari kebes, mpu se, ngen nyek nak, saudara neh arus
ngemit se saudara nyo dari, beda deh nak ugat saudara neh.29deh iju saudara ngen da petama ngemit se, ngen
kebes nyek nak, 30ngen da keduweh gai. 31da ketaruh gai remuyae, ngen gai keiju neh gai kayae ngenteng nak,
ngen kebes. 32jeh mes yae dayung yae gai kebes. 33wetu kebangkitan matai, esih kah da jaji benaeh dayung yae?
kerena keiju neh jeh jaji benaeh dedeng neh."34Yesus nyena ngejung daen, "gela nak mesu dunia tai kawet, ngen
dong kenawet. 35tapi daen da dinilai kayae layak nerima kebangkitan mesu antara nyo kebes kayae neh ra kawet
ngen kayae dong kenawet. 36sebab daen kayae nce'en kebes lagai, kerena daen se samah remu maleket ngen se
mah gela nak Allah, jaji gela nak kebangkitan.37tetapi bawa nyo kebes dong benangkit, bahkan Musa jeh mpaya
neh, mengenai uduh reja, antong yae ngaba Tempa sebagei Allah Abraham ngen Allah Ishak ngen Allah Yakub. 
38titai yae beken lah Allah nyo kebes, melainkan Allah nyo mudip, kerena wa adap neh semua nyo
mudip."39kuduh ahli taurat nyaut, "guru, emu nyaut ngen tepet." 40kerena daen kayae pegat mesik lagai ngejung
neh.41Yesus nyena ngejung daen, "remunih daen ngangen bawa Kristus se Nak Daud? 42kerena Daud senirai
ngangen wa kitab Mazmur, Tempa berfirman ngejung tuan ku, ngurau mah wa sebelah tengan ntauh ku, 43hingga
eku ngunah gela lawat mu jaji tumpuan keja mu." 44oleh kerena yae Daud nyebut Kristus 'Tempa', jaji remunih
mungkin yae Nak Daud?"45wetu nyo kepa ngkepik, lalau Yesus nyena ngejung gela murid neh 46"waspada mah
ngejung gela ahli taurat, da ira bejalat mengai jubah mauh, ngen suka dong senanjung wa pase, ngen biasa
ngurau wa bangku adap uwa gela sinagoge, ngen gela antong utama wa pesta. 47daen gai neret remin gela jana,
ngen pura-pura ngunah doa da mauh. namun hal tai ra meda daen nerima hukuman da lebih benek."

Chapter 21

1Wetu Yesus ntebek gela nyo kaya ngasat persembahan daen ngejung uwa perbendaharaan. 2yae ntebek nyo jana
mesiket ngasat duweh peser wa uwa peti. 3lalau Yesus nyena, "sesungguh neh eku nyena ngejung emu, jana
mesiket tai mugant lebih aii mesu daen semua. daen semua mugant pemugat mesu kelimpahan neh. 4tapi jana
tai, mugant mesu kemesiket neh, sebab yae mugant semua mesu duwet da deh ngen neh."5sebagian nyo ngumong
tentang Bait Allah, da nias ngen batuh da indah ngen gela persembahan, Yesus nyena, 6deh pun keyuh da tebek
mu tai, ra meneng enu neh bawa nyek nai pun batuh ra tesusun ngen da beken da kayae ra perurauh neh."7jaji
daen mesik ngejung neh, kuan neh: "guru, wa menih hal tai ra terejadi? ngen enih da ra jaji tana wetu gela hal
yae ra terejadi?" 8Yesus nyaut, "hati-hati mah meda emu kayae tetipu. sebab aii nyo ra meneng ngen mengai
genen eku ngen nyena, 'eku mah yae,' ngen, 'wetu neh jeh senek. ba bu'u ngen daen. 9wetu emu ngkepik tentang
perak ngen kerusuhan, ba teru, kerena hal yae arus terejadi lebih tait, tetapi yae kayae bereti jeh neh ra jagae
terejadi."10lalau yae nyena ngejung daen, "bangsa ra meket ngelawat bangsa, ngen kerajaan ngelawat kerajaan. 
11ra deh gempa bumi da dahsyat, seberek ngen wabah wa bebagei antong. ra deh kejadian meda teru ngen tana-
tana da dahsyat mesu rengit."12tetapi sebayuh semua hal yae terejadi, daen ra nganiaya emu, ngebat emu ngejung
gela sinagoge ngen penjara, ngebat emu ngadap raja ngen gubernur kerena genen eku. 13hal yae ra jaji
kesempatan bagi emu tengai beraksi.14oleh kerena yae tenetap mah teng mu beken tengai tait persiapan
pembelaan emu, 15kerena eku ra mugant gela kata ngen kebijaksanaan, sehingga semua lawat mu kayae nce'en
nulak atau nentang.16tetapi emu ra senerah gai saga yang ngen mang mu, saudara-saudara mu, kerabat ngen gela
kawel mu, ngen kuduh mesu emu ra kenebes daen. 17emu ra tenigai semua nyo kerena genen eku. 18tetapi kayae
nai kera pun buruh mesu ba'ak mu ra bagat. 19wa kesabaran mu, emu ra ntepun jiw emu.20wetu emu ntebek
Yerusalem da kenepung gela tentara,puan lah,bawa da ancur ra terejadi. 21gela nyo da antong Yudea buu ngejung
deren,ngen meda nyo da antong teda ngunsi,ngen gela nyo da antong desa ba sampei ngejung kota. 22wetu yae
daen malas,sehingga keyuh da tenulis da ra genenap.23celaka lah nyo da betiya ngen nyo da nyusong wetu enu
yae!kahena daeh keyuh da ra ngacur negeri,ngen deruh ngejung bangsa yae. 24ngen daen kebes sagah pedang
ngen daen jaji tawanan ngejung segela bangsa,ngen Yerusalem da ra jajeng bangsa da bukuan bangsa
Yahudi,sampei genap lah zaman da bukuan bangsa Yahudi.25daeh tana antong betuh enu,buran,ngen bintang-
bintang.ngen antong dunia,ra daeh da senuka bangsa-bangsa,jaji putus asa laut ngen gelombang neh. 26ra daeh
nyo da mejep pajah neh teru ngen nai harapan da mesu semu dunia.sebab kekuwet rengit ra begucang.27ngen
daen entebek putra manusia meneng mesu remang ngen gela kekuwet ngen kemulian neh. 28tapi wetu keyuh yae
mulai terejadi,mijong,ngen deket baak emu,sebab da bebas ra sinek.29Yesus ngumong ngejung daen
perupama,"tebek lah betang ara,ngen gela betang da bukuan. 30wetu timpo tulom,emu ra ntebek lega ra sinek. 
31remu yae lah,wetu emu ntebek hal yae terejadi,puwan kah emu kerajaan Allah jeh sinek."32menau neh,eku
ngumong ngejung emu,generasi tai kayau neh ra belalu,sampei gela keyuh da ra terejadi. 33rengit ngen bumai ra
berelalau,tapi da kuwen eku kayau neh ra berelalau.34tapi nawes lah dep emu ngen dedep,sehinga emu kayau
berubi lagi,mebeng,ngen kuwater mudip.kahena da enu taii ra meneng tiba-tiba. 35remu perangkap,kahena yae
ra meneng semu nyo da antong selurauh dunia.36tapi waspada setiap wetu,bedoa lah supaya emu jaji kuwet ngen
ruwah mesu keyuh da ra terejadi,agar depun mijong jewi putra manusia."37jadi nira enu yae ngaje antong Bait
Allah ngen bengarum yae ruwah,ngen bengrum antong bubung Zaitun. 38semua gela nyo meneng berupagi
ngkeping yae,antong Bait Allah.

Chapter 22

1Perayaan ruti kayae beragi da senebut paskah, jeh senek. 2gela imam kepala ngen gela ahli taurat ngumong
remunih daen nce'en ngebes Yesus, kerena daen teru ngen nyo kepa.3sitat pengaroh Yudas Iskariot, salah satau
mesu seme'eng duweh murid. 4Yudas bu'u beruning ngen ngen gela imam kepala ngen kepala pasukan tentang
remunih yae nce'en nyerah Yesus ngejung daen.5daen senang, ngen setuju tengai mugant duwet ngejung neh. 
6yae setuju ngen ngege kesempatan tengai nyerah Yesus ngejung daen tanpa dong puat nyo kepa.7enu ruti kayae
beragi jeh tiba, wetu nak Domba Paskah arus dong keruban. 8Yesus meda Petrus ngen Yohanes, kuan neh, "bu'u
ngen seniap mah tengai kita perjamuan Paskah, sehingga kita nce'en ma'an neh." 9daen mesik ngejung neh,
"wepih kah emi nyiap neh?"10yae nyaut daen, "kapik, wetu emu jeh meret kota, emu ra bedepun ngen nyo dari
ngeban payat pi'it, tajah mah yae ngejung wa remin da beret neh. 11ngen nangen mah ngejung tuan remin yae,
'guru mesik ngejung emu, "wepih kah ruangan, antong emi ra ma'an Paskah ngen gela murid ku?"12yae ra
ngangen ngejung emu sebuah ruangan semu da ba'as ngen lengkap. tunah mah persiapan waih." 13maka daen
bu'u ngen ntepun segela keyuh remu da jeh tenanen neh ngejung daen. mes yae daen nyiap pemaket Paskah.
14wetu saat neh tiba , yae ngurau ngen gela rasul. 15lalau yae nyena ngejung daen, "eku meru ira ra ma'an Paskah
tai ngen emu sebayuh masa penderitaan ku. 16kerena eku nyena ngejung emu, eku kayae ra ma'an lagai, sampei
kerajaan Allah dong genenap."17lalau Yesus ngemit cawat, ngen jeh mes yae ngucap syukur, yae nyena, "temit tai,
ngen benagi wa antara emu. 18kerena yae eku nyena ngejung emu, eku kayae ra nye'ep asel betak anggur lagai,
sampei kerajaan Allah meneng."19mes yae, yae ngemit ruti, ngen ngucap syukur, lalau ngutah-ngutah neh ngen
magai ngejung daen, samel nyena, "tai mah tibau ku da senerah dedeng emu. lakukan tai jaji peringatan tentang
akan eku." 20yae ngemit cawat ngen cara da samah jeh mes ma'an bengarep, lalau nyena, "cawat tai mah
perjanjian bauh wa deya Ku, da nancur dedeng emu.21tapi tebek lah. nyo da mengkhianati eku deh besamah ngen
eku wa mija tai. 22kerena Nak Manusia memang ra senerah . tetapi celaka mah nyo da saga neh mengkhianati
eku!" 23ngen daen mulai mesik wa antara daen senirai, esih kah mesu antara daen da ra melakukan tai.24lalau
timpo mah gai peneruh wa antara daen tentang esih da ba'as. 25yae nyena ngejung daen, "gela raja bangsa beken
Yahudi mpu kekuasaan atas daen ngen gela nyo da mpu wewenang atas daen da senebut penguasa da dong
ngerumet.26tapi emu ba mah belaku remu yai, sebalik neh, esih kah da ba'as wa antara emu arus neh jaji remu da
icek. ngen miar nyo da paling peting jaji remu nyo da ngelayat. 27jaji esih da lebih ba'as, nyo da ngurau wa mija
atau da ngelayat? beken kah nyo da ngurau wa mija ma'an yae? namun eku deh wa antara emu sebagei salah
satau da ngelayat.28tapi emu mah gela nyo da mela ngen eku wa pencobaan. 29eku mugant ngejung emu sebuah
kerajaan, bahkan remu Bapaku jeh mugant kerajaan ngejung eku, 30remu yae hal neh emu ra ma'an ngen nye'ep
nai mija wa kerajaan eku. ngen emu ra ngurau wa semu takhta tengai ngehakim keseme'eng duweh suku Israel.
31Simon, Simon, waspada mah, sitat ra neyap emu, yae ira misah emu remu ganum. 32tapi eku jeh bedoa tengai
emu, supaya iman mu kayae luntur. namun jika iman mu luntur jagae mah sadar balik, kenuwat lah gela
saudara emu."33"Petrus nyena ngejung neh, "Tempa, eku siap tengai bu'u ngen emu baik ngejung penjara ngen
kebes." 34Yesus nyaut, "eku nyena ngejung emu, Petrus, enu tai siyo kayae ra ngkuko, sebayuh emu nyangkal eku
taruh kali bawa emu ngenel eku."35lalau Yesus nyena ngejung daen, "wetu eku ngutus emu tanpa ngebat duwet,
bekel, atau, sepatu, enih kah emu kurak keyuh?" ngen daen nyaut, "nyek." 36lalau yae nyena ngejung daen, "tapi
titai, nyo da mpu tas, kedep neh yae ngebat neh ngen bekel gai. nyo da nyek pedak arus nyua jubah neh ngen
mirah neh.37kerena eku nyena ngejung emu, enih da tetulis tentang eku arus dong genenap, 'ngen yae dong
nanggap sebagei salah satau penjahat.' semua da tetulis tentang eku deng dong genenap." 38lalau daen nyena.
"Tempa, tebek! tai duweh pedak. "ngen yae nyena ngejung daen, "jeh cukup."39jeh mes ma'an bengarep, Yesus
bu'u, ngejung deren Zaitun, remu da anal eh ngelakukan neh, ngen gela murid neh ngajah neh. 40wetu daen tos,
yae nyena ngejung daen, bedoa mah meda emu kayae meret ngejung wa pencobaan."41lalau yae bu'u kira-kira
sebabek batuh kejo'o neh ngen yae belutut ngen bedoa, 42ngangen. "Mang, jika emu bekenen, temit mah cawat tai
mesu eku. namun mes yae beken lah kehendak eku da terejadi, tetapi kehendak emu da terejadi."43mes yae
maleket mesu seruga mpaya dep neh ngejung yae, nguat neh. 44Yesus meru neh menderita, yae bedoa lebih
sunguh-sunguh, ngen das neh jaji remu gela titek deya da ba'as remu wa tunauh tana.45wetu yae ko'ot bedoa, yae
meneng ngejung gela murid neh, ngen ntepun daen deng be'es kerena kelumah daen, 46ngen mesik ngejung daen,
"menih emu be'es? meket ngen bedoa mah, meda emu kayae meret ngejung wa pencobaan."47sementara yae legai
nyena, mayan mah, nyo kepa muncul, ngen Yudas, salah satau mesu seme'eng duweh murid neh, mimpik daen.
yae meneng nyesek ngejung Yesus tengai nyunok neh, 48tetapi Yesus nyena ngejung neh, "Yudas, enih kah emu
mengkhianati Nak Manusia ngen nyunok neh?"49wetu gela nyo da wa bingaih Yesus ntebek enih da terejadi, daen
nyena, "Tempa, arus kah kita nyerak ngen pedak?" 50mes yae salah satau mesu daen nyerak hamba imam ba'as,

ngen ngkepeng kepik ntauh neh. 51Yesus nyena, "jeh, sede," lalau yae megek kepik nyo yae ngen mpaguh neh.
52Yesus nyena ngejung gela imam kepala, ngejung gela perwira bait Allah, sereta gela nyetu'uh da menentang neh,
"enih kah kine meneng remu nekep perampok, sehingga meneng ngen pedak ngen pentung? 53tiap enu eku
besamah ngen emu wa bait Allah, emu kayae nekep eku. tapi tai mah wetu dedeng emu, ngen penguasa
pete."54Yesus dong dakep, lalau daen ngebat Yesus, ngejung wa remin imam ba'as. tapi petrus ngajah mesu jo'o. 
55jeh mes daen ncait pui wa tengah-tengah halaman ngen ngurau samah-samah, Petrus gai ngurau wa antara
daen.56nyo hamba dayung ntebek Petrus deng yae ngurau wa bingaih pui, ngen ntebek ngejung arah Petrus ngen
nyena, "nyo tai gai besamah-samah ngen neh." 57tapi Petrus nyangkal, samel nyena, "eku kayae kenel yae." 58jeh
mes kuduh saat mes yae nyo beken ntebek yae ngen nyena, "emu gai salah satau mesu daen." tetapi Petrus
nyena, "beken eku nyo neh."59kira-kira jeh mes nai jap nyo dari beken betengeh ngen nyena, "sunguh, nyo tai gai
ngen neh, kerena yae se nyo Galilea." 60tetapi Petrus nyena, "kayae, eku nyek mpuat enih da senena mu." ngen
sementara yae nyena, jagae mah siyo ngkuko.61Yesus nyiraik, lalau ntebek Petrus. ngen Petrus ngingat firman
Tempa, wetu yae nyena ngejung neh, "sebayuh siyo ngkuko wa enu tai emu jeh nyangkal eku taruh kali." 62lalau
yae bu'u ngejung sepa, Petrus nengaih ngen wak da meru sedih.63mes yae nyo dari da nyaga Yesus ngulok yae
ngen pelapah neh. 64jeh mes daen nutu beteh Yesus, daen mesik ngejung neh, kuan daen, "cuba tenebak, esih kah
da pelapah emu?" 65daen ngumong aii hal da nentang neh, samel menghujat neh.66jes mes nira enu, gela nyetu'uh
begumpul, baik gela imam kepala gai gela ahli taurat. daen ngebat Yesus ngejung Mahkama Agama, 67ngen nyena,
"jika emu se Kristus, nangen ngejung emi." tapi yae nyena ngejung daen, "jika eku ngangen neh ngejung emu,
emu kayae ra pecaya, 68ngen jika eku mesik ngejung emu, emu kayae ra nyaut.69tapi mulai titai, Nak Manusia ra
ngurau wa sebelah ntauh Allah da Maha Kuasa." 70daen semua nyena, "kalau remuyae enih kah emu se Nak
Allah?" ngen Yesus nyena ngejung daen, "emu senirai mah da ngangen neh." 71daen nyena, "menih kita mege
merelu saksi? kita semua jeh ngkepik mesu beba neh senirai."

Chapter 23

1Lalau seluruh sidang daen meket ngen ngebat Yesus ngadap Pilatus. 2daen mulai nuduh neh, kuan daen, "emu
ntepun nyo tai nyeset bangsa emi, kejamen mayar pajak ngejung kaisar ngen ngangen bawa yae senirai se
Kristus, nyo raja."3Pilatus mesik ngejung neh, kuan neh, "enih kah emu raja nyo Yahudi?" ngen Yesus nyaut neh
kuan neh "emu ngangen neh." 4Pilatus nyena ngejung gela imam kepal ngen nyo kepa, "nyek ku ntepun keseset
wa nyo tai." 5tetapi daen meksa, ngen ngangen, "yae ngasut rakyat ngen ajar neh wa seluruh Yudea, mulai mesu
Galilea sampei ngejung antong tai."6wetu Pilatus ngkepik yae, yae mesik enih kah nyo yae nyo Galilea. 7wetu yae
ntepun bawa yae ngenei wa sega pemerintah Herodes, yae ngirim Yesus ngejung Herodes, da Herodes senirai
ngenei wa Yerusalem wa enu-enu yae.8wetu Herodes ntebek Yesus, yae meru senang, kerena jeh tuwei yae ra
ntebek neh. yae jeh ngkepik tentang neh ngen yae ngarap ra ntebek kuduh keajaiban da tunah neh. 9Herodes
ngaju aii pertanyaan ngejung Yesus, tetapi Yesus kayae nyaut enih-enih. 10gela imam kepala ngen gela ahli taurat
mijong, ngen keres nuduh neh.11Herodes ngen pasukan ngehina Yesus, ngen ngulok neh, ngen ngkesek pakei da
paguh ngejung neh, lalau ngirim Yesus balik ngejung Pilatus. 12Herodes ngen Pilatus jaji kawel nai ngen da beken
wa enu yae (sebayuh daen perenah bemusuh).13Pilatus mes yae ngumpul gela imam da baas ngen gela penguasa
ngen gela nyo kepa, 14ngen nyena ngejung daen, "daen ngeban nyo da remu yae tengi nentu nyo da sesat,ngen
ntebek,eku daeh ku mesik ngejung yae,tapi nyek eku nepun kesalah yae remu da tenuduh kine ngejung dep neh.
15kayau,Herodes pun kayau,sebab yae ngirim Yesus ngejung emai,ngen tebek lah,nyek kesalah yae sampei kine
mugan kaum da kebes ngejung yae. 16eku ra ngukaum yae,mes yae pelepas neh." 17{salinan da kuno pengagan
Luk.23:17, "titai Pilatus wajib pelepas nyo Yahudi da wetu enu raya yae." }18tetapi daen megat samah-samah,
nyena, "kenebes mah nyo tai, ngen pelepes Barabas dedeng emi!" 19Barabas se mah nyo dari da jeh peberet
ngejung wa penjara kerena sebuah pemberontakan wa kota ngen kerena pembunuhan.20Pilatus ngumong lagai
ngejung daen, kerena yae ra ngelepes Yesus. 21Tapi daen megat, ngen ngangen, "senalib yae, senalib yae." 22yae
nyena ngejung daen da ketaruh kali neh, "menih? kejahatan enih da jeh tunah nyo tai? eku kayae ntepun
kesalahan enih pun wa nyo tai da layak dedeng neh tengai dong nukaum kebes. oleh kerena yae jeh mes nyipet
neh, eku ra mbebas neh."23tetapi daen mela maksa ngen suara deres, ngen nuntut neh meda nyalib neh. ngen
suara daen ngeyaket Pilatus. 24jaji Pilatus mutus neh tengai mugat tuntutan daen. 25Pilatus pelepes nai rang nyo da
pinta daen da jeh peberet wa penjara kerena kerusuhan ngen pembunuhan. ngen yae nyerah Yesus remu kemau
nyo kepa yae.26wetu daen ngebat neh bu'u, daen nahan nyo da begenen Simon mesu Kirena, ngen daen ngasat
salib wa nyo yae meda ngebat neh, lalau ngajah Yesus.27aii kerumu gela nyo, wa antara neh deh gai dayung da
berduka ngen berkabung kerena yae, da ngajah neh. 28tapi Yesus nyiraik ngejung daen, sereta nyena, "gela
dayung Yerusalem, ba mah emu nengaih eku, tetapi newang mah dep mu senirai ngen gela nak mu.29tebek mah,
gela enu neh ra meneng wa pih daen ra nyena, "senang mah dayung manul ngen rahim da kayae mengandung,
sereta susong neh da kayae neh pesusong." 30mes yae daen ra mulai nyena ngejung gela gunung, "rurauh mah
ngejung emi, ngen ngejung gela bukit, kumaut mah emi. 31kerena jika daen melakukan gela hal tai wetu betak
ijeu, enih da ra terejadi bila betak jaji bedae?"32gela dari beken, duweh penjahat, da tebat bu,u ngen Yesus tengai
ra nukup kebes.33wetu daen sampei wa antong da begenen Tengkorak, daen nyalib neh ngen penjahat yae, nai wa
sebelah ntauh neh ngen da beken wa sebelah mait neh. 34Yesus nyena, "Mang, namput mah daen, kerena daen
nyek mpuat enih da deng daen perebuat." ngen daen metat ngen nedeng keyuh tengai neh.35nyo kepa mijong
ntebek yae, sementara gela penguasa gai ngulok neh, kuan neh, "yae nyelamet nyo beken. kedep neh yae
nyelamet dep neh senirai, jika yae se Kristus Tempa, da tepilaih."36gela prejurit gai ngulok neh, nyesek yae, mugat
cuka ngejung neh, 37ngen nyena, "jika emu se raja nyo Yahudi, selamet mah dep mu senirai." 38deh gai tana wa
semu neh, "tai mah raja nyo Yahudi."39salah satau penjahat da senalib, menghina neh, ngen nyena, "beken kah
emu Kristus? selamet mah dep mu ngen emi." 40tetapi da beken nyaut, negur yae samel nyena, "enih kah emu
kayae teru Tempa, kerena emu ngenei wa sega hukuman da samah? 41kita memang layak wetai, kerena kita layak
nerima ganjaran tai sesuai ngen perbuatan kita. tapi nyo tai kayae melakukan nai pun kesesat."42ngen yae namah
neh, "Yesus, ninget mah eku wetu emu meneng sebagei raja." 43Yesus nyena ngejung neh, "sunguh neh eku nyena
ngejung emu, enu tai emu ra ngen eku wa seruga."44wetu yae kira-kira sekitar nira' enu, lalau pete ngkumut
seluruh tana yae sampei jam taruh lamat enu. 45cahaya beteh enu kayae mancar. mes yae tabir Bait Suci tebelah
wa teda sampei wa sega.46samel nengaih ngen suara nyaring, Yesus nyena, "Mang, ngejung wa tengan emu eku
nyerah nyawa ku." jeh mes nyena remuyae, lalau yae kebes. 47wetu kepala pasukan ntebek enih da terejadi, yae
memuliakan Allah, kuan neh, "sesunguh neh nyo tai se nyo da mene."48wetu semua nyo kepa da meneng samah-
samah tengai nyeksi kejadian da terejadi, daen balik merik samel nipa' isuk daen. 49tapi semua da ngenel neh,
ngen dayung da ngajah neh mesu Galilea, mijong wa kejo'o ngen nyeksi semua hal tai.50se mah nyo dari da

begenen Yusuf, bagian mesu anggota dewan, nyo da paguh ngen mene 51yae kayae setuju ngen keputusan ngen
tindakan daen, yae mesu Arimatea, sebuah kota Yahudi, da deng ngejung kerajaan Allah.52nyo tai, nyesek Pilatus,
tengai minta mayat Yesus. 53yae mpinga neh, ngen mungkus neh ngen kaik linen alus, ngen pegure neh wa
sebuah makam da keneraih wa uwa deren batuh, wepih nyek kela deh da kenubur weit.54enu yae se mah enu
persiapan ngen Mingu hamper mulai. 55gela dayung, da meneng ngen Yesus mesu Galilea, ngajah ngen daen
ntebek kubur yae ngen remunih mayat Yesus dong pegure. 56lalau daen balik, ngen nyiap gela rempah ngen
salap. mes yae wa enu Mingu daen istirahat menurut da tenentu hukum Taurat.

Chapter 24

1wetu subuh wa enu peretama mingu yae, daen meneng ngejung kubur, ngebat gela rempah da jeh seniap daen. 
2daen ntepun batuh batuh yae jeh begulik mesu kubur yae. 3daen meret ngejung uwa, tetapi nyek ntepun mayat
Tempa Yesus.4wetu yae, wetu daen deng bingung tentang hal tai, tiba-tiba, duweh rang mijong senek daen ngen
jubah da bekileu. 5wetu gela dayung yae teru ngen mubat ngejung tana, daen nyena ngejung dayung yae, "menih
emu ngege da mudip wa antara nyo kebes?"6yae nyek neh antong terun tai,yae jeh mangkit!ninget lah yae nyena
ngejung emu wetu yae ngenei antong Galelia, 7nyena tentank nak manusia aru senerah ngekung nyo-nyo bedusa
ngen da senalip,ngen da enu ketaruh,mangkit lagai."8gela dayung ninget neh sena yae neh, 9ngen balik mesu
kubu ngen ngerita segela hal yae ngejung kesebelas murid dep neh ngen nyo da bukun. 10Maria
Magdalena,Yohana,Maria yang Yakobus, ngen gela nyedayung da bukaun ngelapo hal-hal tai ngejung rasul.11tapi
gela mong yae nyek guna bagi gela rasul,ngen kayau pecaya ngen gela dayung-dayung yae. 12tapi Petrus
bangkit,ngen beraseng ngejung kubu,lalau yae muban ntebek ngejung ewa,yae ntok neh ntebek kain lenan.
Petrus mes yae mering ngejung remin,mesik-mesik nih da terejadi.13tebek lah,duweh rang mesu daen buu
ngejung desa da genen Emanus,da enam puru mil mesu Yerusalem. 14daen ngenei nai-nai tentank keyuh da
terejadi.15da wetu yae,daen mesik pendapet nai-nai besamah,Yesus nyinek ngen bejalan besamah daen. 16Tapi
beteh daen silap ngenel yae.17Yesus mesik ngejung daen, "nih da senena kine duweh wetu kine bejalan?" daen
mijong terun yae salu. 18nyo da mesu daen,genen neh Kleopas,saut yae, "enih kah emu salah satu nyo
Yerusalem,da mpuan hal-hal da terejadi enu tai?"19Yesus nyena ngejung daen, "hal nih kah taii?" daen nyaut, "hal-
hal tentank Yesus nyo Nazaret,yae lah Nabi,bekuasa ewa kelaku ngen sena da jewi Allah ngen gela nyo. 20ngen
gela imam-imam da baas ngen gela penguasa nyerah yah meda neh kaum kebes ngen senalip.21padahal ngemai
emi berarap bawa yae mah ra mbebas Israel. Ya, ngen sementara yae, titai enu ketaruh sejak gela hal tai jeh
belalau.22tapi gai, beberapa nyo dayung mesu kalangan emi jeh mela' emi, da jeh bu'u ngejung kubur wetu
berepagi yae. 23wetu daen nyek ntepun mayat neh, daen meneng, ngangen bawa daen gai jeh ntebek keyuh mesu
gela malekat da ngangen bawa yae jeh mudip. 24deh nyo ngen emi jeh bu'u ngejung kubur yae, ngen ntepun remu
da jeh tenanen gela dayung yae. tetapi daen nyek ntebek yae."25Yesus nyena ngejung daen, "hai nyo budo ngen
lamat wak neh tengai pecaya ngejung enih da jeh dong nubuat gela nabi! 26enih kah kayae perelu bagi Kristus
tengai menderita akan hal tai, ngen meret ngejung wa kemuliaan neh? 27mulai mesu Musa ngen sampei gela nabi,
Yesus njelas neh ngejung daen gela hal da berhubungan ngen dep neh uwa seluruh Kitab Suci.28wetu daen nyesek
ngejung desa yae ngejung pih daen ra bu'u, Yesus bertindak seolah-olah yae ra pejirus penyalat. 29tapi daen
maksa yae, ngangen, "ngenei mah ngen emi, kerena enu jeh ra bengarep ngen enu ra pete." maka Yesus ngenei
ngen daen.30wetu yae, wetu yae ngurau ngen daen ra ma'an, yae ngemit ruti yae, mereket neh, ngen ngutah neh,
yae mugat neh ngejung daen. 31mes yae beteh daen tebuka, ngen daen pun ngenel yae, ngen yae bagat mesu
pengrejeh daen. 32daen ngumong nai ngen da beken, "beken kah teng kita membara uwa dep kita, wetu yae
ngumong ngejung kita wa jerat, wetu yae muka bagi kita Kitab Suci?"33daen meket wetu yae, ngen balik ngejung
Yerusalem. daen ntepun seme'eng nai murid begumpul besamah, ngen gela nyo da ngen daen, 34ngangen,
"sesunguh neh Tempa jeh meket, ngen jeh mpaya dep neh ngejung Simon." 35lalau daen cerita gela hal da terejadi
wa jerat, ngen remunih Yesus mpaya dep ngejung daen wetu yae ngutah-ngutah ruti.36wetu daen ngumong hal
tai, Yesus mujong wa teda-teda daen, ngen nyena ngejung daen, "Damai sejahtera dedeng emu." 37namun daen
meru teru, ngen ngira bawa daen ntebek muat.38Yesus nyena ngejung daen, "menih kine gelisah? menih muncul
keraguan wa teng mu? 39tebek mah tengan ku ngen keja ku, bawa tai mah eku senirai. dadam mah eku ngen
tebek mah. kerena muat nyek dagik ngen turak, remu da emu tebek wa eku." 40wetu yae ngangen tai, yae mpaya
ngejung daen tengan ngen keja neh.41sementara daen mege kayae pecaya ngen sukacita, ngen takjub, Yesus
nyena ngejung daen, "enih kah kine deh keyuh da ra na'an?" 42daen mugat nai kepeng lebus da jeh mes nene' neh.
43Yesus ngemit neh, ngen ma'an neh wa adap daen.44yae nyena ngejung daen, "wetu eku besamah emu, eku nyena
ngejung emu bawa semua da tetulis wa hukum Musa ngen gela ngen Mazmur arus dong genenap."45lalau yae
muka pikiran daen, supaya daen nce'en ngereti Kitab Suci. 46yae nyena ngejung daen, "mes yae, deh tetulis, bawa
Kristus arus menderita, ngen meket agai mesu antara nyo kebes wa enu da ketaruh. 47ngen pertobatan ngen
pengamput dusa arus nangen wa genen neh ngejung segela bangsa, mulai mesu Yerusalem.48emu mah saksi
mesu semua hal tai. 49tebek mah, eku ngutus jangai MangKu atas kine. tapi tungu wa kota yae, sampei emu
lengkep ngen kuasa mesu antong datuh."50mes yae Yesus ngebat daen sampei daen nyesek Betania. yae ngeket
tengan neh, ngen mereket daen. 51wetu yae, wetu yae mereket daen, yae ntegat daen ngen terengket ngejung
seruga.52lalalu daen nyemah yae, ngen balik ngejung Yerusalem ngen sukacita. 53daen selalu wa Bait Allah,
memuliakan Allah.

Ephesians

Chapter 1

1Mesu paulus, rasul Yesus Kristus mesu kehendak Allah. ngejung nyo-nyo kudus da antong Efesus, nyo-nyo
beriman Yesus Kristus. 2Anugrah ngen damai sejahtera bagai emu mesu Allah, mang kita, ngen Tempa Yesus
Kristus.3Tepuji Allah ngen mang mesu Tempa kita yesus Kristus, da mereket kita wa Kristus ngen bereket rohani
da antong serugawi. 4meda yae milaih kita jaji kudus ngen kayau da tebek da jewi-neh. wa kasih,5Yae da netap
kita mesu mila'a ngen tengi da deket jaji nak-nak ngelalu Yesus Kristus ngen kehendak-neh.6 Yae ngunah da
penuji kemulian anugrah-neh, da karunia-neh ngen peda-peda ngejung kita wa nak neh da kenaseh.7Wa yae, kita
nepun penebus ngelalau deya'a-neh, saet pengampaun mesu da seset ngen kekaya anugrah-neh,8 ngen Allah
metan ngejung kita wa segala hikmat ngen ngreti.9Yae ngangen ngejung kita resia kehendak-neh ngen bemesut
paguh da wa rencana Kristus,10 Da ra nyalan wetu da puno tutos tengi nyini keyuh da wa Kristus, da daeh antong
seruga ngen da wa dunia.11Wa Kristus, kita da ra jaji dedeng mesu waris ngen da tenetap mesu mila sesuai ngen
rencana-neh, da ngreja segela keyuh da wa kehendak-neh12 meda kita da tait ngenteng wang ngejung Kristus da
ra jaji puji-pujian ngen kemulian-neh.13wa yae, emu meda, mes ngkepimg firman da mene, saet Injil da selamat
emu, ngen pecaya ngejung neh, da meteraineh ngen Roh Kudus da jenaji neh. 14Roh Kudus saet jaminan mesu
waris kita, sampei penebus jaji mesu daen da jaji dedeng mpu Allah ngen dedep--dedeng kemulian-neh.15mesu
sebab yae, mesu eku ngkeping tentank iman emu wa Tempa Yesus ngen kasih emu ngejung gela nyo kudus,16 eku
nyek renti-renti ngucap syukur tengi emu eku nginget emu wa doa-doa eku.17eku bedoa meda Allah mesu Tempa
kita, Kristus Yesus, mang mesu kemulian, mugan roh hikmat ngen mene wa pempuan ra yae. eku bedoa meda
beteh te'eng emu da 18tenerang sehingga emu nepun reti pengarap da teranak wa taba-neh, kekaya da teranak wa
waris-neh da mulia bagai nyo-nyo kudus,19ngen kekuwet da ba'as da kayau terukur bagai kita da pecaya, da
remunih da tenuju da meru ba'as kekuwet-neh.20 da meru ba'as kekuwet-neh ta'i ya nuju wetu yae mangkit
Kristus mesu antaha nyo kebes ngen dukung yae da sebelah ntau'uh-neh da antong surgawi, ngen da meru jo'oo
mesu pengatu,kekuasa,kekuwet,perintah, 21ngen lebaih datuh mesu gela genen da daeh, bukun mesu da titai,
ngen mesu masa da meneng ta'i.22yae mampau mesu segela keyuh da ribo keja-neh ngen miyer dep-neh jaji
kepala semu segela keyuh bagai jemaat, 23saet tibu-neh, terun pih da penuno-neh mesu segala neh.

Chapter 2

1ngemi, emu kebes wa keseset ngen dusa-dusa emu, 2remunih da wetu yae emu bejalan ngajah jeran dunia,
ngajah penguasa kerajaan ma'uu, roh da titai kereja mesu antaha nak-nak da kayau taat. 3da antaha daen, kita
juguh tait mudip wa nafsu dagaing kita, ntemek wang dagaing ngen pemike kita. kita mesu mila'a nak-nak
duraka, samah remu manusia da bukun.4ra menih, Allah, da kaya ngen kepaguh kasih ngen kahena kasih-neh da
ba'as yae paguh ngen kita,5 bahneh wetu kita kebes wa keseset kita, yae ngkudip kita besamah ngen kristus--
mesu anugerah emu da selamat neh--, 6ngen yae mangkit kita ngen yae ndukung kita besamah ngen yae da
antong surgawi wa Yesus kristus, 7meda mesu masa da ra meneng, yae niju kekaya anugerah-neh da nuku'u wa
kepaguh-neh ngejung kita wa Yesus kristus.8sebab, mesu anugerah emu da selamat ngelalau iman ngen ta'i
bukun mesu dep emu dedep, mesu karunia Allah,9 bukun mesu asel usaha emu, meda na'i pun nyo da sumong. 
10kita ta'i da tunah Allah, da tunah wa Yesus kristus tengi ngunah kereja paguh da nyiap Allah sebayuh neh meda
kita nce'en mudip da wa neh.11kahena yae, ninget lah bawa emu tait lahir sebagei nyo kafir, da senebut''nyo
kayau besunet'', mesu daen da nyebut dep sebagei''nyo besunet'', saet sunet da ngelaku da tibu mesu tengen
manusia. 12ninget lah saat ta'i emu mudip tanpa kristus, tepisah mesu warga Israel da jenaji neh, kayau dedeng
pengarap ngen tanpa Allah wa dunia ta'i.13remunih,titai, wa Yesus kristus, emu da ta'it ma jo'oo da teban jaji sinek
mesu deya'a kristus.14 sebab, yae dedep saet damai sejahtera kita da ngunah kudeweh belah pihak jaji na'i ngen
da ngancu timok da be'ek da misah neh, 15ngen ngapus da be'ek wa dagaing-neh, saet kaum Taurat da berisi
perintah ngen da tetap da wa dep-neh yae ngunah keduweh jaji na'i manusia bauh, sehingga tejadai perdamaian,
16 ngen mendamai keduweh neh ngen Allah wa na'i tibu ngelalau salib, sehingga ngebes kebe'ek.17yae meneng
ngen ngrita damai sejahtera ngejung emu da jo'oo ngen damai sejahtera ngejung daen da sinek. 18sebab, ngelalau
yae, kedih durang mpu jeran meret ngejung mang wa na'i roh.19jaji, emu bukun nyp-nyo asing ngen pemeneng,
tapi samah ngen warga nyo-nyo kudus ngen anggota-anggota keloroga Allah, 20da deket mesu semu dasar gela
rasul.21 wa kristus, selurauh gela remin da tengi na'i ngen ba'as jaji Bait Suci wa Tempa. 22wa yae, emu pun da
deket besamah jaji antong Allah wa Roh.

Chapter 3

1tengi alasan ta'i lah, eku, paulus, da penjara kahena Yesus kristus demi emu, nyo-nyo kafir. 2emu pasti ngkeping
tentank tuges penatalayanan anugerah Allah da mugan ngejung tengi emu,3bawa ngen pernyataan, resia yae
ngangen ngejung eku remu da ra tenulis secara singket sebayuh neh. 4saat maca ta'i, emu nce'en maham reti eku
ngenai resia kristus, 5da kayau ngangen ngejung nyo-nyo mesu generasi da bukun, tapi da titai da nyata neh
ngejung gela rasul ngen gela nabi-neh da kudus ngen Roh kudus.6resia yae sen ngelalau Injil nyo-nyo kafir jaji
samah ahli waris, samah nggota mesu na'i tibu, ngen samah-samah ngemit dedeng mesu jangi wa Yesus kristus.7

eku jaji pelayen Injil sesuai ngen karunia mesu anugerah Allah,da gan neh ngejung eku menurut kereja kuasa-
neh.8ngejung eku, da m'aa neh budo da antaha gela nyo kudus, anugerah ta'i da gan tengi ngrita ngejung nyo-nyo
kafir kekaya kristus kayau depun da senelam, 9ngen ngeban terang ngejung setiap nyo tentank resia da suk'aa
selama beabad-abad wa Allah, da ngunah segela keyuh.10ngen remunih, ngelalau jemaat, bemacam hikmat Allah
titai ngangen ngejung gela perintah ngen penguasa da antong surgawi. 11ta'i sesuai ngen rencana kekel da tengi
wa Yesus kristus,Tempa kita,12da wa yae, kita nepun kepegan ngen jeran murut ngejung Allah ngen yaken
kesetiaan kristus.13 kahena yae, eku minta ngejung emu meda emu b'aa putus asa ntebek derita da antong eku
demi emu. derita yae sen kemuliaan emu.14tengi alasan ta'i lah, eku gurau da jewi mang. 15mesu saet lah, keluarga
da antong seruga ngen da antong dunia ngemit genen neh. 16eku bedoa meda neh sesuai kekaya ngen kemuliaan-
neh, yae berkenan mugan ngejung emu kekuwet da wa batin emu, ngen kuasa mesu Roh-neh,17mesu Kristus
berkenan wa te'eng emu memlalau iman ngen berewet da wa kasih, 18ngen meda emu besamah gela nyo Kudus
mpuwan ngen maham keba'as neh, ngen emuh, ngen ngenei, ngen da wa kasih Kristus. 19ngen da remunih, emu
depun ngenel kasih Kristus da ngampe'e pempuwan meda emu da penuno Allah.20dedeng yae, da sangup ngunah
da lebaih a'ii mesu semua da pinta ngen pemike'e, sesuai ngen kuasa da kereja antong kita. 21dedeng saet lah
kemuliaan da wa jemaat ngen da wa Yesus Kristus dedeng generasi sampei selama-lama neh. Amin.

Chapter 4

1mesu kahena yae, eku, nyo da penjara sagah Tempa, nunyul emu tengi mudip sesuai ngen pengaba da depun
emu. 2ngen paguh te'eng ngen lemut wang, ngen sabe'e, sangup nangong kesalah wa kasih, 3berusaha lah sekuwet
tenaga tengi nyini'i Roh wa kebet damai sejahtera.4ntok na'i tibu ngen na'i Roh, samah ngen hal wetu emu da
taba'a ngen mesu pengaba'a emu, na'i Tempa,5 na'i iman, ngen na'i peremani, 6na'i Allah ngen mang mesu segela,
da semu jiguh, ngelalau semua neh, ngan wa semua neh.7ra menih, ngejung kita emua da gan sesuai Karunia
Kristus. 8saet lah sebab neh, da kuwen, " wetu yae nyuma ngejung antong da datuh, yae nyo-nyo da bederuh,
ngen mugan karunia ngejung manusia."9Wetu da kuwen neh, " yae nyuma," bukun neh yae da bereti da ra minga
ngejung ribo dunia?10 yae, da minga, yae sen da nyuma lebaih datuh mesu gela rengit meda yae ngege segela
keyuh.11saen da mugan neh, paguh rasul-rasul, nabi-nabi, ngrita Injil, gembala-gembala, ngen pengaje-pengaje, 
12tengi ngelengkap nyo-nyo kudus da wa pelayen ngen ngunah tibu Kristus, 13sampei kita jiguh ngreti da na'i iman
ngen mpuwan nak Allah, saen manusia da jeh ba'as14Ngen da remunih, kita bukun lagai nak-nak da genule ngen
teban geti gaih ngen da nemui ma'uu pengaje, ngen da mesu tipu daya manusia, mesu da pantes neh nipu ngen
ngule. 15sebalik neh, nyena da mune wa kasih, kita ba'as mesu segela hal ngejung yae, ngen kepala, sen Kristus. 
16Mesu dep- neh selurauh tibu besusun ngen da jabet besamah jaji na'i sendi. meda na'i-na'i ngunah dedeng neh,
tibu neh meki ba'as mampau neh ngunah dep neh ngen dedep wa kasih.17Kahena yae, eku nyena ngen neges wa
Tempa, ba'a sampei emu mudip remu nyo da kayau pecaya, da mudip sia-sia.18 da pecaya jaji putu nhen bepisah
mesu pemudip Allah kahena daen budo ngen keres te'eng. 19wang daen jaji taje'e meda daen ngejung hawa nafsu
tengi ngelaku hal da be'ek ngen serakah.20Ra menih, bukun mengi cara yae emu belaje tentank Kristus. 21seandai
emu ngkeping tentank yae ngen belaje da wa yae, da remumih kemunu da daeh antong Yesus,22 betan lah dep
emu mesu pemudip da ngemi, da puno sagah hawa nafsu da nipu.23bepike lah mengi roh da paguh.24 kudong lah
manusia da ba'uh, da tunah mesu rupa Allah da wa pengadel ngen kekudusan da sejati.25da mesu yae, ngen
metan da pemula, jalan boh kita ngumong da paguh tentank da munu kahena kita samah-samah na'i tibu.26 ba'a
deruh ngen ba'a ngunah dusa. ba'a emu deruh meda beteh enu rentem antong emu. 27ba'a mugan antong ngejung
sitan.28Nyo da negku, ba'a emu nengku lagai. paguh emu kereja mengi asel emu ngen dedep kala emu berasel
paguh emu nedeng ngejung nyo da deng neh mengi. 29ba'a ngumong da be'ek mengi beba emu, tapi mong da
paguh da kaping nyo meda mong dep jaji bereket da kaping nyo. 30ba'a emu ngketang Roh kudus Allah tengi enu
penebusan.31Betan lah keyuh da pai'it, kebe'ek, pemanes, peneruh, pengasut, ngen barang da putu, meda jo'oo lah
edep emu mesu yae. 32paguh lah ngen nyo da bukun, lemut lah eteng emu, ngen aring ngampun, ngen da
remunih Allah da wa Kristus ngampun emu.

Chapter 5

1Menih yae, jaji niru Allah ngen remunih na-nak da terkasih. 2mudip lah wa kasih, samah remu Kristus sayang
ngen kita ngen muga dep-neh tengi kita persembahan ngen kurban da paguh dedeng Allah.3Ra menih, ba'a agi
daeh keyuh da be'ek ngen peneruh da kayau da gage, ba'a kahena hal yae da antaha nyo-nyo kudus. 4ba'a daeh
sena'a da dekes, sena'a da budo, atau lelucon-lelucon keres--da kayau pantes--sebalik neh, nucap lah syukur.
5Menih, emu pantes mpuwan nyo cabul, nyo kayau suci, ngen nyo megeng keyuh da be'ek. 6ba'a daeh nyo nipu
emu mengi sena'a da kusong kahena hal-hal yae lah meda Allah deruh mesu nyo-nyo duraka. 7jaji, ba'a begaul
ngen daen.8Tai'it emu putu, tapi titai emu terang wa Tempa. mudip remu na-nak terang 9kahena mesu terang sen
paguh, adel, ngen munau, 10ngen ngege nih da meda Tempa senang. 11ba'a suwa ngelaku keyuh da be'ek nyek asel,
sebalik neh kusah lah muyae. 12menih, daen ngelaku hal-hal da be'ek nyuka-nyuka meda dep meya.13Ra menih,
semua keyuh da be'ek jaji terang14 kahena nih da nampak jaji terang. yae sebab neh, da kuwen neh, "meket, hai
emu da tuku be'es! mangkit lah mesu nyo da kebes, ngen Kristus ra da semu emu."15Jaji, perati lah renih emu
mudip, ba'a remu nyo da buo, jaji pinte.16 tengi lah enu ta'i paguh-paguh kahena saet enu da be'ek. 17kahena yae,
ba'a lah jaji budo, tetap ngreti nih da tenanen TEmpa.18Ba'a emu nyu'up anggur da kayau pantes, sebalik neh
penuno lah mengi Roh. 19nyena lah ngen nyo da bukun mengi mazmur, kidung pujian, ngen nyanyi rohani, tunah
lah nyanyi pujian gan Tempa segenap te'eng emu. 20nucap lah syukur ngejung segela keyuh ngejung Allah mang
wa genen Tempa kita, Kristus yesus. 21paguh lah ngen nyo da bukun kahena kita teru ngen Kristus.22sae-sae,
paguh lah ngen beneh emu, remu ngejung Tempa, 23menih, beneh kepala mesu sae, remu Kristus kepala mesu
jemaat, saet tibu neh, ngen saet lah dep neh Juru Selamat.24 ra menih,jemaat tunuk ngejung Kristus, remuyae gai
sae tunuk ngen beneh mesu segela hal.25Beneh-beneh, kenaseh lah sae emu remunih Kristus ngaseh gela jemaat
ngen mugan dep-neh dedeng jemaat,26 tengi ngudus daen ngen ngreseh mengi pi'in ngen firman. 27ngen remunih,
Kristus pantes mugan jemaat ngejung dep-neh wa kemulian, nyek da dekes, ngen nyek jerukut, sehingga jemaat
jaji kudus ngen kayau da tebek.28Remunih lagai, beneh-beneh ngaseh sae neh remu tibu dep neh ngen dedep. yae
da ngaseh sae neh, ngaseh dep neh dadep. 29sebab, nyek nyo da be'ek ngen tibu dep neh, tapi yae nyaga ngen
rawet neh. remu yae gai Kristus ngunah dedeng jemaat 30kahena kita mesu tibu-neh.31Saet lah sebab neh, meda
nyedari ntegan yang mang dep neh ngen ngesae sehingga jaji na'i tibu. 32Resia ta'i ba'as, eku nyena da wa Kristus
ngen jemaat.33 menih, beda lah masaing-masaing emu ngaseh sae emu remu dep mu dadep ngen sae arus rumet
ngen beneh neh.

Chapter 5

Page 42 of 54 generated on Thu Dec 5 21:11:25 2024



1 Thessalonians

Chapter 6

1Nak-nak, paguh lah ngen yang mang emu wa Tempa da hal da munu.2 "rumet lah mang ngen yang emu," ta'i lah
perintah da peretama ngen jangi 3"meda emu mudip paguh ngen ma'uh umur da antong dunia".4Mang-mang, ba'a
lah emu meda nak emu jaji deruh, tapi peba'as lah daen mengi da paguh ngen pengaje Tempa.5kulai-kulai,
taatlah tuan emu da antong dunia mengi basa da paguh, ngen te'eng da bujong remu Kristus.6 ba'a lah emu
ngreja keyuh da ntok da tebek nyo-- tengi nyenang manusia, tapi dedeng hamba-hamba Kristus da ngelakau
kehendak Allah mesu te'eng. 7ngelayen sepenauh te'eng remu tengi Tempa ngen bukun tengi manusia.8 sebab,
emu mpuwan, tah yae budak atau nyo merdeka, jika yae ngelakau hal da paguh, Tempa ra mugan pa'h ngejung
neh.9Tuan-tuan, tunah lah ngejung hamba-hamba emu. jeh ne ngancam kahena puwan paguh tuan emu atau
tuan daen samah-samah da wa seruga, ngen yae kaye milih kasih.10Akir neh, jaji lah kuwet wa TEmpa ngen da wa
kuasa-neh. 11tengi lah pengaje Allah meda kayau da tenipu Iblis.12sebab, pejuang kita kaye lawan danging ngen
deya. 13kahena yae, tengi lah selurauh sena'a Allah meda emu nce'en betahan da enu be'ek yae meneng, ngen mes
yae selesei emu tetap mijong.14Jaji, mijong lah kuwet, ngen tengi lah kebet kupo'o da munu ngen tengi lah bejuh
zirah da adel, 15ngen tengi lah alas keja'a emu ngen siap wa Injil damai sejahtera.16 wa segela hal, temit lah
perisai.17temit lah ketompong da selamat sereta pedang Roh, saet firman Allah, 18samel bedoa setiap wetu wa Roh
ngen semua doa ngen munu. wa doa emu yae, bejaga-jaga lah ngen segela wang samel pesuma'a permohonan
bagai gela nyo kudus.19bedoa lah gan eku wetu eku muka beba'a eku, sena'a da karuni-ra ngejung eku meda eku
pegan ngrita resia Injil. 20kahena Injil saet lah, eku jaji utusan da belikon. bedoa gan eku meda eku pegan ngrita
keyuh da arus eku ngumong.21Tikhikus, dingan seiman eku da kenaseh ngen pelayen da setia wa Tempa, ra
ngangen segela keyuh da meda emu mpuwan remunih agah eku ngen da da ra tunah. 22eku memang ngutus yae
ngejung emu tengi tujuan ta'i, saet meda emu mpuwan kabar emai ngen meda yae depun ngibu'u te'eng emu.
23Damai sejahtera dedeng dingan-dingan seiman, ngen kasih mesu iman mesu Allah Bapa ngen Tempa Yesus
Kristus. 24Anugrah selalu ngejung nyo da ngaseh Tempa kita, Kristus Yesus, ngen kasih kayu mungkin ra binasa.

Chapter 1

1Mesu Paulus, Silwanus, dan Timotius ugen jemaat wa Tesalonika, da ngenei mengi ganen Tempa Emang ngan
Tempa Yesus Kristus Anugerah ngan damai enlinong emu.2Emi selalu ngucap syukur ngejung Tempa ugen semua
neh, ngan nyebut emu wa setiap doa-doa emi,3selalu ngingat kereja iman, usaha kasih, ngan rajaen ngarap
Tempa kita, Yesus Kristus, wa jewi Tempa ngan Emang kita4Bala kawel da kenasih Tempa, kene arus empuat kala
Tempa jeh milih emu. 5Sebab, Injil amin kqaye ngejung emu mengi umong tanen mah, tapi mengi kuasa gi neh,
mengi nRoh Kudus, ngan mangi keyakinan da mene-mene; ramu da puan kine bala nyoda remu nih kah emi tai
wa antara kine, demi kepentingan emu.6Kine jeh muroi nyo da meneladani emi ngan Tempa karena emu jeh
ngrima firman mengi ai kerisa ngan suka cita mesu Roh Kudus, 7meda emu muroi teladan ugen semua nyo
pecaya wa Makedonia ngan Akhaya.8Sebab, mesu kine firman Tempa bergema beket neh hanya wa Makedonia
ngan Akhaya, melainkan wa epih saja gi neh, imanmu ngejung Tempa jeh tersebar ne meda emi kaye kamoh
ngangen enih-emih agi.9 Sebab adep deh sendiri ngrita tentang emi, remu enih kine nyamut emi, ngan remu nih
kine nyamut Tempa mese bala berhala tengi nglayat Tempa da mudip ngan mene, 10ngan tengi nungu nak neh
meneng mesu seruga, da jeh bangkit mesu antara nyo kebes, yaitu Yesus, da nyelamat kita mesu murka da ra
meneng

Chapter 2

1Bala kawel, emi empuan kunjuungan emi tai kaye neh sia-sia.2 Walaupun emi menderita ngemi nyah, ramu da
jeh puan kine ne, da senisa ngan da nina wa Filipi, emi adeh kepagat wa Tempa tengi nyampei Injil Tempa
ngejung emu wa teda ai neh da nglawat.3Sebab, nasehat emi tai kaye neh berasal mesu kesesatan, da kaya neh
murni, atau mesu kepalsuan,4 tapi remu emi da jeh da setujui Tempa tengi da pecaya Injil, remi tai mah emi
njgumong, kaye neh tengi nyenang manusia, melainkan tengi nyenang Tempa da ngujin eteng emi.5Nyap kela
emi meneng mengi sena da ngrayu, ramu da puat kine, atau mengi dalih demi keserakahan--Tempa adehlah saksi
emi.6Ngan emi kaye neh ngegeu pujian mesu manusia, baik masu kine ataupun nyo beket, meskipun emi tai
rasul-rasul Kristus, emi nce'et nuntut neh ngajuk kine.7Sebalik neh, emi tai bersikap da beralus wa antara kine,
remu eyang nyo da nyemen ngan ngrawat bala enak adep neh.8 Jadi, mengi kasih sayang da ba'as mugat kine,
emi ira mugat kine beket neh Injil Tempa mah, melain aseng emi gi neh karena emu mene-mene kaseh emi ngan
neh. 9Sebab, kine ngingat, kawel-kawel, usaha ngan kereja keras emi, remunih emi kereja enu ngarep meda emi
tai kaye neh muroi beban kine sementara emi nyampei Injil Tempa mugat kine.10Kine adehlah saksi-saksi, ngan
Tempa gi, mene suci, mene, ngan nyap cela neh emi mudip wa antar kine da pecaya. 11Remu da puat kine, emi
menasehati, ngibur, da meda kine masing-masing, remu emang nyo ngan bala enak adep neh,12 meda kine mudip
sesuai kamau Tempa, da ngaba emu ngejung kerajaan ngan kemuliaan adep-Neh.13Emi welalu ngucap sukur gi
neh ngejung Tempa tengi hal tai tih, bahwa ketika kine ngrima firman Tempa, da kapieng kine mesu emi, kine
ngrima neh beket neh mesu sena manusia, melainkan remu enih da searus neh, yaitu sena Tempa, da deng neh
bejalan wa antara kine, bela nyo da pecaya.14bela kawel, kine jeh muroi nyo da jeh meneladani jemaat-jemaat
Tempa da antok Yesus Kristus da edeh wa Yudea sebab kine gi jeh ngkinyam penderitaan da sama, da berasal
mesu bela nyo bangsa adep kine, remu da kinya daen mesu bela nyo Yahudi15da jeh ngebes Tempa kita Yesus
ngan bela nabi, ngan ngusir emi, Daen seh gak deh nyenang Tempa ngan ngebat semua nyo bemusuh. 16Daen seh
kejaman emi ngumong ngan bela nyo da beket neh bi Yahudi meda daen seh nce'et neh da selamatkan. Remu yea
mah daen seh betala ngunah dosa deh, tapi murka seh jeh mingok ngejung daen sepenuh neh.17bela kawel,
setelah sementara waktu emi da penisah mesu kine secara fisik, kaye neh secara roh emi makin salau ngan ingin
betebek jawi ngan kine. 18Sebab emi ira ra meneng ngejung kine, bahkan eku, Paulus, jeh berkali-kali, tapi Iblis
menghalang emi tai. 19Sebab, sih kah harapan, sukacita, atau mahkota kebanggaan emi wa jewi Tempa Yesus wa
enu Neh meneng? Kaye kah neh kine? 20Kine mah kemuliaan ngan sukacita emi tai.

Chapter 3

1Karena yae, ketika emi jeh kaye ne mampu lagi, emi memutuskan ngenei ngan dedep wa Atena, 2ngan ngirim
Timotius, kawel emi ngan ngan pelayan Tempa, ngan dingan naik kereja ngan emi wa Injil Kristus, ugen kine
tengi menguatkan ngan menasehati kine berkaitan ngan imanmu,3 meda yap nai urak pun da ra goyah saga
penderitaan tai. Sebab, kine gi empuat bahwa kita memang da tenentu meda remu tai.4Bahkan, deng emi ngan
kine, emi terus-menerus ngangen ngejung kine bahwa kita ra mengalami penderitaan, ngan yae seh jaji ramu da
puat kine. 5Oleh karena yae, kitika eku jah kaye mampu agi, eku mengutus tengi empuat iman kine. Da tenaru ku
ben si penggoda jeh menggoda emu ngan jerih payah emi tai sia-sia.6Namun, titai tih, Timotius balik ngejung emi
mesu antong kine, ngan jeh ngebat agah paguh tentang iman ngan kasih kine ngan emi, bahwa kine selalu
nyimpat kenangan da paguh mesu emi ngan salu ra bedapun ngan emi, remi emi salu ngan kine gi neh.7Karena
yea, bala dingan, masu seluruh susah ngan penderitaan tai tih, emi jeh terhibur saga kine mengi iman.8Titi tih,
emi mudip kalau kine mijong tagap mangi Tempa. 9Sebab, ucapan sukur da remi nih kh da depun emi ngenten
njeh ngejung Tempa karena kine, sebagai ganti semua sukacita da kinyam emi wa jewi Tempa karena kine?10Enu
ngarep emi berdoa mene-mene meda emi ence'en bedepun agi ngan kine, ngan dapun pelengkap enih da kurang
mesu iman kine.11Titi tih, sa neh Tempa ngan edep Bapa, ngan Yesus, Tempa Kita, da nuntun jerat emi ngejung
kine.12 Kira neh Tempa meda kine mudip ngan bherlimpah mangi kasih ngejung nai-nai neh, ngan ngejung
seluruh nyo, remu da tunah emi ngejung kine.13 Kira neh Yae meneguhkan ewang kine kaye neh cacat wa
kesucian da wa jewi Tempaq ngan Bapa kita wa enu meneng neh Tempa kita, Yesus, ngan bala nyo kudus-Neh.

Chapter 4

1Akir neh, Bala dingan, emi minta ngan ngaje kine mengi genen Tempa yesus meda neh remu dah njeh da rima
kine mesu emi tentang remu nih kine arus mudip ngan nyenang Tempa, tunah lah lebih lagi. 2Sebab, kinje jeh
empuan perintah-perinta da jeh ugat emi kine mengi kuasa Tempa Yesus.3Sebab, tai mah kehendak Tempa:
Pengudusan kine bahwa kine arus jo'ok mesu percabulan; 4bahwa kine gi jeh empuan remu nih menguasai tibu
edep kine mengi kekudusan ngan kehormatan, 5kaye neh mangi gairah da ai nafsu ramu bala nyo da kaye neh
ngenal Tempa, 6meda ba sampei deh nai urang pun damelanggar ngan nipu kawal neh mangi hal tai. Sebab,
Tempa adehlah pembalas mesu semua tai, remu da tenangen emi sebayuh neh nyah ngan mene-mene ngajung
kine.Tempa ngaba kita kaye neh mengi da kaye kudas, melainkan mengi kekudusan. Oleh sebab yae, esih saja da
nulak ajaran tai, kaye neh nulak manusia, melainkan nulak Tempa, da mugat Roh Kudus neh ngejung kine.
9Namun, tentang kasih persaudaraan karena edep kine jeh da najer Tempa meda saling mengasihi.10 Bahkan,
emu jeh ngreja neh mugan bala kawel-kawel da wa Makedonia. Akan tetapi, bala kawal, emi minta kine mene-
mene meda emu ngeja neh lebih agi, 11ngan berusaha lah mudip tenang, nurus mah urusan edep kine, ngan
kereja mah mengi tengen edep kine, remu da perintah emi ngejung kine, 12meda kine dapat nyalat pemudip da
pantah wa jewi bala nyo beket ngan nyap kurang enih-enih.13Bala kawal, emi ga mi ngkepieng kine kaye empuan
tentang bala nyo da jeh kebes ne. 14Sebab, jika kita percaya bahwa Yesus jeh kebes ngan bangkit agi, kita pecaya
gi bahwa Tempa ra ngumpul daen da jeh kebes seh begumpul ngan Yesus samah-sama ngan Yae. 15Emi ngangen
hal tai ngejung kine mengi firman Tempa, bahwa kita da deng mudip, da16dep Tempa da ra minga mesu surga
mengi seruan, suara da mesu menghulu malaikat, ngan mengi suara terompet Tempa, ngan bala nyo da jeh kebes
da wa Yesus Kristus ra bangkit lebih tain. 17Kemudian kita da mege mudip, da lagi menteng, ra deket samah-
samah mengi bala remang ngan daen beda deh bedepun ngan Tempa wa rengit, ngan remutai mkah kita selalu
menyini ngan Tempa .18karena yae, niburlah seluruh neh mengi sena-sena tai tih.

2 Thessalonians

Chapter 5

1titi tih, bala kawal, mengenai waktu ngan zamanneh, kaye kamoh neh telulis gen kine.2 Sebab, kine gi jeh
empuan bahwa enu Tempa ra meneng remu penegku da wa bengarem.3 ketika bala nyo nyena, "Damai ngan
aman," kebinasaan pasti ngejung daen secara tiba-tiba, remu kenap nya dayung da ra beranak, ngan daen seh
tauk neh bu'u.4Namun, bala kawel, kine kaye neh mudip wa kegelapan sehinga enu yae seh ra ngejung kine remu
penengku.5 kine adehlah bala enak terang ngan bala nenak da nyewa. kita kaye kita berasal mesu ngarep atau
keyuh da pete. 6Sebab yae, ebalah kita be'es remu bala nyo beken, tapi boh kita tetap bejaga ngan waspada. 7Nyo
da be'es, be'es wa bengarem ngan nyo da mabeng, ngan mabeng wa bengarem.8Namun, karena kita tai adehlah
bala nak da nyewa, boh kita sadar, mengi bejuh jirah pengharapan akan keselamatan.9 Tempa kaye neh netap
kita da murka, tapi ra nepun keselamatan mengi Tempa kita, Yesus Kristus, 10da jeh kebes ugen kita meda kita,
entah bejaga atau beespun, ence'et besini ngenei ngan Neh. 11Karena yae, pekaras lah seluruh neh ngan saling
membangunlah, remu da reja kine titi tih.1412la kawel, emi minta ngejung kine meda menghormati bala daen da
kerja keras wa antara kine, ngan da mimpin kine mengi Tempa, ngan da nyiya kine. 13Hargailah daen seh mene-
mene mengi kasih karena kereja daen seh. mudiplah bedamai ngan nai-nai neh. 14Emi mantu kine, bala kawel,
siya lah daen da mudip bijang, pekaras lah daen da cek ewang neh, tenuluk mah daen da lumah, ngan sabar mah
ngan semua nyo.15Tebeklah meda eba sampei edeh nyo da malas kebe'ek mengi kebe'ek gi, melainkan berusaha
mah ngunah da pagu wa antara kine ngan ugat semua nyo. 16Bersukacita mah selalu!17 Betala mah berdoa! 
18Mengucap syukur mah wa segala keyuh. Sebab, set mah kehendak Tempa ugat kine da wa Kristus Yesus.19Eba
mah empejam Roh!20 Eba manag ribe nabuat-nabuat! 21Namun nuji mah segala keyuh! tegek mah enih da paguh! 
22Beda jo'ok mah mesu keyuh da be'ek!23Semoga, Edep Tempa damai sejahtera menguduskan kine seluruhneh.
kiraneh roh, jiwa, ngan tibu kine da piara seluruhneh, nyap cacat wa pemaneng Tempa kita, Kristus Yesus.24 Yae
da ngaba kine da setia, Edep neh pasti ra nyalatneh.25Bala kawel, berdoamah gi neh ugen emi! 26Ugen mah salam
ngejung seluruh neh kawel mengi penyunok kudus. 27Eku ei ngejung kine kine mengi genen Tempa, meda maca
surat tai ugen semua kawel da waih.28 Anugerah Tempa kita, Kristus Yesus, menyertai kine.

Chapter 1Salam mesu Paulus, Silwanus, dan Timotius, ngejung jemaat da wa Tesalonika mengi genen Tempa,
Emang kita, ngan Tempa kita Yesus Kristus. Anugerah ngan damai sajahtera ugen kine mesu tempa emang kita,
ngan Tempa kita Yesus Kristus.

3Emi arus selalu bersyukur ngejung Tempa ugen kine, bala kawel, ngan memang sepatut neh remu yae. Sebab
imanmu mudip berlimpah ngan kasih da edeh wa kine masing-masing terhadap asih saja makin ba'as.4 Oleh
sebab yae, emi dadep da nyena mengi ewang bangga mengenai kine wa hadapan bala jemaat Tempa karena
kesabaran ngan iman kine da wa teda-teda semua penganiayaan ngan penderitaan da kinyam kine. 5Tai tih
adehlah bukti penghakiman da adil mesu Tempa, bahwa kine jeh nanggap layak wa kerajaan Tempa karena kine
gi jeh menderita.6lagi pa neh, adel bagi Tempa ra malas nindas bala nyo da meda kine menderita,7 tetapi beda
neh lega kine da tenindas, ngan ugen emi gai neh, saat Tempa Yesus meneng mesu seruga ngan bala malaikat
Neh da dahsyat,8 mengi pui da bejalong, tengi malas daen da kaye neh kenel ngan Tempa ngan kaye taat ngan
Injil Yesus da Tempa kita.9Daen seh nepun hukuman kebinasaan da kekal, jao mesu Tempa ngan mesu kemuliaan
kekuasaan-Neh 10ketika Dep neh meneng ra damuliakan wa antara bala nyo kudus Neh ngan tengi meda kagum
da wa antara semua nyo da jeh pecaya -- sebab kesaksian da tenangen emi ngejung kine kira kine pecaya neh.
11Karena yae, emi selalu berdoa mugen kine, kira neh Tempa kita nganggap kine layak mengi panggilan kine seh
ngan empuno ewak ra ngereja keyauh da paguh ngan kereja iman mengi kuasa neh,12 meda genan Tempa Yesus
kita da muliakan wa kine, sesuai ngan anugerah Tempa kita ngan Tempa kita Yesus Kristus.

Chapter 5

Page 47 of 54 generated on Thu Dec 5 21:11:25 2024



Chapter 2

1titi tih, mengenai pemeneng Tempa kita, ngan saat kita da senatu ngan Adep neh, emi minta ngejung kine, bala
kawel, 2meda kine eba jage bingung pemiker atau gelisah deng engkepieng bahwa enu Tempa jeh meneng ne
atau pesen atau surat da seolah-olah mesu kine.3Eba sampei meda esihpun menyesatkan kine mengi cara enih
pun. Sebab, enu yae, 4da ngelawat ngan pedatuh edepneh terhadap semua da senebut nyo Tempa atau da
senemah nyo; ngan dep neh da ngemit antaong guru wa Bait Tempa ngan menyatakan edepneh Tempa.5Mege
ningat kine kah ketika eku lagi samah-samah ngan kine, eku nanen hal tai ngejung kine? 6Titi tih, kine jeh
empuan nih da nahan yae sehingga bauh wa enu neh pagi, depneh akan da yatakan.7 Sebab, misteri
kedurhakaan jeh deng neh kereja, hanja depneh da nahan neh akan tetap nahan neh sampei edep neh nceh da
seningkir.8Mes yae, manusia da beek sehbra menyatakan. Namun, Tempa ra ngebes neh mengi beba pengaseng-
Neh ngan ra pelanyap neh wa anu Neh ra meneng. 9Pemaneng manusia da be'ek seh samah neh ngan kereja Iblis,
mengi segala macam pemantas, bala tana ajaib, ngan bala mujizat da kaye mene;10 ngan mengi semua tanen
be'ek bagi daen da ra binasa karena daem nulak ra mengasihi keyuh da mene sehingga da selamatkan.11oleh
karena yae, Tempa ngirip kesesat da hebat mugen daen meda daen seh pecaya ngan keyuh da kaye neh mene, 
12sehingga daen seh depun da hakimi, yaitu daen da kaye neh pecaya ngan kemene ngan senang neh ngan keyuh
da be'ek.13Bala kawel da kenaseh Tempa, emi tai aruh mela besukur ngejung tempa ugen kine. Sebab Tempa jeh
milih kine mesu ngemi nyah meda da selamatkan mesu pengudusan da mengi Roh Kudus ngan Iman da wa
keyuh da mene.14 Mesu yae mah Tempa ngaba kine mengi Injil da tenangen emi tai meda kine nepun kemuliaan
Tempa kita, Yesus Kristus.15 Jaji, bala kawel tegeh mah ajaran da jeh najer ugen kine, baik da mengi umong tanen
maupun da mengi surat emi ntai16Titi tih, kira neh Tempa kita, Yesus Kristus, dadep ngan Tempa emang kita, da
jeh ngaseh kita ngan mugen kita pengibur da kekal ngan pengharapan da paguh mesu anugerah,17 ngibur ngan
pekeras ewang kine wa setiap kereja ngan sena beba da paguh.

1 Timothy

Chapter 3

1Akhir neh, bala kawel, berdoa mah ugen emi, meda firman Tempa tih depun neh tesebar capetngan da muliakan
remu da jeh jaji wa antara kita tih, 2ngan meda emi da pelepas mesu bala nyo da kejam ngan be'ek akel neh
kerena kaye neh seluruh nyo adeh iman. 3Namun, Tempa tih setia. Adep neh ra pekeras ngan linok kine mesu da
be'ek.4Emi megeh keyakinan da wa Tempa mengenai kine da deng ngreja ngan betala ngera perintah da ugen
emi.5 kira neh Tempa seh mengarahkan ewang kine ngejung kasih Tempa ngan ngejung ketabahan Kristus.6Bala
kawel, titi tih emi ngrintah ngejung kine, mengi genan Tempa kita, Yesus Kristus, meda kine kaye nyinek edep
kine mesu nyo da mudip bijang ngan da kaye neh sesuai ngan ajaran da jeh depun kine mesu emi. 7Kine gi jeh
empuan remu nih kine arus meneladani emi tih kerena emi kaye neh lumah wetu emi ngenei ngan kine. 8Emi gi
kaye mi ma'an keyuh da kaye mi mayar neh. sebalik neh, emi berusaha enu ngarem meda emi tai kaye neh
ngalot esih pun da wa antara kine. 9Beket neh emi kaye berhak, melainkan emi tai ngunah contoh ugen kine
meda kine seh ngaya neh.10Ketika emi legi ngenei ngan kine gi neh, emi ngangen perintah tai gi:"Jika nyo kaye
neh kereja eba lah neh maan." 11Sebab, emi ngkepieng deh beberapa nyo da wa antara kine da mudip lumah-
lumah, ga neh kereja, tetapi sibuk ngan kayuh da kaye tantu.12 Nyo da remu yae emi ngrintah neh ngan emi
nasehati mengi genen Tempa kita Yesus Kristus meda neh kereja da tenang ngan maan ruti dep neh dadep.
13Sedangkan emu, bala kawel ku, eba kunyoh berbuat paguh.14 jika deh nyo da kaye neh mentaati enih da
tenangen emi da wa surat tai, tetana mah neh nyo seh ngan eba begaul ngan neh meda adep deh seh peli meya.15

Namun, eba ngrejeh daen seh remu musuh, tetapi najar daen seh samah ngan kawal dep.16Tempa damai
sejahtera kira neh ngangen ngejung kine kedamaian setiap wetungan wa segala keadaan. Tempa menyertai kine
seluruh neh. 17Eku, Paulus, nulis salam tai mengi tengen ku dadep sebagai tana surat tai asli surat ku. Remu tai
mah eku tai nulis neh.18 Anugerah mesu Tempa kita, Yesus Kristus da menyertai kita semua neh.

Chapter 1

1Mesu paulus,da jaji rasul Yesus Kristus karena beda'ak Allah,juru selamat kita,ngen Yesus kristus,da narap kita.2

tangai Timotius,anak da sah wa iman.Anugerah,belas kasih,da amen sejahtera mesu Allah amang kita da Yesus
Kristus Tempa kita.3Remanih aka'u nyemah ngejauk ma'u mes aka'u berangkat ngejauk Makedonia, 4Atau
memusatneh peratian daet ngejung sanik-sanik ngen silsilah-silsilah.5Maka,tujuan mesu perintah yaek adeh
kasih da berasal mesu ateng da beraseh menek da pagauh,sereta iman da tulus.6 Kudauh rang mes mintas mesu
tujuan tai dasasat wa mong da pedak-pedak . 7Daet ra jaji ahli ukup Taurat, 8tapi kayek npuwat anih dadaet
nanen neh atau hal-hal dadaet yakaet.Remanih,kita npuwat ukup Taurat yaek pagauh kela nyo ngunaneh
sebagei manih mestineh,9Ngen sade neh ngabat ukup Taurat kayek datunah tangi nyo menaek, melahan neh
tangi ngelange ukup ngen ngelawat, nyo fasik ngen nyo bedusa,nyo dakayek kenudus ngen duniawi,daet da
ngabes amang ngen ayang neh dadep,pengabes, 10Nyo asusila da ngelaku neh dusa
seksual,homoseksual,penakep,pemulak,sasi dusta,ngen asih saja pun da ngelawat pengaje da pagauh,11 Yaek
pengaje Injil da mulia mesu Allah karena berakat,dames dapecaya neh ngejauk ka'u.12Nyaek pengaje Injil
damulia mesu Allah sumber berkat,dames dapecaya nehngejauk ka'u.Aka'u besukur ngejauk yaek dames
menguat ka'u,yaek Yesus Kristus,Tuhan kita, karena yaek nganggap aka'u setia ngen meda aka'u wapelayan ta'i. 
13Walau pun tait akau nyo penghujat,ngkasi neh,ngen nyo daganes,tapi akau ngerima belas kasih karena tait akau
ngelakuneh tanpa ngereti ngen wa kayae pecaya. 14Tempa mugat neh ngejauk ka'u anugerah dalabaih,besama-
sama ngen iman da kasih wa Yesus Kristus.Sena tai depun dapecaya ngen arus datamit sepunoneh tabat Yesus
Kristus maneng ngejauk dunia tangai nyelamet nyo-nyo bedusa;da antara daet,akaulah dameru bedusa. Tangai
alasan tailah,akau napun belas kasih,ya'i supaya dawa akau,nyo dameru bedusa tai, Yesus Kristus nijuk
neh15kesaba neh dapagauh sebagei cuntaoh gat daet da aca'ap pecaya ngejaukneh 16tangai ngunah pemudip
dakakal.Gat Raja semu segala Zaman,dakakal,ngen dakayek ntebek,nai-naineh Allh, 17hormat ngen mulianeh
sampei selama-selamaneh.Amin..18perintah tai kumugat neh ngejaukma'u,Timotius,anakka'u.sesuai ngen pebuat
dames nehmugat tenta'ak ma'u,da ngen pebuat yaek bejuanglah wapejuangan dapagauh, 19Samel bepegaih
ngejauk iman daateng nurani dapagauh.kuduh-kuduh nyo mes nulakngelakuneh sehingga kandaslah iman daet. 
20Da antaraneh adeh Himeneus da Aleksander,

Chapter 3

Page 49 of 54 generated on Thu Dec 5 21:11:25 2024



Chapter 2

1pentait-pentait, aka'u ngaje ma'u tangai nyuma mugat,doa ,doa syafaat,da ngucap syukur dadeng semua nyo, 
2Dadeng raja-raja,dasemua nyoda nguruk dapemeda supaya kita dapun engkaji pemudip dame'en daamen
wasegela patuh ngen dahomat.3 Hal tai pagauh dapuwat dajawi Allah,Juru selamat kita, 4Da beda'k semua nyo da
selamat neh da sampei ngajauk da pempuwat semenei neh.5Sabab,adeh nai Allah da naipengantara antara Allah
ngen manusia, yaek manusia Yesus Kristus, 6Da mes mugat adepneh dadep tangai nabus bagai semua nyo.sasi tai
damanyan ngejauk watu datatap neh.7 Tangai yaeklah,aka'u datatap sebagei pengkhotbah.8Karena yaek,aka'u ra'a
dahai-dahai dasegala antaok bedoa samel ngankat tangenneh dakudus tanpa penerauh ngen betengka.9 Mes
yaek,aka'u ira nyedayauk bepakei pantas,puno kesopan dapemiker dep.lagakneh bukenneh buhauh danatip-
natip, emas,mutiara,ngen pakei mahal, 10Pengunah pebuwat-pebuwat pagauh sebagei manih pantasneh
nyedayauk damageik kesalehan.11Nyo dayauk arusneh belaje waketenang nehda wasegala ketaatneh. 12Meda
yaek,aka'u kayaek ngijet nyedayauk ngajer atau ngerintah dahai-dahai.meda, nyedayauk arus tatap
ngane'i13Karena Adam datunah nehpentait,baru mes saet Hawa, 14Da bukaet Adam datanipu,melahan nyedayauk
datanipu darabau wapelangger neh. 15Mada, nyedayauk acada selamatneh ngelalu lahirneh anak jika daet teros
mudip wa iman,kasih,dakudusneh ngen pengendali nehdadep.

Chapter 2

Page 50 of 54 generated on Thu Dec 5 21:11:25 2024



Chapter 3

1Sena tai menai,"mes nyo nanen pangkat npa'u jemaat,yaek ira kareja da pagauh."2 Karena yaek,npa'u jemaat
arusneh nyoda kayek bercela,baneh mesu nai ase bijaksana,menguasai adep,dahomat suka mugat antaok ngen
suwau ngaje'e, bukaet penye'ep, 3bukaet nyoda kase'e melahan lemah lemut dabukaet nyoda cinta duwet.4Yaek
arus dapun ngurus ramin dinganneh dadep ngen pagauh da nyaga anak-anakneh tangai taat ngen rasa hormat.5

Sebab,kala yaek kayek npuwat ramanih ngurus ramin dinganneh dadep,ramanih yaek da ngurus jemaat Allah?
6Abaulah yaek nyo datobat baru npuwat abau jaji sumaoh darabau ngejauk wahukuman iblis. 7Datamah
lagai,yaek aruslah nyoda npa'u reputasi dapagauh daantara nyo-nyo luar sehingga yaek kayaek rabau wa
pengina dapetula'o iblis.8Remanih juga diaken,kayaek nyanau nye'ep anggur,dakayaek ngage keuntauk dakayek
jujur. 9Daet arus nceet magaih rasia damenai iman ngen ateng nurani dabahasaeh. 10Daet juga arus danuji labaih
tait dajika menai kayaek bercela,daet dapun ngelayan sebagei diaken.11Remanih gai se-se diaken,daet arus neh
nyoda dohomat,bukaet pitnah,tapi dapun nguasa dadep dadapun dopecaya wasegala hal. 12Diaken arus baneh
mesu nai ase'e,dapun ngatur anak-anakneh daramin dinganneh ngen pagauh. 13Sebab,daet dames ngelayen
sebagei diaken ngen pagauh aca'ap napun dahomat bagai dep daet dadep da yaket dabaas aca'ap imanneh wa
Yesus Kristus.14Aka'u beharap aka'u nce'et aca'ap maneng ngejaukma'u,tapi aka'u nulis hal-hal tai ngejauk ma'u
supaya 15Seandaineh aka'u lamet ,ma'u jeh npuwat remanih daet arus mudip waramin Allah,yaek gereja mesu
Allah da mudip,betang penyukong da dasar damenae.16mai ngakau betapa baasneh rahasia kesalah
saet:"yaek,damanyan wadaging, damenai oleh Roh,datubuk oleh malaikat-malaikat,datenanen daantara bangsa-
bangsa,dapecaya wadunia,dadangkat ngejauk kemuliaa."

Chapter 4

1Semangai nanenneh ngen menae ngabat pada watu-watu terakir,sebagian nyoda ntagat imanneh ngen nyerah
adep ngejauk semangai-semangai sasat daajaran muat-muat . 2Daet dapengaruh nkadeng munapikneh nyo
pemulak daateng nuranineh mes da nancap ngen besi pahas.3Daet kejamen nyo mase ngen kejamen nyo ma'an
pemakat datunah Allah,da searus neh datamit ngen ucapan syukur tangai daet dapecaya ngen nganel semenae 
4Sebab,segala kayusaet datunah oleh Allah yaek pagauh ngen nyap da parih kela datamit ngen sana syukur, 
5Karena semua yaek dakunudus oleh firman Allah ngen doa.6Ngen ngajerneh hal-hal tai ngejauk dingan-dingan
seiman,ma'u aca'ap jaji pelayan Yesus kristus dapagauh,remanih ma'u mes danaje wa sena-sena iman daajaran
pagauh dames ma'u ngajauh. 7Jo'o lah cerita-cerita sanik ngen sana-sana tayauk tu'uh,tapi latihlah adep ma'u
tangai mudip wakesalehan.8 Lataih jasmani tebates tangaineh,tapi kesalehan beguna wasegala hal karena
ngumpul jangai tangai pemudip titai ngen gai pemudip da aca'ap maneng.9Sana tai dapun dapecaya ngen arus
datamit sepunoneh. 10Meda yaeklah kita bekereja keras ngen bejuang.sebab, kita ngana kesanang kita ngejauk
Allah damudip, dajuru selamat semua manusia,senag daet dapecaya.11ngerintah lah ngen najerlah hal-hal tai. 
12Ba'a adeh nyoda peribe ma'u karena ma'u danak,tapi jajilah cuntaoh bagai nyo-nyo pecaya wasana,tingkah
laku,kasih,iman,ngen beraseh. 13Sampei aka'u maneng,pecayalah wapemaca besama kitab Suci,wamugat
pengaje,ngen danaje'e.14Ba'a nyia-nyianeh karunia rohani daadaih padama'u, dagatneh ngejauk ma'u ngelalu
nubuatan mes dewan pentuuh semu ma'u. ma'uu. 15Tunalah hal-hal tai ngen rajin, gatlah adepma'u seutuhneh
tangai ngunah-ngunah hal-hal tai semua nyodapun ntebek kemajuan ma'u.16 Peratilah ngen menai-menai
remanih ma'u mudip ngen anihda ma'u naje.pecayalah dawaneh karena ngen bebuat remusaet ma'u aca'ap
menyelamet,pagauh adep ma'u dadep maupun daet da nkapaik pengaje ma'u.

Chapter 5

1Aba'u nagur nyodahai dama neh tu'uh ngen gerumeh, tapi empagauh yaek sebagei mang,ngen empagauh
nyodahai dama danak sebagei dingan.2 Empagauhlah nyodayauk dama tuuh sebagei ayang,ngen nyodayauk
dama danak sebagei dingan nyodayauk ngen puno baraseh.3Hormatilah janna-janna damenai -menai janna.4

Remanih,kela janna adeh anak atau sungkauh,daetlah dapentait arus belaje nijauk bakti ngejauk sai reminneh
dadep.Ngen remeyaek,daet mes mbalas basa budi ngejauk nyo tu'uhdaet,sebab hal tailah danyenang Allah.
5Sedangkan janna damenae-menae janna damudip nyodadep.yaek arus ngana harapanneh ngejauk Allah sereta
teros pesumaneh pemohonan ngen doa nyawau ngen bengarum. 6Meda,janna damudip ntok bepoya-poya,yaek
mes kabes walaupun yaek lagimudip.7Ngerintah gai hal-haltai ngejauk jemaat meda daet kayek ngila. 
8Remanih ,kala nyo-nyo kayek,peliara sanak keluarga neh dadep,khususneh keluarga sinekneh,berati yaek
nyangkal imanneh dayaek ma meda mesu nyo dakayek pecaya.9Janna dapebeheit nehwa daftar ntok nyedayauk
daumur ma ce'ek enem puhau sewak,jaji ase mesu nai baneh, 10Da kenanal karena pebuat-pebuat
pagauhneh,yaek pebaas anak-anak,mugat antaok nyuci kajau nyo-nyo kudus,nulauk nyo dasusah,ngen patauh
wasetiap keraja dapagauh.11Meda ,janna-janna dama dannak kejamen pebehet ngejauk wadaftar,sebab kela
hasrat seksualneh ngunah daet jo,o mesu kristus,daet aca'ap ira kawet lagai. 12Hal tai manenglah ukaup karena
daet-daet mes ngingker jangai pentait daet ngunah sebayauh neh. 13Da tegaang yaek,daet mulai hasule ngelilaik
mesu nai ramin ngajauk ramin dabekaet.Bukaet yaek ja daet gai ngisauh ngen nyampur urusan nyo dabukaet,
nyanna hal-hal dasearus neh kayek daet nyanna neh.14Jaji, aka'u ira meda janna-janna danak kawaet lagai,
beranak anak,meda ngurus remin dingan neh meda kayek adeh sempat bagi lawat tangai ngila daet.15

Sebab,kuduh-kuduh nyo mes bebalik ngajauh muat.16 Remanih adeh nyodayauk pecaya kayek arus dabeban,ngen
gereja dapun nulauk janna-janna bukaet damenai-menai pahalu da tulauk.17Nyo tu'uh-nyo tu'uh dangurus jemaat
ngen pagauh pantas ngerima kehormatan duweh kali lipat, pentait daet dabekereja keras wakhotbah ngen
ngajer. 18Sebab,kitab suci yenna"ba'a ngantus babak lembu dadeng ngilik gandum,"19Ba'a ngamit penudauh
dapahabu ngejauk nyo tu'uh kecuali dadasar neh adeh buti mesu duweh atau taruh nyosaksi. 20Daet .da ngunah
dusa arus tanagur dajawai seluhuh nyo meda dabukaet jaji taru ngunnah dusa.21Da jawai Allah,Yesus
kristus,ngen para malaikat dapilaih, aka'u ngingat ma'u ngen menae-menae supaya nuhut penanen-penanen tai
tanpa curiga atau milaih kasih.22 Aba'u meru jagek ngantauk tangen samau asih saja atau aba'u ngajah ngamit
dadeng wa dusa nyoda bukaet.jenagalah meda adep ma'u tatap beraseh.'u'u23Aba'u ntok nye'ep pi'it budau,tapi
genunalah ce'ek angur demi putauh ma'u ngen tibau ma'u daaring manap.24 Dusa mesu dadeng nyo meru jales
tubek sehinga ngajauh daet ngejauk kanto.meda,dusa mesu dadeng nyobukaet aca'p tubek pagijei. 25Remanih saet
adaih pebuat pagauh dajales tubek.tapi pebuat pagauh dakayek tubek neh, kayek aca'ap teros suka'a.

Chapter 6

1Semua nyo danangaok baben sebagei nakinyo kita kayek dacela. 2Sedangkan para nakinyo datu'uh gai nyo
pecaya,abaklah ngura'ak rasa homat ngajauk daet karena daet gai dingan-dingan seimen.sebalikneh,para
nakinyo arus ngelayen nyotu'uh neh lebaih pagauh lagai karena dangerima berakat pelayen gai nyo-nyo pecaya
ngen dadaet ngasaeh. najer ngen nasihat hal-hal tai ngajauk daet.3Remanih kela nyoda ngajer neh pengajer
dabukaet dakayek sesuai ngen senak damenek mesuTempa kita kristus Yesus ngen kayek sesuai ngen pengajer
semenek,4 yaek gai pemulak ngen kayek ngeratai anih-anih.yaek ntok tetarik ngen pembantah dakayek
pagauh,da hanya bedebat sana-sana dajustru nimpo neh iri ateng,ngutah ,ngunah ngen curiga dabe'ek,5 Sereta
teros-meneros ngunah selisaih daantara nyo-nyo dapemiker neh mes rusak ngen nulak damene'k,da ngira bawa
semenek gai cara tangai napun keuntauk.6Aca'p remanih. semenek datajah rasa sade'k aca'p mugat neh manpaat
daba'as.7 Sebab,kita kayek ngabat anih-anih kela mehe't ngajauk dunia ngen kita gai kayek nce'et ngabat anih-
anih 8kela ruwah mesu dunia tai. Kela mes ade'h pemakat ngen pake'i,kita ngerasa sade'k.9Nyo da ira jaji kaya
rabu'k ngajauk wa cunuba ngen petulok,sereta bemaca'p nafsu dabudo ngen bahaya neh daaca'p perente'm neh
nyo-nyo ngajauk wada ancur ngen pejerak. 10Sebab,cinta aca'p duwet adeh cara mesu segala maca'p kebe'ek.nyo-
nyo damuru duwet mes minte's mesu iman ngen nyisa dep dadep ngen bemaca'p susa paya'uh.11Aca'p
remanih,ma'u sebagei manusia mesu Allah, jo'o lah adepma'u mesu semua neh yaek.nasenglah
damene'k,kepata'uh iman,kase'ih,databah, ngen lemut neh. 12bejuanglah wa pejuangan iman damudip ka'kel
datanga'i neh ma'u dapangel me's ma'u mugat neh pengaka'u da paga'uh daja'wi a'ii sa'si.13Da ja'wi Allah damu'gat
neh mudip sa'mu segala kaya'uh ngen daja'wi Yesus kristus damu'gat neh ngaka'uk dapaga'uh mes bera'dap ngen
pontius pilatus,aka'u ngerintah ma'u, 14Kira neh ma'u nya'lat neh perintah ta'i ngen kaye'i cacat ngen kaye'i sia-sia
hingga pemaneng Tempa kita Kristus Yesus.15Wa'tau sa'et datanantu neh,ye'i aca'p ntu'buk ade'p neh sebagei nai-
nai neh nguasa,Raja sa'mu segala raja,ngen tuan sa'mu segala tuan.16 Ye'i lah nai-nai neh dakakel,da nganei wa
nyawak dakaye'k nimpet,dakaye'i nai nyo pun perenah ntu'buk atau dapun ntu'buk neh. dadeng ye'i dakakel!
Amin.17Sementara ye'i,perintah neh nyo-nyo kaya da zaman ta'i a'ger ka'yek sum'mok atau nganna kesanang
ngaja'uk kekaya neh dakaye'i me'nek,remanih jimpatlah kesanang ngaja'uk Allah,da ngen laba'ih nyiap segala
kaya'uh dadeng kita tanga'i da na'an.18 Ngerintahlah da'et tanga'i bebuat paga'uh,jaji nyo da murah a'teng,ngen
siap bebaga'i. 19Ngen remusa'et, da'et a'cap ngumpul ha'ta dadeng adep da'et dadep sebage'i da'ser da paga'uh
tanga'i masa da a'cap ma'neng sehinga da'et dapun mudip dasunga'uh-sunga'uh neh.''20Timotius,jenagalah anih da
mes dapecaya neh ngaja'uh ma'u.nin'der lah san'a daduniawi ngen san'a pemulak sereta pebuat dasecara sa'set
datana'nen"pempuwat", 21Da ngen ngaka'u neh,iman kuduh-kuduh ra'k nyo jaji min'tes.Anugerah ngaja'uh ma'u.

